
ചലനങ്ങൾ

കേരള അധ്യാപക സമ്മേളനം 
സമാപിച്ചു

തിരൂർ: വിദ്യാഭ്യാസത്തിന്റെ ഉപകരണങ്ങളായ പാഠ്യ 
പദ്ധതി, ബ�ോധനരീതികൾ, പരീക്ഷസമ്പ്രദായം എന്നി
വയിലൂടെ ഭരണകൂട താൽപര്യങ്ങൾ അടിച്ചേൽപി
ക്കുന്നത് ജനാധിപത്യാവകാശ നിഷേധമാണെന്ന് 
വിസ്ഡം യൂത്ത് സംസ്ഥാന സമിതി തിരൂരിൽ സംഘ
ടിപ്പിച്ച കേരള അധ്യാപക സമ്മേളനം അഭിപ്രായപ്പെട്ടു. 
ലഹരിമുക്ത സമൂഹസൃഷ്ടിപ്പിനായി ലഹരി നിർമാർ
ജനം മുഖ്യ അജണ്ടയാക്കി പാഠ്യപദ്ധതികൾ പരി
ഷ്‌കരിക്കണം. 

സമൂഹത്തിന്റെ സദാചാര ബ�ോധത്തെ ച�ോദ്യം 
ചെയ്യുന്നവിധം സ്വവർഗ വിവാഹങ്ങൾക്കും സ്വതന്ത്ര 
ലൈംഗിക ചിന്തകൾക്കും പ്രോത്സാഹനം നൽകുന്ന 
പരിഷ്‌കാരങ്ങളിൽ നിന്നും വിദ്യാഭ്യാസ വകുപ്പ് പിൻ
മാറണം. രാഷ്ട്രപിതാവിന്റെ ഘാതകരടക്കമുള്ള വർ
ഗീയ നേതാക്കന്മാരുടെ ചരിത്രത്തെ മഹത്ത്വവൽക്ക
രിച്ച് പാഠപുസ്തകങ്ങളിൽ ഉൾപ്പെടുത്താനുള്ള നീക്കം 
അപലപനീയമാണ് എന്നും സമ്മേളനം പ്രസ്താവിച്ചു. 
ഇ.ടി മുഹമ്മദ് ബഷീർ എം.പി സമ്മേളനം ഉദ്ഘാട
നം ചെയ്തു. മനുഷ്യവിഭവശേഷിയുടെ വികസനമായി 

ക�ോഴിക്കോട്: ധർമനിരാസത്തിലധിഷ്ഠിതമായ സമൂ
ഹത്തെ സൃഷ്ടിക്കുന്നതിനുവേണ്ടിയുള്ള ആസൂത്രി
തമായ പ്രവർത്തനങ്ങൾ നടന്നുക�ൊണ്ടിരിക്കുന്ന 
സമകാലിക സാഹചര്യത്തിൽ അധ്യാപകരുടെ 
ഉത്തരവാദിത്തം വർധിച്ചിട്ടുണ്ടെന്ന് ക�ോഴിക്കോ
ട് നടന്ന, മദ്‌റസാധ്യാപക പരിശീലനത്തിന് മു
ന്നോടിയായുള്ള റിസ�ോഴ്‌സ് പരിശീലന ക്യാമ്പ് 
അഭിപ്രായപ്പെട്ടു. നവതലമുറയെ ലക്ഷ്യബ�ോധ
ത്തോടെ മുന്നോട്ടു നയിക്കേണ്ടത് അധ്യാപകരു
ടെ ബാധ്യതയാണ്.  കാലഘട്ടത്തിന്റെ മാറ്റങ്ങൾ 
ഉൾക്കൊണ്ട്, ശാസ്ത്രീയ സമീപനം സ്വീകരിച്ച് 
ക്രിയാത്മകമായ ചുവടുകൾ വെക്കുന്നവർക്കെ 

വിദ്യാഭ്യാസത്തെ കാണാൻ കഴിയുമ്പോഴാണ് വിദ്യാ
ഭ്യാസം അർഥപൂർണമാകുന്നതെന്നും വളരുന്ന സാ
ങ്കേതിക വിദ്യകൾക്ക് ഒപ്പം നിൽക്കാൻ അധ്യാപക 
സമുഹത്തിന് സാധിക്കണമെന്നും ഇ.ടി പറഞ്ഞു.

വിസ്ഡം യൂത്ത് സംസ്ഥാന സെക്രട്ടറി താജു
ദ്ദീൻ സ്വലാഹി അധ്യക്ഷനായി. കുറുക്കോളി മ�ൊ
യ്തീൻ എം. എൽ.എ, വിസ്ഡം ഇസ്‌ലാമിക് ഓർഗ
നൈസേഷൻ പ്രസിഡന്റ് പി.എൻ അബ്ദുല്ലത്വീഫ് 
മദനി, എസ്.ടി.യു സംസ്ഥാന ജനറൽ സെക്രട്ടറി 
എം. അഹമ്മദ് മാസ്റ്റർ, കെ.എ.ടി.എഫ് സംസ്ഥാന 
സെക്രട്ടറി എം. മൻസൂർ മാസ്റ്റർ മാടമ്പാട്ട്, വിസ്ഡം 
സംസ്ഥാന വൈസ് പ്രസിഡന്റ് കുഞ്ഞിമുഹമ്മദ് മദനി 
പറപ്പൂർ, ജനറൽ സെക്രട്ടറി ടി.കെ അശ്‌റഫ്, ഹാരിസ് 
മദനി കായക്കൊടി, ഡ�ോ.അബ്ദുല്ല ഫാസിൽ, ഡ�ോ. 
ജൗഹർ മുനവ്വർ, സി. മുഹമ്മദ് അജ്മൽ, സിയാദ് തി
രൂരങ്ങാടി, പ്രൊഫസർ ഹാരിസ് ബിൻ സലീം, അർ
ഷദ് താനൂർ, മുജീബ് മദനി ഒട്ടുമ്മൽ, ടി.കെ നിഷാദ് 
സലഫി, ഒ. മുഹമ്മദ് അൻവർ മാസ്റ്റർ, നാസിർ ബാ
ലുശ്ശേരി പ്രസംഗിച്ചു.

വിസ്ഡം മദ്‌റസ 
റിസ�ോഴ്‌സ് പരിശീലന ക്യാമ്പ് സംഘടിപ്പിച്ചു‌

മികച്ച അധ്യാപകനാകാൻ സാധിക്കുകയുള്ളൂ. 
വിസ്ഡം ഇസ്‌ലാമിക് ഓർഗനൈസേഷന്റെ ആഭി
മുഖ്യത്തിൽ സംഘടിപ്പിച്ച പരിശീലന ക്യാമ്പ് സം
സ്ഥാന പ്രസിഡന്റ് പി.എൻ അബ്ദുല്ലത്വീഫ് മദനി 
ഉദ്ഘാടനം ചെയ്തു. വിസ്ഡം എഡ്യുക്കേഷണൽ 
ബ�ോർഡ് ചെയർമാൻ അബ്ദുല്ലത്വീഫ് സുല്ലമി അധ്യ
ക്ഷത വഹിച്ചു. വിസ്ഡം ഇസ്‌ലാമിക് ഓർഗനൈസേ
ഷൻ സംസ്ഥാന ട്രഷറർ നാസിർ ബാലുശ്ശേരി, അബ്ദു
റഹ്മാൻ അൻസാരി, ശുഐബ് സുല്ലമി, മുജീബുല്ല 
അൻസാരി, റഷീദ് കുട്ടമ്പൂർ, ശബീബ് സ്വലാഹി, മു
സ്തഫ മദനി, ഹംസ ശാക്കിർ അൽഹികമി എന്നിവർ 
വിവിധ വിഷയങ്ങളിൽ ക്ലാസ്സെടുത്തു.

മുഖമ�ൊഴി

ഇസ്‌ലാം മനുഷ്യത്വത്തിന് ഊന്നൽ നൽകുന്ന 
മതമാണ്. അതിന്റെ നിയമങ്ങളും നിർദേശങ്ങളും 
പരിശ�ോധിച്ചാൽ ഇക്കാര്യം വ്യക്തമാകും. സമൂഹ
ത്തിൽനിന്നും അകന്ന്, പ്രത്യേക വേഷഭൂഷാദികൾ 
സ്വീകരിച്ച്, ശാരീരികമായ ശുദ്ധിയിൽ ശ്രദ്ധിക്കാതെ, 
എന്തൊക്കെയ�ോ പിറുപിറുത്തുക�ൊണ്ട് അലഞ്ഞുതി
രിഞ്ഞു നടന്ന് ദൈവത്തിന്റെ സാമീപ്യം നേടാമെന്ന 
തലതിരിഞ്ഞ ചിന്താഗതി ഇസ്‌ലാം പഠിപ്പിക്കുന്നില്ല.   
നമസ്‌കാരം, ന�ോമ്പ്, സ്തുതികീർത്തനങ്ങൾ തുടങ്ങിയ
വയല്ലാം മഹത്തായ പുണ്യകർമങ്ങളാണ്. എന്നാൽ 
അത്തരത്തിലുള്ള കർമങ്ങൾ മാത്രം ചെയ്തുക�ൊണ്ടും 
സഹജീവികളെക്കുറിച്ചു ചിന്തിക്കാതെയും അവരുടെ 
പ്രയാസങ്ങളിൽ സഹായഹസ്തം നീട്ടുവാൻ ശ്രമിക്കാ
തെയും കഴിയണമെന്നല്ല ഇസ്‌ലാം പഠിപ്പിക്കുന്നത്. 
നന്മയായ എന്തും സ്രഷ്ടാവിന്റെ പ്രതിഫലം ആഗ്രഹി
ച്ചുക�ൊണ്ട് ചെയ്യുന്നത് അവനുള്ള ആരാധനയാണ്. 

മനുഷ്യന്ന് മനുഷ്യര�ോട് ചില കടമകളും കടപ്പാ
ടുകളുമുണ്ട്. അബൂഹുറയ്‌റ(റ)യിൽനിന്ന് നിവേദനം; 
നബി(സ്വ) പറഞ്ഞു: “സൂര്യൻ ഉദിക്കുന്ന ഓര�ോ ദി
വസവും മനുഷ്യരുടെ എല്ലാ സന്ധികൾക്കും ഓര�ോ 
ധർമമുണ്ട്. രണ്ടാളുകൾ തമ്മിലുള്ള ഒരു പ്രശ്‌നത്തിൽ 
നീതി പാലിക്കുന്നത് ധർമമാകുന്നു. ഒരാളെ അയാ
ളുടെ സവാരിമൃഗത്തിന്റെ കാര്യത്തിൽ സഹായിക്കു
ന്നത് ധർമമാകുന്നു. അയാളെ അതിന്മേൽ കയറ്റി
ക്കൊടുക്കുകയ�ോ അയാളുടെ ചരക്കുകൾ അതിന്റെ 
പുറത്ത് പ�ൊക്കിവച്ചുക�ൊടുക്കുകയ�ോ ചെയ്യുന്നത് 
ധർമാകുന്നു. നല്ല വാക്ക് ധർമമാകുന്നു. നീ നമസ്‌ക
രിക്കുവാനായി നടന്നുപ�ോകുന്ന ഓര�ോ കാൽവയ്പി
ലും ധർമമുണ്ട്. വഴിയിൽനിന്ന് നീ ഉപദ്രവം നീക്കം 
ചെയ്യുന്നതും ധർമമാകുന്നു’’ (ബുഖാരി, മുസ്‌ലിം).

അല്ലാഹു നൽകിയ അളവറ്റ അനുഗ്രഹങ്ങൾ 
ആസ്വദിച്ചുക�ൊണ്ടാണ് ഏത�ൊരു മനുഷ്യനും ഭൂ
ല�ോകത്ത് നിലനിൽക്കുന്നത്. അതുക�ൊണ്ടുതന്നെ 

തനിക്ക് നൽകപ്പെട്ട സമ്പത്ത്, ആര�ോഗ്യം, അറിവ് 
തുടങ്ങിയ പല അനുഗ്രഹങ്ങൾക�ൊണ്ടും മറ്റുള്ള
വരെ സഹായിക്കൽ സത്യവിശ്വാസിയുടെ ബാ
ധ്യതയാണ്. ജാതിയുടെയും മതത്തിന്റെയും വർ
ണത്തിന്റെയും വർഗത്തിന്റെയും ഭാഷയുടെയും 
മതിൽക്കെട്ടുകൾ ഭേദിക്കുന്നതാണ് ഇസ്‌ലാമിന്റെ 
ധാർമികചിന്തകൾ. വഴിയിൽനിന്നും ഉപദ്രവങ്ങൾ 
നീക്കം ചെയ്യണമെന്ന് നബി(സ്വ) പഠിപ്പിച്ചപ്പോൾ 
അത് ‘മുസ്‌ലിംകൾ മാത്രം നടക്കുന്ന വഴിയാണെ
ങ്കിൽ’ എന്ന നിബന്ധന വച്ചിട്ടില്ല. ‘അയൽവാസി പട്ടി
ണി കിടക്കുമ്പോൾ വയറുനിറച്ച് ആഹരിക്കുന്നവൻ 
എന്നിൽ പെട്ടവനല്ല’ എന്ന് നബി(സ്വ) പറഞ്ഞപ്പോൾ 
‘മുസ്‌ലിമായ അയൽവാസി’ എന്ന് പറഞ്ഞിട്ടില്ല.  
അളുകൾക്കിടയിലെ തർക്കങ്ങളിൽ നീതിപൂർവം വി
ധികൽപിക്കണമെന്ന അധ്യാപനത്തിൽ സ്വന്തക്കാര
നെന്നോ അന്യനെന്നോ ന�ോക്കി, സത്യം അവരുടെ 
പക്ഷത്തല്ലെങ്കിലും ആണെന്നു വരുത്തി അവർക്ക് അനു
കൂലമായി വിധികൽപിക്കാൻ പറഞ്ഞിട്ടില്ല. സ്വന്തക്കാർ
ക്കെതിരാണെങ്കിലും നീതിയുടെ പക്ഷത്ത് നിലക�ൊ
ള്ളണമെന്ന് വ്യക്തമായി നിർദേശിക്കുകയും ചെയ്യുന്നു. 
നല്ല വാക്ക് പറയുക എന്നതും ധർമമാണെന്ന് 
ഇസ്‌ലാം പഠിപ്പിക്കുന്നു. അവിടെയും വിവേചനം 
കാണിക്കാൻ പറയുന്നില്ല. 

ഒരാൾ യഥാർഥ മുസ്‌ലിമാണെങ്കിൽ അവന്റെ 
വായിൽനിന്ന് അന്യർക്ക് അര�ോചകത്വവും വ്യസ
നമുണ്ടാക്കുന്നതുമായ വാക്കുകൾ പുറത്തുവരില്ല.   
ഇതുപ�ോലെ ഓര�ോ വ്യക്തിക്കും ദിനേന പലവിധത്തിൽ 
മറ്റുള്ളവരെ സഹായിക്കാൻ കഴിയും. ചുമട ്തലയിലേ
റ്റാന�ോ വാഹനത്തിൽ കയറ്റാന�ോ സഹായിക്കുന്നതു
പ�ോലും ധർമമായി ഇസ‌്ലാം പഠിപ്പിക്കുന്നു. ആത്മാർ
ഥമായും പ്രതിഫലേച്ഛയ�ോടെയും എത്ര ചെറിയ നന്മ 
ചെയ്താലും നാളെ പരല�ോകത്ത് അതിന്റെ പ്രതിഫലം 
ലഭിക്കുമെന്ന കാര്യം വിശ്വാസികൾ വിസ്മരിച്ചുകൂടാ.

മാനവികതയുടെ മതം

മഹാന്മാരുടെ ക്വബ്‌റുകൾ 
പ്രാർഥനയ്ക്ക് ഉത്തരം നൽക

പ്പെടുന്ന പുണ്യസ്ഥലങ്ങളാണെ
ന്ന് ഇസ്‌ലാമിക പ്രമാണങ്ങൾ പഠി
പ്പിക്കുന്നുണ്ടോ?

ഇസ്‌ലാമിക പ്രമാണങ്ങളെ 
സൂക്ഷ്മമായി പരിശ�ോധിച്ചാൽ 
പ്രാർഥനക്ക് ഉത്തരം നൽകപ്പെ
ടുന്ന പ്രത്യേക സ്ഥലങ്ങളായി 
മഹാൻമാരുടെ ക്വബ്‌റുകൾ പരി
ചയപ്പെടുത്തപ്പെട്ടതായി നമുക്ക് 
കാണുക സാധ്യമല്ല. സുജൂദിന്റെ 
സമയം,  തശഹ്ഹുദിന്റെ ഇരുത്തം, 
നമസ്‌കാര ശേഷം, രാത്രിയുടെ 
അവസാന യാമം; അറഫ, മുസ്ദ
ലിഫ, ജംറകൾ, സ്വഫ, മർവ തു
ടങ്ങിയ ഹജ്ജുമായി ബന്ധപ്പെട്ട 

സ്ഥലങ്ങൾ, വെള്ളിയാഴ്ചയിലെ പ്ര
ത്യേക സമയം  തുടങ്ങി സ്വഹീഹാ
യി സ്ഥിരപ്പെട്ടുവന്ന ഹദീസുകൾ 
പഠിപ്പിക്കുന്ന; പ്രാർഥനക്ക് ഉത്തരം 
നൽകപ്പെടുന്ന സന്ദർഭങ്ങളും സ്ഥ
ലങ്ങളുമുണ്ട്. എന്നാൽ മഹാന്മാ
രുടെ ക്വബ്‌റിടങ്ങൾ പ്രാർഥനക്ക് 
ഉത്തരം ലഭിക്കുന്ന സ്ഥലങ്ങളാ
ണെന്ന് നബി(സ്വ) പറഞ്ഞതായ 
ഒര�ൊറ്റ ഹദീസും നമുക്ക് സ്വഹീ
ഹായ നിലയ്ക്ക് കാണുക സാധ്യമല്ല.

ദിക്‌റുകളുടെയും ദുആകളുടെ
യും മഹത്ത്വവും മര്യാദകളും വി
ശദീകരിക്കുന്ന ഒര�ൊറ്റ ഗ്രന്ഥത്തി
ലും മഹാന്മാരുടെ ക്വബ്‌റിടങ്ങളെ 
പ്രാർഥനക്കു വേണ്ടി തിരഞ്ഞെടു
ക്കണമെന്ന് പറയുന്ന ഹദീസുക

ലേഖനം

   : +971 55 805 4312

സിറാജുൽ ഇസ്‌ലാം ബാലുശ്ശേരി

മഹാന്മാരുടെ മക്വ‌്ബറകൾ 
പ്രാർഥനക്ക് ഉത്തരം ലഭിക്കുന്ന 
പുണ്യസ്ഥലങ്ങള�ോ?

ള�ോ സ്വഹാബത്തിന്റെ വാക്കുക
ള�ോ കാണാൻ സാധിക്കുകയില്ല. 
പ്രതിഫലാർഹമായ കാര്യങ്ങളാക
ട്ടെ, പ്രാർഥനക്ക് ഉത്തരം ലഭിക്കു
ന്ന സന്ദർഭങ്ങളാവട്ടെ; അതെല്ലാം 
വഹ്‌യിലൂടെയല്ലാതെ സ്ഥിരപ്പെ
ടുകയില്ല. അതുക�ൊണ്ട് തന്നെ 
മഹാന്മാരുടെ ക്വബ്‌റിടങ്ങൾ പ്രാർ
ഥനക്ക് ഉത്തരം കിട്ടുന്ന സ്ഥലങ്ങ
ളാണെന്ന് പറയാൻ യാത�ൊരു ന്യാ
യവും കാണുന്നില്ല.

പ്രാർഥിക്കുന്ന വ്യക്തിയുടെ 
അവസ്ഥയനുസരിച്ച് പ്രാർഥന
ക്ക് ഉത്തരം കിട്ടുമെന്നും ഹദീസു
കളിൽ വന്നിട്ടുണ്ട്. അക്രമിക്കപ്പെ
ട്ടവന്റെയും ന�ോമ്പുകാരന്റെയും 
യാത്രക്കാരന്റെയും മാതാപിതാക്ക
ളുടെയും ഭരണാധികാരിയുടെയും 
അങ്ങേയറ്റം വിഷമസന്ധിയിൽ 
അകപ്പെട്ടവന്റെയും യാത്രക്കാര
ന്റെയും പ്രാർഥന ഇതിൽ പെടു
ന്നു. എന്നാൽ  ‘മഹാൻമാരുടെ 
ക്വബ്‌റിന്റെ അടുക്കൽ നിൽക്കു
ന്നവന്റെ’ എന്ന ഒരു പരാമർശം 
സ്വഹീഹായ ഹദീസുകളിൽ എവി
ടെയും കാണുക സാധ്യമല്ല. 
‘പ്രാർഥനക്ക് കൂടുതൽ ഉത്തരം 
ലഭിക്കാൻ ആഗ്രഹിക്കുന്നവർ 
മഹാന്മാരുടെ ക്വബ്‌റുകൾ തേടി 
പ�ോകട്ടെ’ എന്ന് നബി(സ്വ)  അനു
ചരന്മാര�ോട് കൽപിച്ചിട്ടില്ല. സ്വ
ഹാബികളിൽ ആരുംതന്നെ താ
ബിഈങ്ങളെ നബി (സ്വ)യുടെ 
ക്വബ്‌റിനടുക്കലേക്കോ, നബി 
(സ്വ)ക്ക് ശേഷം ഏറ്റവും ശ്രേഷ്ഠത 
നിറഞ്ഞ വ്യക്തിത്വങ്ങളായ ഖുല
ഫാഉർറാഷിദീങ്ങൾ, ബദ്‌രീങ്ങൾ, 
ഉഹ്ദീങ്ങൾ, മുഹാജിറുകൾ, അൻ
സ്വാറുകൾ എന്നിവരുടെ ക്വബ്‌റു
കളുടെ മഹത്ത്വം പറഞ്ഞ് അവി
ടങ്ങളിലേക്കോ യാത്ര ചെയ്യാൻ 
പ്രേരിപ്പിച്ചിട്ടില്ല. 

ചുരുക്കത്തിൽ, പ്രാർഥനക്ക് 
ഉത്തരം ലഭിക്കാം എന്ന ലക്ഷ്യ
ത്തോടെ നബിമാരുടെയും മറ്റു 
മഹാന്മാരുടെയും ക്വബ്‌റുകൾ 
തേടി പ�ോകുന്നതിന�ോ, സിയാറ
ത്ത് ടൂർ സംഘടിപ്പിക്കുന്നതിന�ോ 
യാത�ൊരു അടിസ്ഥാന പ്രമാണ
വുമില്ല. എന്നുമാത്രമല്ല അപ്രകാ

രം പ്രത്യേകം തവസ്സുൽ പ്രതീ
ക്ഷിച്ചുക�ൊണ്ട് യാത�ൊരാളുടെ 
ക്വബ്‌റിനടുക്കലേക്കും പ�ോകരു
ത് എന്ന കൽപനയാണ് പ്രമാണ
ങ്ങളിൽ കാണാൻ സാധിക്കുന്നത്. 
ഒരു ഹദീസ് കാണുക:

 അലിയ്യുബ്‌നു ഹുസൈൻ(റ) 
നിവേദനം: നബിയുടെ ക്വബ്‌റിനടു
ക്കൽ ഉണ്ടായിരുന്ന ഒരു ഒഴിഞ്ഞ
സ്ഥലത്ത് വന്നു നിന്നുക�ൊണ്ട് ഒരു 
വ്യക്തി പ്രാർഥിക്കുന്നത് അദ്ദേഹം 
കാണുകയുണ്ടായി. അപ്പോൾ ആ 
വ്യക്തിയെ വിളിച്ചുക�ൊണ്ട് അലി
യ്യുബ്‌നു ഹുസൈൻ (റ) പറഞ്ഞു: 
‘നബി(സ്വ)യിൽ നിന്നും എന്റെ 
പിതാവ് എനിക്ക് പറഞ്ഞു തന്ന 
ഒരു ഹദീസ് ഞാൻ താങ്കൾക്ക് 
പറഞ്ഞു തരട്ടെയ�ോ? നബി(സ്വ) 

പറഞ്ഞു: ‘എന്റെ ക്വബ്‌റിനെ നി
ങ്ങൾ ഇടയ്ക്കിടെ സന്ദർശിക്കുന്ന 
(ആഘ�ോഷ) സ്ഥലമാക്കരുത്. 
നിങ്ങളുടെ വീടുകളെ ക്വബ്‌റുക
ളും ആക്കരുത്. നിങ്ങൾ എന്റെ
മേൽ സ്വലാത്ത് ച�ൊല്ലുക. നിങ്ങൾ 
എവിടെയായിരുന്നാലും നിങ്ങളു
ടെ സ്വലാത്ത് എനിക്ക് എത്തി
ക്കപ്പെടും’’ (മുസ്വന്നഫു ഇബ്‌നി 
അബീശൈബ).

ന�ോക്കൂ! നബി(സ്വ)യെക്കാൾ 
മഹത്ത്വമേറിയ ആരാണ് ല�ോക
ത്തുള്ളത്? മഹത്തുക്കളുടെ ക്വ
ബ്‌റിനരികിൽ വെച്ചുള്ള പ്രാർഥന 
കൂടുതൽ ഉത്തരം നൽകപ്പെടു
ന്നതായിരുന്നെങ്കിൽ മഹാനായ 
അലിയ്യുബ്‌നു ഹുസൈൻ(റ) 
ആ വ്യക്തിയെ തടയുമായിരു

ഇസ്‌ലാമിക പ്രമാണങ്ങളെ സൂക്ഷ്മമായി പരിശ�ോധിച്ചാൽ പ്രാർഥന
ക്ക് ഉത്തരം നൽകപ്പെടുന്ന പ്രത്യേക സ്ഥലങ്ങളായി മഹാൻമാരുടെ 
ക്വബ്‌റുകൾ പരിചയപ്പെടുത്തപ്പെട്ടതായി നമുക്ക് കാണുക സാധ്യ
മല്ല. സുജൂദിന്റെ സമയം,  തശഹ്ഹുദിന്റെ ഇരുത്തം, നമസ്‌കാര 
ശേഷം, രാത്രിയുടെ അവസാന യാമം; അറഫ, മുസ്ദലിഫ, ജംറകൾ, 
സ്വഫ, മർവ തുടങ്ങിയ ഹജ്ജുമായി ബന്ധപ്പെട്ട സ്ഥലങ്ങൾ, വെള്ളി
യാഴ്ചയിലെ പ്രത്യേക സമയം  തുടങ്ങി സ്വഹീഹായി സ്ഥിരപ്പെട്ടുവ
ന്ന ഹദീസുകൾ പഠിപ്പിക്കുന്ന; പ്രാർഥനക്ക് ഉത്തരം നൽകപ്പെടുന്ന 
സന്ദർഭങ്ങളും സ്ഥലങ്ങളുമുണ്ട്. എന്നാൽ മഹാന്മാരുടെ ക്വബ്‌റിട
ങ്ങൾ പ്രാർഥനക്ക് ഉത്തരം ലഭിക്കുന്ന സ്ഥലങ്ങളാണെന്ന് നബി(സ്വ) 
പറഞ്ഞതായ ഒര�ൊറ്റ ഹദീസും നമുക്ക് സ്വഹീഹായ നിലയ്ക്ക് 
കാണുക സാധ്യമല്ല.

ന്നില്ല. മറിച്ച് നബി(സ്വ)യിൽനി
ന്ന് നേരെ വിപരീതമായ നിർദേ
ശമാണ് വന്നിട്ടുള്ളത് എന്നാണ് 
അദ്ദേഹം പഠിപ്പിച്ചുക�ൊടുക്കുന്ന
ത്. ‘എന്റെ ക്വബ്‌റിനെ ആഘ�ോ
ഷസ്ഥലമാക്കരുത്’ എന്ന പ്രവാ
ചക വചനത്തെ സ്വഹാബികളും 
താബിഉകളും മനസ്സിലാക്കിയത് 
പ്രാർഥനയ്ക്ക് ഉത്തരം പ്രതീക്ഷിച്ചു
ക�ൊണ്ടോ ബറകത്ത് പ്രതീക്ഷിച്ചു 
ക�ൊണ്ടോ അങ്ങോട്ടുള്ള പ�ോക്ക് 
പാടില്ല എന്ന അർഥത്തിലാണ്. 
നബി(സ്വ)യുടെ പ്രാർഥനയുടെ 
ബറകത്ത് എത്രമാത്രം വലുതാ
ണ്! മരണശേഷം പ്രവാചകന്റെ 
ക്വബ്‌റിന് ചുറ്റിലും ‘പ്രാർഥനക്ക് 
കൂടുതൽ ഉത്തരം ലഭിക്കുക എന്ന 
ബറക്കത്ത്’ ഉണ്ടായിരുന്നെങ്കിൽ 
അദ്ദേഹത്തിന്റെ ക്വബ്‌റിന്റെ പരി
സരം സ്വഹാബികളെ ക�ൊണ്ടും 
താബിഉകളെ ക�ൊണ്ടും നിറയു
മായിരുന്നു. എന്നാൽ അത്തരം 
ഒരു സാഹചര്യം ഉണ്ടായതായി 
ചരിത്രത്തിൽ നമുക്ക് കാണുക 
സാധ്യമല്ല. 

മാത്രമല്ല, തന്റെ മരണശയ്യയിൽ 
പ�ോലും നബി(സ്വ) ഏറ്റവുമധികം 

തവസ്സുൽ ആയി കാണുന്നു.

ഇതിൽ ആദ്യം പറഞ്ഞത് പച്ച
യായ ശിർക്ക് ആണെന്നും, രണ്ടാ
മത്തേത് മരണപ്പെട്ട മഹാന്മാര�ോ
ടുള്ള ആദരവും ഇബാദത്തിന്റെ 
സ്വീകാര്യതയും തമ്മിൽ ബന്ധ
മുണ്ടെന്നുള്ള ധാരണയ�ോടുകൂടി 
ആയതിനാൽ അത്  ഗ�ോപ്യമായ 
ശിർക്കാണെന്നും പണ്ഡിതൻമാർ 
വിശദീകരിച്ചു. (ഇമാം ത്വീബി, 
ഇമാം തൂരിബിശ്തി എന്നിവർ 
ഉദാഹരണം).

ഈ രണ്ട് രീതികളും പ്രാമാ
ണികമല്ലാത്തതിനാൽ ഉപേക്ഷി
ക്കപ്പെടേണ്ടവയാണെന്ന് പണ്ഡി
തന്മാർ വ്യക്തമാക്കുന്നു.

ഇപ്രകാരം നബിമാരുടെയും 
മറ്റു മഹാന്മാരുടയും ക്വബ്‌റുകള�ോ
ട് ത�ോന്നുന്ന പ്രത്യേക ആദരവു
കൾ ആരാധനയിലേക്ക് നയിക്കും 
എന്നതിനാലാണ് ക്വബ്‌റുകൾ കെ
ട്ടിപ്പൊക്കരുതെന്നും ക്വബറിന്റെ 
മേൽ ഒന്നും കെട്ടിയുണ്ടാക്കരു
തെന്നും അതിനുനേരെ തിരിഞ്ഞ് 
നമസ്‌കരിക്കരുതെന്നും അവിടെ 
വിളക്ക് വെക്കരുതെന്നും അതി
ന്റെമേൽ മസ്ജിദുകൾ  ഉണ്ടാക്ക

ഭയപ്പെട്ടത് തന്റെ ക്വബ്‌റിനെ ഒരു 
ആരാധനാസ്ഥലമായി കാണപ്പെ
ടുന്നതിനെയായിരുന്നു. ‘യഹൂദ,  
ക്രൈസ്തവർക്ക് അല്ലാഹുവിന്റെ 
ശാപം! അവർ അവരുടെ നബിമാ
രുടെ ക്വബ്‌റുകളെ മസ്ജിദുകളാ
ക്കി’ എന്ന ഹദീസ് പ്രസിദ്ധമാണ്. 
ഈ ഹദീസിന്റെ വിശദീകരണ
ത്തിൽ മഹാന്മാരുടെ ക്വബ്‌റിന
രികിൽ വെച്ച് സംഭവിക്കുന്ന രണ്ട് 
അവസ്ഥകളെ പണ്ഡിതൻമാർ വി
ശദീകരിച്ചിട്ടുണ്ട്:

(1) ക്വബ്‌റിലുള്ള മഹാന്മാർക്ക് 
സുജൂദ് ചെയ്യുകയും അവർക്ക് 
നേർക്കുനേരെ ഇബാദത്ത് ചെയ്യു
കയും ചെയ്യുക. 

(2)  അല്ലാഹുവിനുള്ള ഇബാദത്തു
കൾ മഹാന്മാരുടെ ക്വബറുകൾ
ക്കടുത്തുവെച്ച് ചെയ്താൽ അതിന് 
അല്ലാഹുവിങ്കൽ കൂടുതൽ സ്വീ
കാര്യതയുണ്ടാകുമെന്ന് കരുതി 
അതിനെ ഒരു ‘തവസ്സുൽ’ ആയി 
സ്വീകരിക്കുക. 

മഹാന്മാര�ോട് കാണിക്കുന്ന 
ആദരവിലൂടെ ഇബാദത്തുകൾ 
സ്വീകരിക്കപ്പെടുമെന്ന ധാരണ തെ
റ്റാണ്. എന്നാൽ അവർ അതിനെ 

ന�ോക്കൂ! നബി(സ്വ)യെക്കാൾ മഹത്ത്വമേറിയ ആരാണ് ല�ോകത്തുള്ളത്? 
മഹത്തുക്കളുടെ ക്വബ്‌റിനരികിൽ വെച്ചുള്ള പ്രാർഥന കൂടുതൽ ഉത്തരം നൽകപ്പെടുന്നതായിരുന്നെങ്കിൽ 

മഹാനായ അലിയ്യുബ്‌നു ഹുസൈൻ(റ) ആ വ്യക്തിയെ തടയുമായിരുന്നില്ല. മറിച്ച് നബി(സ്വ)യിൽനിന്ന് നേരെ 
വിപരീതമായ നിർദേശമാണ് വന്നിട്ടുള്ളത് എന്നാണ് അദ്ദേഹം പഠിപ്പിച്ചുക�ൊടുക്കുന്നത്. 

‘എന്റെ ക്വബ്‌റിനെ ആഘ�ോഷസ്ഥലമാക്കരുത് ’ എന്ന പ്രവാചക വചനത്തെ സ്വഹാബികളും താബിഉകളും 
മനസ്സിലാക്കിയത് പ്രാർഥനയ്ക്ക് ഉത്തരം പ്രതീക്ഷിച്ചുക�ൊണ്ടോ ബറകത്ത് പ്രതീക്ഷിച്ചു ക�ൊണ്ടോ അങ്ങോട്ടു
ള്ള പ�ോക്ക് പാടില്ല എന്ന അർഥത്തിലാണ്. നബി(സ്വ)യുടെ പ്രാർഥനയുടെ ബറകത്ത് എത്രമാത്രം വലുതാണ്! 

മരണശേഷം പ്രവാചകന്റെ ക്വബ്‌റിന് ചുറ്റിലും ‘പ്രാർഥനക്ക് കൂടുതൽ ഉത്തരം ലഭിക്കുക എന്ന ബറക്കത്ത് ’   
ഉണ്ടായിരുന്നെങ്കിൽ അദ്ദേഹത്തിന്റെ ക്വബ്‌റിന്റെ പരിസരം സ്വഹാബികളെ ക�ൊണ്ടും താബിഉകളെ ക�ൊണ്ടും 

നിറയുമായിരുന്നു. എന്നാൽ അത്തരം ഒരു സാഹചര്യം ഉണ്ടായതായി ചരിത്രത്തിൽ നമുക്ക് കാണുക സാധ്യമല്ല. 

രുതെന്നും, അതിനുമേൽ ഒന്നും 
എഴുതിവെക്കരുതെന്നും നബി  
(സ്വ) കൽപിച്ചിട്ടുള്ളത്. ഉയർത്ത
പ്പെട്ട എല്ലാ ക്വബ്‌റുകളും നിരപ്പാ
ക്കണമെന്ന് അലിയ്യ്(റ)വിന് നബി
(സ്വ) നിർദേശം നൽകിയതും 
മറ്റൊന്നുക�ൊണ്ടുമല്ല. അതെല്ലാം 
ശിർക്കിലേക്ക് നയിക്കുന്ന വസ്വീ
ലകളാണ് എന്നതിനാലാണ് വില
ക്കപ്പെട്ടത് എന്നതാണ് പണ്ഡിതൻ
മാരുടെ വിശദീകരണത്തിൽനിന്ന് 
നമുക്ക് മനസ്സിലാക്കാൻ കഴിയുന്ന
ത്. ഇക്കാര്യം ഇമാം ശാഫിഈ 
(റഹി), തന്റെ ‘അൽഉമ്മി’ൽ രേ
ഖപ്പെടുത്തുന്നുമുണ്ട്.

ഇസ്‌ലാമിന്റെ ആദ്യകാലങ്ങ
ളിൽ ക്വബ്ർ സന്ദർശനം നിര�ോ
ധിക്കപ്പെട്ടതായിരുന്നു. അതിനുളള 
കാരണം എല്ലാതരം ശിർക്കിന്റെ
യും ആരംഭം മഹാന്മാരുടെയും 
നബിമാരുടയും ക്വബ്‌റുകളുമായി 
ബന്ധപ്പെട്ടായിരുന്നു എന്നതാണ്. 
പുതുവിശ്വാസികൾ അതിലേക്ക് 
ചായാൻ സാധ്യത കൂടുതലാണ്. 
എന്നാൽ തൗഹീദ് അടിയുറച്ച
തിനുശേഷം ക്വബ്ർ സിയാറത്ത് 
നബി(സ്വ) അനുവദിച്ചു. അപ്പോഴും 
അവിടുന്ന് പറഞ്ഞത്  ‘അത് നിങ്ങ
ളെ മരണത്തെയും പരല�ോകത്തെ
യും ഓർമപ്പെടുത്തും’ എന്നാണ്.

ക്വബ്ർ സിയാറത്തിന് ‘തവ
സ്സുൽ’ എന്ന ഒരു ലക്ഷ്യം കൂടി 
ഉണ്ടായിരുന്നെങ്കിൽ നബി(സ്വ) 
അത് പറഞ്ഞുതരാതിരിക്കുമായി
രുന്നില്ല. സ്വർഗത്തിലേക്ക് നമ്മെ 
അടുപ്പിക്കുന്ന എല്ലാ കാര്യങ്ങളും 
നബി(സ്വ) നമുക്ക് പറഞ്ഞുതന്നി
ട്ടുണ്ട് എന്നിരിക്കെ, അതിൽ ഇത്ത
രം ഒരു കാര്യം നാം കാണുന്നില്ലെ
ങ്കിൽ അതിന്റെ അർഥമെന്താണ്? 
നബി(സ്വ)ക്ക് വഹ്‌യായി നൽക
പ്പെട്ട ഇസ്‌ലാമിക ശരീഅത്തിൽ 
‘പ്രാർഥനക്ക് ഉത്തരം പ്രതീക്ഷി
ച്ചുക�ൊണ്ട്’ മഹാന്മാരുടെ ക്വബ്‌റു
കൾ തേടിപ്പോവുക എന്ന കാര്യ
മില്ല എന്നതുതന്നെ്!

ഈ വിഷയത്തിൽ ഇമാം മാ
ലിക്കി(റഹി)ന്റെ സാക്ഷ്യം വളരെ 
ശ്രദ്ധേയമാണ്. അദ്ദേഹം ച�ോദിക്ക
പ്പെട്ടു: ‘യാത്ര ഉദ്ദേശിക്കുകയ�ോ, 

യാത്ര കഴിഞ്ഞു മടങ്ങിവരികയ�ോ 
ചെയ്യാത്തവരായ മദീനക്കാരായ 
ആളുകൾ നബി(സ്വ)യുടെ ക്വബ‌്റി
നരികിൽ എല്ലാ ദിവസവും ഒന്നോ 
അതിലധികമ�ോ തവണ നിൽക്കു
ന്നു,  ചിലർ വെള്ളിയാഴ്ച ദിവസം, 
അല്ലെങ്കിൽ ചില ദിവസങ്ങളിലാ
യി ഒന്നിലധികം തവണ നബി(സ്വ)
യുടെ ക്വബ‌്റിനരികിൽ നിൽക്കുക
യും സലാം പറയുകയും അൽപനേ
രം ദുആ നടത്തുകയും ചെയ്യുന്നു!’

അപ്പോൾ അദ്ദേഹം പറഞ്ഞു: 
‘നമ്മുടെ നാട്ടിലെ അറിവുള്ള 
പണ്ഡിതൻമാർ ആരിൽ നിന്നും 
അത്തരം ഒരു പ്രവർത്തനത്തെ സം
ബന്ധിച്ച് നമുക്ക് അറിവ് വന്നിട്ടില്ല. 
അത് ഒഴിവാക്കലാണ് വിശാലമാ
യത്. ഈ ഉമ്മത്തിലെ ആദ്യകാ

ലക്കാർ (സ്വഹാബികൾ) നന്നാ
യതുക�ൊണ്ടല്ലാതെ അവസാന 
കാലക്കാരും നന്നാവുകയില്ല. ഈ 
ഉമ്മത്തിലെ ആദ്യതലമുറക്കാർ 
അഥവാ സ്വഹാബത്തും താബി
ഉകളും അപ്രകാരം ചെയ്തതായി 
നമുക്ക് അറിവ് ലഭിച്ചിട്ടില്ല; യാത്ര 
ചെയ്യാൻ ഉദ്ദേശിക്കുന്നവർക്കോ, 
യാത്ര കഴിഞ്ഞ് മടങ്ങി വരുന്ന
വർക്കോ അല്ലാതെ.’ (അശ്ശിഫാ, 
ക്വാദി ഇയാദ്)

ച ിന്തിക്കുക!  നബി(സ്വ)
യുടെയും  സ്വഹാബമാരുടെയും 
ക്വബ്‌റിടം പ്രാർഥനക്ക് ഉത്തരം 
ലഭിക്കുന്ന പുണ്യസ്ഥലമായിരു
ന്നെങ്കിൽ ഇമാം മാലിക്(റഹി) 
അതിനെ പ്രോത്സാഹിപ്പിക്കുകയ
ല്ലേ ചെയ്യേണ്ടത്?  എന്നാൽ അദ്ദേ
ഹം സ്വഹാബിമാർ അപ്രകാരം 
ചെയ്യുന്നവരായിരുന്നില്ല എന്നാ
ണ് നമുക്ക് മനസ്സിലാക്കിത്തരുന്ന
ത്. സ്വഹാബത്തിന്റെ ആ മൻഹ
ജാണ് നാം പിൻപറ്റേണ്ടത് എന്ന് 
പഠിപ്പിക്കുകയും ചെയ്യുന്നു.

ഇത�ൊന്നും നബി(സ്വ)യുടെ 
ക്വബ്ർ സന്ദർശിക്കുന്നതില�ോ, 
സലാം പറയുന്നതില�ോ, ക്വബ്ർ 
സന്ദർശിക്കുമ്പോൾ ഉള്ള പ്രാർഥന 
നിർവഹിക്കുന്നതില�ോ പുണ്യമി
ല്ലെന്ന് പഠിപ്പിക്കാനല്ല പറയുന്ന
ത്. അതുക�ൊണ്ടാണ് വിദേശി
കൾക്കും യാത്രക്കാർക്കും അത് 
സുന്നത്തുണ്ടെന്ന് പറഞ്ഞത്. 
എന്നാൽ അതിനപ്പുറം ഒരു തല
ത്തിലേക്ക് അത് പ�ോകുന്നത് ഫി
ത്‌നയാണെന്ന് സ്വഹാബത്തും 
സലഫുകളും മനസ്സിലാക്കി.

ഇത്രയും വിവരിച്ചതിൽനി
ന്നും പ്രാർഥനക്ക് ഉത്തരം കി
ട്ടുന്ന പ്രത്യേക സ്ഥലങ്ങളായി 
മഹാന്മാരുടെ മക്വ‌്ബറകളെ പ്ര
മാണങ്ങൾ പരിചയപ്പെടുത്തിയി
ട്ടില്ല എന്ന് മനസ്സിലായി. എന്നു 
മാത്രമല്ല, സാധാരണക്കാരുടെ ക്വ
ബ്‌റിനെക്കാൾ കൂടുതൽ നിരുത്സാ
ഹപ്പെടുത്തേണ്ട സ്ഥലങ്ങളാണ് 
യഥാർഥത്തിൽ മഹത്തുക്കളുടെ 
ക്വബ്‌റുകൾ. കാരണം, അവിടെ
യാണ് കൂടുതൽ ഫിത്‌നകൾക്ക് 
സാധ്യതയുള്ളത്.

ഇസ്‌ലാമിന്റെ ആദ്യകാലങ്ങളിൽ 
ക്വബ്ർ സന്ദർശനം നിര�ോധിക്ക
പ്പെട്ടതായിരുന്നു. അതിനുളള 
കാരണം എല്ലാതരം ശിർക്കി

ന്റെയും ആരംഭം മഹാന്മാരുടെ
യും നബിമാരുടയും ക്വബ്‌റുക
ളുമായി ബന്ധപ്പെട്ടായിരുന്നു 

എന്നതാണ്. പുതുവിശ്വാസികൾ 
അതിലേക്ക് ചായാൻ സാധ്യത 

കൂടുതലാണ്. എന്നാൽ തൗഹീദ് 
അടിയുറച്ചതിനുശേഷം ക്വബ്ർ 

സിയാറത്ത് നബി(സ്വ) അനു
വദിച്ചു. അപ്പോഴും അവിടുന്ന് 

പറഞ്ഞത്  ‘അത് നിങ്ങളെ മരണ
ത്തെയും പരല�ോകത്തെയും 
ഓർമപ്പെടുത്തും’ എന്നാണ്.

ആത്മീയത, സംസ്‌കരണം, വ്യക്തിത്വനവീക
രണം, ജീവിതശുദ്ധീകരണം, സമർപ്പണം, 

ദൈവസ്മരണ എന്നിത്യാദി പല ഘടകങ്ങൾ ഉൾ
ക്കൊണ്ട സവിശേഷമായ ഒരാരാധനയാണ് ഇസ്‌ലാ
മിലെ ‘സ്വലാത്ത്’ അഥവാ നമസ്‌കാരം. മനുഷ്യൻ 
ചെയ്യുന്ന ആരാധനകളിൽ ഏറ്റവും ശ്രേഷ്ഠവും മുഖ്യ
മായതും നിർബന്ധമായതും; അല്ലാഹുവും മനുഷ്യ
നും തമ്മിലുള്ള ബന്ധം ശക്തിപ്പെടുത്തുന്നതുമായ 
ആരാധനയാണ് നമസ്‌കാരം.

വിശുദ്ധ ക്വുർആനിലും നബിചര്യയിലും നമ
സ്‌കാരത്തെ സംബന്ധിച്ചു വന്ന പരാമർശങ്ങൾ 
ആരാധന എന്ന നിലയ്ക്ക് അതിനുള്ള സവിശേഷ
സ്ഥാനം വ്യക്തമാക്കുന്നവയാണ്. സത്യവിശ്വാസ
ത്തിന്റെ അടയാളം, സ്രഷ്ടാവുമായുള്ള മനുഷ്യന്റെ 
ആത്മീയ ബന്ധത്തിന്റെ പ്രഖ്യാപനം എന്നിത്യാദി 
മാനങ്ങൾ നമസ്‌കാരത്തിനുണ്ടെന്നു തെളിയിക്കുന്ന 
ക്വുർആൻ വചനങ്ങൾ ഒട്ടനവധിയുണ്ട്. ഇതുപ�ോ
ല�ൊരു ആരാധന മറ്റൊരു മതവും പഠിപ്പിക്കുന്നില്ല. 

ആത്മനിയന്ത്രണം
ആത്മനിയന്ത്രണം മനുഷ്യനിൽ അനിവാര്യമാ

യും ഉണ്ടായിരിക്കേണ്ട ഒരു ഗുണമാണ്. എന്തു 

നമസ്‌കാരം; 
ജീവിത ശുദ്ധീകരണത്തിന്റെ 
ഉദാത്ത മാർഗം
ഉസ്മാന്‍ പാലക്കാഴി
   : 9656292244

ഇസ്‌ലാമിെൻറ പഞ്ചസ്തംഭങ്ങളിൽ 
ഒന്നായ അഞ്ചു നേരത്തെ നിർബന്ധ 

നമസ്കാരം അതിശ്രേഷ്ഠമായ 
ഒരു ആരാധനയാണ്.  സ്രഷ്ടാവും 

മനുഷ്യനും തമ്മിലുള്ള ബന്ധം ശക്തി
പ്പെടുത്തുന്ന ഈ കർമം അശ്രദ്ധമായ 
ആചാര നിർവഹണമായിരിക്കരുത്. 

നമസ്കാരത്തിൽ ശ്രദ്ധിക്കേണ്ട കാര്യ
ങ്ങളിലേക്കും അത്  നൽകുന്ന ഇഹപര 

നേട്ടങ്ങളിലേക്കും ഒരെത്തിന�ോട്ടം...

കവർ സ്റ്റോറി

ക്ഷമയും പ്രാർഥനയും 
ഒന്നിച്ചു ചേരുമ്പോൾ വ്യ
ക്തികൾക്ക് സാധ്യമാ
കുന്ന ആത്മീയശക്തി, 
ജീവിതത്തിന്റെ പ്രതി
സന്ധികളെ മറികടന്നു 
മുന്നോട്ടു പ�ോകുവാൻ 
സഹായിക്കുന്നതാണ്. മനു
ഷ്യന്റെ ശേഷികളെയും 
പരിമിതികളെയും സംബ
ന്ധിച്ചുള്ള ബ�ോധ്യവും 
സ്വന്തം ബലഹീനതയിലു
ള്ള അമർഷവും ഒന്നിച്ചു 
ചേരുമ്പോൾ ചില വ്യ
ക്തികൾ സ്വജീവിതത്തോ
ടും സമൂഹത്തോടും 
കാലത്തോടും കലഹി
ക്കുന്ന ര�ോഷപ്രകൃതിയു
ള്ളവരായിത്തീരാറുണ്ട്. 
അസ്വസ്ഥതയുടെ കനലു
കളെരിയുന്ന ഹൃദയങ്ങളു
മായി അലഞ്ഞുനടക്കുന്ന 
ഇത്തരക്കാർ സമൂഹത്തി
ന്റെ സ്വാസ്ഥ്യം കെടുത്തു
കയും സദ്‌വിചാരങ്ങളെ 
അപഹസിക്കുകയും 
ചെയ്യുന്നവരായിത്തീർ
ന്നേക്കാം. ഈ വിപത്തിനെ 
പ്രതിര�ോധിക്കാനുള്ള 
ആത്മീയ വിമലീകരണത്തി
ന്റെയും നിയന്ത്രണത്തിന്റെ
യും മാർഗമാണ് നമസ്‌കാര
മാകുന്ന പ്രാർഥന.

ചിന്തിക്കണം, എന്തു പ്രവർത്തിക്കണം, എന്തു പറയണം, എങ്ങനെ മുന്നോ
ട്ടു നീങ്ങണം തുടങ്ങിയ കാര്യങ്ങൾ മനുഷ്യനിൽ, അവന്റെ നിലനിൽപിന് 
പരമ പ്രധാനങ്ങളായ തിരഞ്ഞെടുപ്പുകളാണ്. ഇവയിലെല്ലാം ആത്മനിയന്ത്ര
ണത്തിന്റെ സവിശേഷ ശേഷി ആവശ്യമാണ്. മനുഷ്യന് ആത്മനിയന്ത്രണ 
ശേഷിയുണ്ടാക്കുന്നതിൽ അവന്റെ വിശ്വാസം, സംസ്‌കാരം, വിധേയത്വം, 
പ്രാർഥനകൾ, മറ്റു ആരാധനകൾ എന്നിവയ്ക്ക് അതിപ്രധാനമായ പങ്കുണ്ട്. 
ഏകദൈവത്തിൽ വിശ്വസിക്കുകയും ആ മഹാശക്തിയെ മാത്രം വന്നങ്ങു
കയും ചെയ്യുന്ന സരണിയിലെ മുഖ്യമായ ആരാധന എന്ന നിലയിൽ നിത്യ 
പ്രാർഥനയായ നമസ്‌കാരത്തിന് ഇസ്‌ലാം കൽപിക്കുന്ന സവിശേഷ ലക്ഷ്യ
ങ്ങളിൽ ഒന്ന് ആത്മനിയന്ത്രണശേഷി ഉണ്ടാക്കുകയും വളർത്തുകയും ചെ
യ്യുക എന്നതാണ്.

“പ്രാർഥന മുറപ�ോലെ നിർവഹിക്കുകയും സകാത്ത് നൽകുകയും (അല്ലാ
ഹുവിന്റെ മുമ്പിൽ) തലകുനിക്കുന്നവര�ോട�ൊപ്പം നിങ്ങൾ തലകുനിക്കുകയും 
ചെയ്യുവിൻ’’ (ക്വുർആൻ 2:43).

“നിങ്ങൾ ക്ഷമയും നമസ്‌കാരവും മൂലം (അല്ലാഹുവിന്റെ) സഹായം 
തേടുക. അത് (നമസ്‌കാരം) ഭക്തൻമാരല്ലാത്തവർക്ക് വലിയ പ്രയാസമുള്ള 
കാര്യംതന്നെയാണ്’’(2:45).

സമർപ്പണം സ്രഷ്ടാവിനു മാത്രമെന്ന ദൃഢനിശ്ചയത്തോടുകൂടി മുന്നോട്ടു 
പ�ോകുന്നതിലൂടെ  വ്യക്തികൾക്ക് സ്വയം വിമലീകരണത്തിന്റെയും അഹം
ബ�ോധത്തെ അതിജീവിക്കുവാനുള്ള മാനസികമായ കരുത്തിന്റെയും അവ
സരങ്ങൾ കരഗതമാകുന്നു. സ്രഷ്ടാവിൽ വിശ്വസിച്ചുകാണ്ട് നിയന്ത്രിതമായ 
ജീവിതം നയിക്കുന്നവർക്ക് ആത്മീയ ഉൽക്കർഷത്തിനുള്ള സന്ദർഭമാണ് 
പ്രാർഥനയുടേത്. എന്നാൽ സമർപ്പണത്തിന്റെയും ആത്മനിയന്ത്രണത്തിന്റെ
യും പാകത വരാത്തവർക്കിടയിൽ പ്രാർഥന അസ്വസ്ഥതയുടെയും ചുമട് താ
ങ്ങുന്ന അനുഭവത്തിന്റെയും വേളയാണ്. 

ക്ഷമയും പ്രാർഥനയും ഒന്നിച്ചു ചേരുമ്പോൾ വ്യക്തികൾക്ക് സാധ്യമാകു
ന്ന ആത്മീയശക്തി, ജീവിതത്തിന്റെ പ്രതിസന്ധികളെ മറികടന്നു മുന്നോട്ടു 
പ�ോകുവാൻ സഹായിക്കുന്നതാണ്. മനുഷ്യന്റെ ശേഷികളെയും പരിമിതിക
ളെയും സംബന്ധിച്ചുള്ള ബ�ോധ്യവും സ്വന്തം ബലഹീനതയിലുള്ള അമർഷ
വും ഒന്നിച്ചു ചേരുമ്പോൾ ചില വ്യക്തികൾ സ്വജീവിതത്തോടും സമൂഹത്തോ
ടും കാലത്തോടും കലഹിക്കുന്ന ര�ോഷപ്രകൃതിയുള്ളവരായിത്തീരാറുണ്ട്. 
അസ്വസ്ഥതയുടെ കനലുകളെരിയുന്ന ഹൃദയങ്ങളുമായി അലഞ്ഞുനടക്കുന്ന 

ഇത്തരക്കാർ സമൂഹത്തിന്റെ സ്വാ
സ്ഥ്യം കെടുത്തുകയും സദ്‌വിചാ
രങ്ങളെ അപഹസിക്കുകയും ചെ
യ്യുന്നവരായിത്തീർന്നേക്കാം. ഈ 
വിപത്തിനെ പ്രതിര�ോധിക്കാനു
ള്ള ആത്മീയ വിമലീകരണത്തി
ന്റെയും നിയന്ത്രണത്തിന്റെയും 
മാർഗമാണ് നമസ്‌കാരമാകുന്ന 
പ്രാർഥന.

നിർബന്ധ കർമം 
മനുഷ്യന്നും അവന്റെ സ്ര

ഷ്ടാവിന്നുമിടയിൽ നിത്യമായി 
നിലനിൽക്കുന്ന ബന്ധമാണ് 
പ്രാർഥനയിലൂടെ സാധിതമാകു
ന്നത്. ഉന്നതനായ സ്രഷ്ടാവിനു 
മുന്നിൽ വ്യക്തികൾക്ക് തങ്ങളെ
ത്തന്നെ പുനരർപ്പണം ചെയ്യു
വാനുള്ള വേളയാണ് ഒാര�ോ നമ
സ്‌കാരവും. മനുഷ്യനും അവന്റെ 
നാഥനും തമ്മിലുള്ള ബന്ധത്തെ 
സംബന്ധിച്ച് ഏതാനും കഥകൾ 
മെനയുകയും നാമമാത്രങ്ങളായ 
ആരാധനകളിലും പ്രാർഥനകളി
ലും മതത്തെ ഒരുക്കുകയും ചെ
യ്യുന്ന സമീപനം ഇസ്‌ലാമിലില്ല. 
മനുഷ്യൻ അവന്റെ ശാന്തജീവി
തത്തിലും അസ്വസ്ഥമായ അവ
സ്ഥകളിലും സ്രഷ്ടാവിന�ോടുള്ള 
തന്റെ ബന്ധം ആവർത്തിച്ച് ഓർ
ക്കുകയും ഉറപ്പിക്കുകയും വേണ്ട
തുണ്ട്. അതുക�ൊണ്ട്, നമസ്‌കാ
രം പ്രത്യേക കാരണങ്ങളില്ലാതെ 
ഒരു നിലയ്ക്കും ഒഴിവാക്കുവാൻ പാ
ടുള്ളതല്ലെന്ന് ഇസ്‌ലാം അനുശാ

സിക്കുന്നു. ഒഴിവാക്കുന്നവരുടെ 
സങ്കേതം നരകമായിരിക്കുമെ
ന്ന് ക്വുർആനും പ്രവാചക വച
നങ്ങളും വ്യക്തമാക്കിയിട്ടുണ്ട്. 
യാത്രകളിലും യുദ്ധവേളകളിലും 
അരക്ഷിതാവസ്ഥകളിലുമെല്ലാം 
നമസ്‌കാരം നിർവഹിക്കേണ്ടതു
ണ്ട് എന്ന് ക്വുർആൻ പഠിപ്പിക്കു
ന്നുണ്ട്. അല്ലാഹു പറയുന്നു:

“നിങ്ങൾ ഭൂമിയിൽ യാത്രചെ
യ്യുകയാണെങ്കിൽ സത്യനിഷേധി
കൾ നിങ്ങൾക്ക് നാശം വരുത്തു
മെന്ന് നിങ്ങൾ ഭയപ്പെടുന്നപക്ഷം 
നമസ്‌കാരം ചുരുക്കി നിർവഹി
ക്കുന്നതിൽ നിങ്ങൾക്ക് കുറ്റമില്ല. 
തീർച്ചയായും സത്യനിഷേധികൾ 
നിങ്ങളുടെ പ്രത്യക്ഷ ശത്രുക്കളാകു
ന്നു. (നബിയേ,) നീ അവരുടെ കൂ
ട്ടത്തിലുണ്ടായിരിക്കുകയും അവർ
ക്ക് നേതൃത്വം നൽകിക്കൊണ്ട് 
നമസ്‌കാരം നിർവഹിക്കുകയുമാ
ണെങ്കിൽ അവരിൽ ഒരു വിഭാഗം 
നിന്റെ കൂടെ നിൽക്കട്ടെ. അവർ 
അവരുടെ ആയുധങ്ങൾ എടുക്കു
കയും ചെയ്യട്ടെ. അങ്ങനെ അവർ 
സുജൂദ് ചെയ്തുകഴിഞ്ഞാൽ അവർ 
നിങ്ങളുടെ പിന്നിലേക്ക് മാറിനിൽ
ക്കുകയും നമസ്‌കരിച്ചിട്ടില്ലാത്ത 
മറ്റേ വിഭാഗം വന്ന് നിന്റെ കൂടെ 
നമസ്‌കരിക്കുകയും ചെയ്യട്ടെ...’’ 
(4:101,102).

ഏറ്റുമുട്ടൽ അനിവാര്യമായ 
ഘട്ടത്തിൽ അതിലേർപ്പെടുന്നവർ
ക്കുപ�ോലും പ്രാർഥനയിൽനിന്ന് 
ഒഴിഞ്ഞുനിൽക്കാൻ അവകാശവും 

അധികാരവുമില്ലെന്നു പഠിപ്പിക്കു
ന്ന വാക്യമാണ് മുകളിൽ ഉദ്ധരിച്ച
ത്. മനുഷ്യനിലെ ആത്മമാംശത്തെ 
അതിന്റെ നിത്യ സജീവതയിൽ 
നിലനിർത്തുവാനും സർവശക്ത
നായ സ്രഷ്ടാവിന്റെ വിനീത ദാസ
നായിരിക്കുക എന്നതിൽനിന്ന് 
തനിക്ക് ഒരു വേളയിലും ഒഴിവില്ല 
എന്ന ചിന്തയിൽ മനസ്സുറപ്പിക്കു
വാനും അതിലൂടെ ലഭ്യമാകുന്ന 
ആത്മധൈര്യം അവനെ മുന്നോ
ട്ടു നയിക്കുവാനും ഈ കണിശത 
സഹായിക്കുന്നു.

മനുഷ്യന് ആത്മധൈര്യം പക
രുന്ന ഒരു മാർഗമാണ് അഞ്ചുനേര
ത്തെ നമസ്‌കാരം. ജീവിതത്തിൽ 
വരുന്ന പ്രശനങ്ങൾക്കു മുമ്പിൽ 
അശക്തനാകാതിരിക്കുവാൻ, പ്രതി
സന്ധികളിൽ തളരാതിരിക്കുവാൻ, 
സ്രഷ്ടാവിലുള്ള വിശ്വാസത്തിന്റെ 
പാശത്തിൽ മൂറുകെപ്പിടിച്ചുക�ൊ
ണ്ട് നിത്യമായ പ്രത്യാശ പുലർ
ത്തുവാൻ, ആത്മധൈര്യത്തോടെ 
മുന്നോട്ടു പ�ോകുവാൻ-എന്നിങ്ങ
നെ പല കാര്യങ്ങൾക്ക് അഞ്ചുനേര
ത്തെ നമസ്‌കാരം ശക്തിയും ചൈ
തന്യവും പകരുന്നു.

“തീർച്ചയായും മനുഷ്യൻ സൃ
ഷ്ടിക്കപ്പെട്ടിരിക്കുന്നത് അങ്ങേയറ്റം 
അക്ഷമനായിക്കൊണ്ടാണ്. അതാ
യത് തിന്മ ബാധിച്ചാൽ പ�ൊറുതി
കേട് കാണിക്കുന്നവനായിക്കൊ
ണ്ടും, നന്മ കൈവന്നാൽ തടഞ്ഞു 
വെക്കുന്നവനായിക്കൊണ്ടും. 
നമസ്‌കരിക്കുന്നവര�ൊഴികെ- 

മനുഷ്യജീവിതത്തിന്റെ നിത്യവ്യവഹാരങ്ങൾക്കിടയിൽ പല തിന്മകളിലേ
ക്കും ബ�ോധപൂർവമ�ോ അല്ലാതെയ�ോ മനുഷ്യർ നയിക്കപ്പെടാനിടയുണ്ട്. 

തെറ്റുകളിൽനിന്നും തിന്മകളിൽനിന്നും ശ്രദ്ധാപൂർവം അകന്നുനിൽക്കു
കയാണ് വിവേകശാലിയായ മനുഷ്യർ ചെയ്യേണ്ടത്. സംസ്‌കാരത്തിന്റെ

യും മഹത്ത്വത്തിന്റെയും ഔന്നത്യത്തിന്റെയും ഒന്നാമത്തെ ചുവടുവയ്പ് 
തെറ്റുകളിൽനിന്നും തിന്മകളിൽനിന്നും ജാഗ്രതയ�ോടെ വിദൂരതയിൽ 

വർത്തിക്കുവാനുള്ള തീരുമാനവും ദൃഢനിശ്ചയവുമാണ്. ഇത്തരത്തിൽ 
ഒരു തീരുമാനവും ദൃഢനിശ്ചയവും ഉണ്ടായിത്തീരുമ്പോൾ വ്യക്തികൾ 

ആത്മീയ വളർച്ചയുടെ മാർഗത്തിൽ പ്രവേശിക്കുകയായി. അഞ്ചുനേരത്തെ 
നിർബന്ധ നമസ്‌കാരത്തിലൂടെ ഇസ്‌ലാം ലക്ഷ്യമാക്കുന്നത് വ്യക്തികളിൽ 

തിന്മകള�ോടുള്ള ജാഗ്രതാപൂർണമായ അകൽച്ചയും നന്മകള�ോടുള്ള ബ�ോധ
പൂർവമായ ആഭി മുഖ്യവും ജനിപ്പിക്കുകയും വളർത്തിയെടുക്കുകയും 

പുഷ്ടിപ്പെടുത്തുകയും ചെയ്യുക എന്നതാണ്. 

അതായത് തങ്ങളുടെ നമസ്‌കാ
രത്തിൽ സ്ഥിരനിഷ്ഠയുള്ളവർ’’ 
(70:19-23).

പാപമ�ോചനം
മനുഷ്യജീവിതത്തിന്റെ നിത്യ

വ്യവഹാരങ്ങൾക്കിടയിൽ പല തി
ന്മകളിലേക്കും ബ�ോധപൂർവമ�ോ 
അല്ലാതെയ�ോ മനുഷ്യർ നയിക്ക
പ്പെടാനിടയുണ്ട്. തെറ്റുകളിൽനി
ന്നും തിന്മകളിൽനിന്നും ശ്രദ്ധാ
പൂർവം അകന്നുനിൽക്കുകയാണ് 
വിവേകശാലിയായ മനുഷ്യർ ചെ
യ്യേണ്ടത്. സംസ്‌കാരത്തിന്റെയും 
മഹത്ത്വത്തിന്റെയും ഔന്നത്യത്തി
ന്റെയും ഒന്നാമത്തെ ചുവടുവയ്പ് 
തെറ്റുകളിൽനിന്നും തിന്മകളിൽ
നിന്നും ജാഗ്രതയ�ോടെ വിദൂരത
യിൽ വർത്തിക്കുവാനുള്ള തീരു
മാനവും ദൃഢനിശ്ചയവുമാണ്. 
ഇത്തരത്തിൽ ഒരു തീരുമാനവും 
ദൃഢനിശ്ചയവും ഉണ്ടായിത്തീ
രുമ്പോൾ വ്യക്തികൾ ആത്മീയ 
വളർച്ചയുടെ മാർഗത്തിൽ പ്രവേ
ശിക്കുകയായി. അഞ്ചുനേരത്തെ 
നിർബന്ധ നമസ്‌കാരത്തിലൂടെ 
ഇസ്‌ലാം ലക്ഷ്യമാക്കുന്നത് വ്യ
ക്തികളിൽ തിന്മകള�ോടുള്ള ജാ
ഗ്രതാപൂർണമായ അകൽച്ചയും 
നന്മകള�ോടുള്ള ബ�ോധപൂർവമായ 
ആഭി മുഖ്യവും ജനിപ്പിക്കുകയും 
വളർത്തിയെടുക്കുകയും പുഷ്ടി
പ്പെടുത്തുകയും ചെയ്യുക എന്ന
താണ്. നിർബന്ധ നമസ്‌കാരങ്ങ
ളെപ്പറ്റി പ്രതിപാദിക്കുന്ന വിശുദ്ധ 
ക്വുർആൻ വചനങ്ങളിൽ മേൽപ
റഞ്ഞ ലക്ഷ്യത്തിലേക്കു സൂചന 
നൽകപ്പെട്ടിട്ടുണ്ട്.

“പകലിന്റെ രണ്ടറ്റങ്ങളിലും 
രാത്രിയിലെ ആദ്യയാമങ്ങളിലും 
നീ നമസ്‌കാരം മുറപ�ോലെ നിർ
വഹിക്കുക. തീർച്ചയായും സൽ
കർമങ്ങൾ ദുഷ്‌കർമങ്ങളെ നീ
ക്കിക്കളയുന്നതാണ്. ചിന്തിച്ചു 
ഗ്രഹിക്കുന്നവർക്ക് ഒരു ഉൽബ�ോ
ധനമാണത്. നീ ക്ഷമിക്കുക. സു
കൃതവാന്മാരുടെ പ്രതിഫലം അല്ലാ
ഹു നഷ്ടപ്പെടുത്തിക്കളയുകയില്ല. 
തീർച്ച’’ (11:114-115).

“(നബിയേ) വേദഗ്രന്ഥത്തിൽ
നിന്നും നിനക്ക് ബ�ോധനം നൽ

കപ്പെട്ടത് ഓതിക്കേൾപിക്കുകയും 
നമസ്‌കാരം മുറപ�ോലെ നിർവഹി
ക്കുകയും ചെയ്യുക. തീർച്ചയായും 
നമസ്‌കാരം നീചവൃത്തിയിൽനി
ന്നും നിഷിദ്ധ കർമത്തിൽനിന്നും 
തടയുന്നു. അല്ലാഹുവെ ഓർമി
ക്കുക എന്നത് ഏറ്റവും മഹത്തായ 
കാര്യം തന്നെയാകുന്നു. നിങ്ങൾ 
പ്രവർത്തിക്കുന്നതെന്തോ അത് 

അല്ലാഹു അറിയുന്നു’’ (29:45).
നിർണിത സമയങ്ങളിലുള്ള 

നമസ്‌കാരം ഏറ്റവും മികച്ച സൽ
കർമാണ്. ദുഷ്‌കർമങ്ങളെ നി
ഷ്ഫലമാക്കുവാനും നീക്കിക്ക
ളയുവാനും അവയ്ക്കു കഴിയും. 
ചിന്താശേഷിയും വിവേകവുമുള്ള 
ഏതു വിശ്വാസിക്കും സമയനിഷ്ഠ
യ�ോടുകൂടിയ നമസ്‌കാരം അവ
ഗണിക്കാനാവില്ല. ക്ഷമയും സഹ
നവും ഉൽപാദിപ്പിക്കുന്ന ശ്രേഷ്ഠ 
കർമമാണ് അഞ്ചുനേരത്തെ നിർ
ബന്ധ നമസ്‌കാരങ്ങൾ. പ്രവാച
കന്മാർ ഉൾപ്പെടുന്ന മനുഷ്യരിലെ 
ശ്രേഷ്ഠർക്കും സാധാരണക്കാർ
ക്കും സ്രഷ്ടാവിലേക്കുള്ള വഴികൾ 
പ്രാർഥനകളാണ്. നീചവൃത്തിക
ളിൽനിന്നും മനുഷ്യരെ പ്രതിര�ോ
ധിക്കുകയും സംരക്ഷിക്കുകയും 
ചെയ്യുന്നതിൽ സമയനിഷ്ഠതയ�ോ
ടുകൂടിയ നമസ്‌കാരത്തിന് അടി
സ്ഥാനപരമായ പങ്കുണ്ട്. ദൈവ
സ്മരണയുടെ ഏറ്റവും ഉയർന്ന 
രൂപവും ഇതുതന്നെയാണ്. മനു
ഷ്യമനസ്സുകളിൽ; സ്രഷ്ടാവ് തങ്ങ
ളെ നിരീക്ഷിക്കുന്നു, തങ്ങളുടെ 
ചലനങ്ങളും പ്രവൃത്തികളും വ്യ
ക്തമായും സൂക്ഷ്മായും മനസ്സിലാ
ക്കിക്കൊണ്ടിരിക്കുന്നു എന്നെല്ലാമു
ള്ള ബ�ോധം ഉൽപാദിപ്പിക്കുവാൻ 
കൃത്യനിഷ്ഠയ�ോടുകൂടിയ നമസ്‌കാ
രം ആവശ്യമാണ് എന്നിങ്ങനെയു
ള്ള ആശയങ്ങളാണ് ക്വുർആൻ വ്യ
ക്തമാക്കുന്നത്. 

ചിട്ടകള�ോടെയുള്ള കർമം
സമയനിഷ്ഠയ�ോടെയുള്ള 

നിർണിത സമയങ്ങളിലുള്ള 
നമസ്‌കാരം ഏറ്റവും മികച്ച 

സൽകർമാണ്. ദുഷ്‌കർമങ്ങളെ 
നിഷ്ഫലമാക്കുവാനും നീക്കിക്ക
ളയുവാനും അവയ്ക്കു കഴിയും. 

ചിന്താശേഷിയും വിവേകവുമു
ള്ള ഏതു വിശ്വാസിക്കും സമയ

നിഷ്ഠയ�ോടുകൂടിയ നമസ്‌കാരം 
അവഗണിക്കാനാവില്ല. ക്ഷമയും 
സഹനവും ഉൽപാദിപ്പിക്കുന്ന 
ശ്രേഷ്ഠ കർമമാണ് അഞ്ചുനേ
രത്തെ നിർബന്ധ നമസ്‌കാര

ങ്ങൾ. പ്രവാചകന്മാർ ഉൾപ്പെടു
ന്ന മനുഷ്യരിലെ ശ്രേഷ്ഠർക്കും 

സാധാരണക്കാർക്കും സ്രഷ്ടാവി
ലേക്കുള്ള വഴികൾ പ്രാർഥനക
ളാണ്. നീചവൃത്തികളിൽനിന്നും 
മനുഷ്യരെ പ്രതിര�ോധിക്കുകയും 

സംരക്ഷിക്കുകയും ചെയ്യുന്ന
തിൽ സമയനിഷ്ഠതയ�ോടുകൂടിയ 
നമസ്‌കാരത്തിന് അടിസ്ഥാനപ
രമായ പങ്കുണ്ട്. ദൈവസ്മരണ

യുടെ ഏറ്റവും ഉയർന്ന രൂപവും 
ഇതുതന്നെയാണ്. 

നമസ്‌കാരം ജീവിതത്തിൽ എപ്ര
കാരം പരമപ്രധാനമാണ�ോ അത്ര
തന്നെ പരമപ്രധാനമാണ് ആ 
പ്രാർഥനയ്ക്കുള്ള മാനസികവും 
ശാരീരികവുമായ മുന്നൊരുക്കം. 
ഏത�ൊരു കർമത്തിന്റെയും പ്രാധാ
ന്യം വർധിക്കുന്തോറും അതിന്റെ 
പശ്ചാത്തല ഘടകങ്ങളുടെയും 
അനിവാര്യ സാഹചര്യങ്ങളുടെ
യും ഉണ്ടായിരിക്കേണ്ടുന്ന അനു
ബന്ധങ്ങളുടെയും പ്രാധാന്യവും 
വർധിക്കുക സ്വാഭാവികമാണ്. 
ആത്മീയവും സാസ്‌കാരികവു
മായ അഭിവൃദ്ധിയുടെയും മുന്നേ
റ്റത്തിന്റെയും സ്രഷ്ടാവുമായുള്ള 
ബന്ധത്തിന്റെയും വഴി എന്ന നി
ലയ്ക്ക് സമയബന്ധിതമായ നിർ
ബന്ധ നമസ്‌കാരങ്ങൾക്കുള്ള 
സാഹചര്യ ഘടകങ്ങൾക്കും സു
പ്രധാനമായ പരിഗണനയാണ് 
വിശുദ്ധ ക്വുർആൻ നൽകിയി
രിക്കുന്നത്. പ്രസ്തുത സാഹചര്യ 
ഘടകങ്ങളിൽ മനസ്സാന്നിധ്യവും 
മാനസിക-ശാരീരിക ശുദ്ധിയും 
വളരെയധികം ഊന്നൽ നൽകി 
പരാമർശിക്കപ്പെട്ടിട്ടുണ്ട്. അതു
ക�ൊണ്ടുതന്നെ വുദൂഅ് അഥവാ 
അംഗശുദ്ധീകരണം നമസ്‌കാര
ത്തിനു മുമ്പ് നടത്തൽ നിർബ
ന്ധമാണെന്ന് ഇസ്‌ലാം അനുശാ
സിക്കുന്നു. അതുപ�ോലെത്തന്നെ 
ഭയഭക്തിയ�ോടെയായിരിക്കണം 
നമസ്‌കാരത്തിനു നിൽക്കുന്നത്.

“തങ്ങളുടെ നമസ്‌കാരത്തിൽ 
ഭക്തിയുള്ളവരും അനാവശ്യകാര്യ
ത്തിൽനിന്നും തിരിഞ്ഞുകളയുന്ന
വരും സകാത്ത് നിർവഹിക്കുന്ന
വരുമായ വിശ്വാസികൾ വിജയം 
പ്രാപിച്ചിരിക്കുന്നു’ (23:1-4).

ഭയഭക്തിയ�ോടെയായിരിക്കുക, 
അനാവശ്യ ചിന്തകളിൽനിന്നും 
പ്രവൃത്തികളിൽന്നും വിട്ടുനിൽ
ക്കുവാൻ പ്രേരിപ്പിക്കും വിധമാ
വുക, മതം അനുശാസിക്കുന്ന 
ചുമതലകളുടെ അനിവാര്യത തി
രിച്ചറിഞ്ഞു ക�ൊണ്ടായിരിക്കുക 
തുടങ്ങിയവ നമസ്‌കാരത്തിന്റെ 
ആത്മീയമായ പശ്ചാത്തല ഘട
കങ്ങളായിരിക്കേണ്ടതുണ്ടെന്ന് 
ഈ വചനം പഠിപ്പിക്കുന്നു. ചുരു

ക്കത്തിൽ, ശാരീരികവും മാനസി
കവും ചിന്താപരവുമായ മുന്നൊ
രുക്കത്തോടുകൂടിയായിരിക്കണം 
ഒരു വിശ്വാസി നമസ്‌കാരത്തിൽ 
ഏർപെടുന്നത്. സർവശക്തനായ 
അല്ലാഹുവിന്റെ പ്രീതി കാംക്ഷി
ച്ചുക�ൊണ്ടായിരിക്കണം നമസ്‌ക
രിക്കുന്നത്. അല്ലാത്തപക്ഷം ആ 
നമസ്‌കാരംതന്നെയും അത് നിർ
വഹിച്ചയാൾക്ക് ദ�ോഷകരമായിരി
ക്കുമെന്ന് ക്വുർആൻ മുന്നറിയിപ്പ് 
നൽകിയിട്ടുണ്ട്. 

“എന്നാൽ തങ്ങളുടെ നമസ്‌കാ
രത്തെപ്പറ്റി ശ്രദ്ധയില്ലാത്തവരും 
ജനങ്ങളെ കാണിക്കുവാൻ വേണ്ടി 
പ്രവർത്തിക്കുന്നവരും പര�ോപകാര 
വസ്തുക്കൾ മുടക്കുന്നവരുമായ നമ
സ്‌കാരക്കാർക്കാകുന്നു നാശം’’ 
(107: 4-7).

അതിപ്രധാനമായ ഒരു കർമം 
അതർഹിക്കുന്നവിധത്തിൽ അനു
ഷ്ഠിക്കാതിരിക്കുകയ�ോ, അതിന്റെ 
അനിവാര്യഘടകങ്ങളെ പരിഗണി
ക്കാതിരിക്കുകയ�ോ, അതുമുഖേന 
ലഭ്യമാകുമെന്ന് പ്രമാണങ്ങൾ പഠി
പ്പിക്കുന്ന ഗുണങ്ങൾ ലഭ്യമാകും 
വിധത്തിൽ അനുഷ്ഠിക്കാതിരിക്കു
കയ�ോ ചെയ്യുന്നത് ഫലത്തിൽ ആ 
കർമത്തെ വിലകുറച്ചു കാണലും 
നിന്ദിക്കലൂമാണ്. നിത്യപ്രാർഥ
നയുടെ കാര്യത്തിൽ പരിഗണി
ക്കേണ്ടുന്ന അനിവാര്യഘടകങ്ങ
ളെ പരിഗണിക്കാതിരിക്കുന്നത് 
യഥാർഥത്തിൽ പ്രാർഥനകളെ 
വിലകുറച്ചു കാണുന്നവരാണ്. 
മനസ്സാന്നിധ്യമില്ലാത്ത ഉപരിപ്ലവ 

അനുഷ്ഠാനമായി നമസ്‌കാരത്തെ 
അധഃ പതിപ്പിക്കുന്നതിലൂടെ അതി
മഹത്തായ ലക്ഷ്യങ്ങൾക്കായി 
അനുശാസിക്കപ്പെട്ട ഒരു പുണ്യ
കർമത്തെ പാഴാക്കിക്കളയുകയും 
നിന്ദിക്കുകയുമാണു ചെയ്യുന്നത്. 
ആത്മവിനാശകമായ ഈ ദുർവൃ
ത്തിക്കെതിരായ മുന്നറിയിപ്പാണ് 
107:4-7 വാക്യങ്ങൾ

പ്രതിബദ്ധതയുടെ അടയാളം
മനുഷ്യനും അവന്റെ സ്രഷ്ടാ

വിനുമിടയിലെ ബന്ധത്തിന്റെ പ്ര
ഖ്യാപനമാണ് സമയബന്ധിതമായ 
അഞ്ചുനേര നമസ്‌കാരം. സ്രഷ്ടാ
വിന�ോടും സ്രഷ്ടാവ് മനുഷ്യന്റെ 
ആത്യന്തിക വിജയത്തിനായി അവ 
തരിപ്പിച്ച മൂല്യങ്ങള�ോടുമുള്ള പ്രതി
ബദ്ധതയുടെ പ്രഖ്യാപനം കൂടിയാ
ണിത്. ഞാൻ സ്രഷ്ടാവിൽ വിശ്വസി
ക്കുകയും അവനെ മാത്രം നാഥനും 
രക്ഷകനുമായി അംഗീകരിക്കുക
യും ചെയ്യുന്നു എന്നു പറയുന്ന 
ഒരു വ്യക്തിയുടെ വാക്കുകളുടെ 
സത്യസ്ഥിതി വെളിപ്പെടുത്തുന്ന
ത് സമയനിഷ്ഠയ�ോടുകൂടിയ അവ
ന്റെ നമസ്‌കാരങ്ങളാണ്. വിശുദ്ധ 
ക്വുർആനിലെ നിരവധി വചനങ്ങ
ളിൽ, വിഭിന്ന രൂപങ്ങളിലായി ഈ 
ആശയം ആവർത്തിച്ചു വ്യക്തമാ
ക്കിയിട്ടുണ്ട്.

“ഇതാകുന്നു ഗ്രന്ഥം. അതിൽ 
സംശയമേയില്ല. സൂക്ഷ്മത പാലി
ക്കുന്നവർക്ക് നേർവഴി കാണി
ക്കുന്നതാണ് അത്. അദ്യശ്യകാ
ര്യങ്ങളിൽ വിശ്വസിക്കുകയും 
നമസ്‌കാരം മുറപ്രകാരം നിർവ

‘തങ്ങളുടെ നമസ്‌കാരത്തിൽ ഭക്തിയുള്ളവരും അനാവശ്യകാര്യത്തിൽനി
ന്നും തിരിഞ്ഞുകളയുന്നവരും സകാത്ത് നിർവഹിക്കുന്നവരുമായ വിശ്വാ

സികൾ വിജയം പ്രാപിച്ചിരിക്കുന്നു’ (23:1-4). ഭയഭക്തിയ�ോടെയായിരിക്കുക, 
അനാവശ്യ ചിന്തകളിൽനിന്നും പ്രവൃത്തികളിൽന്നും വിട്ടുനിൽക്കുവാൻ 

പ്രേരിപ്പിക്കും വിധമാവുക, മതം അനുശാസിക്കുന്ന ചുമതലകളുടെ അനി
വാര്യത തിരിച്ചറിഞ്ഞുക�ൊണ്ടായിരിക്കുക തുടങ്ങിയവ നമസ്‌കാരത്തിന്റെ 
ആത്മീയമായ പശ്ചാത്തല ഘടകങ്ങളായിരിക്കേണ്ടതുണ്ടെന്ന് ഈ വചനം 
പഠിപ്പിക്കുന്നു. ചുരുക്കത്തിൽ, ശാരീരികവും മാനസികവും ചിന്താപരവു

മായ മുന്നൊരുക്കത്തോടുകൂടിയായിരിക്കണം ഒരു വിശ്വാസി നമസ്‌കാര
ത്തിൽ ഏർപെടുന്നത്. സർവശക്തനായ അല്ലാഹുവിന്റെ പ്രീതി കാംക്ഷിച്ചു

ക�ൊണ്ടായിരിക്കണം നമസ്‌കരിക്കുന്നത്.

ഹിക്കുകയും നാം നൽകിയ സമ്പ
ത്തിൽനിന്ന് ചെലവഴിക്കുകയും 
നിനക്കും നിന്റെ മുൻഗാമികൾ
ക്കും നൽകപ്പെട്ട സന്ദേശത്തിൽ 
ദൃഢമായി വിശ്വസിക്കുകയും ചെ
യ്യുന്നവരത്രെ അവർ (സൂക്ഷ്മത 
പാലിക്കുന്നവർ). നാഥൻ കാണി
ച്ച നേർവഴിയിലാകുന്നു അവർ. 
അവർതന്നെയാകുന്നു സാക്ഷാൽ 
വിജയികൾ’’ (2:25).

വിശ്വാസത്തിന്റെ മാർഗത്തി
ലൂടെ വിജയവും സ്രഷ്ടാവിന്റെ 
പ്രീതിയും കരസ്ഥമാക്കുന്നവരു
ടെ അടയാളങ്ങൾ എണ്ണിപ്പറയു
ന്ന മേൽവാക്യത്തിൽ അദൃശ്യ
കാര്യങ്ങളിൽ വിശ്വസിക്കുക; 
അഥവാ വിശ്വസിക്കുവാൻ വിശു
ദ്ധ ക്വുർആനും പ്രവാചക വചനങ്ങ
ളും അനുശാസിക്കുന്ന കാര്യങ്ങൾ 
കണിശതയ�ോടെ വിശ്വസിക്കുക, 
നമസ്‌കാരം സമയാസമയം മുറ
പ്രകാരം നിർവഹിക്കുക, സമ്പ
ത്തുക�ൊണ്ടുള്ള മതപരമായ 
ബാധ്യതകൾ നിർവഹിക്കുക, 
അല്ലാഹുവിന്റെ വേദഗ്രന്ഥങ്ങ
ളിലെല്ലാം വിശ്വസിക്കുക, നാഥ
നിൽനിന്നുള്ള മാർഗദർശനത്തെ 
വിശ്വസിച്ചവലംബിക്കുക എന്നിവ
യ�ൊക്കെ പ്രതിപാദിച്ചിരിക്കുന്നു. 

നമസ്‌കാരം യഥാസമയം നി
ഷ്ഠയ�ോടെ നിർവഹിക്കുന്നതിനെ 
സത്യവിശ്വാസിയുടെ ഏറ്റവും 
സുപ്രധാനമായ ഒരു ലക്ഷണമാ
യി വിശുദ്ധ ക്വുർആൻ ചൂണ്ടി
ക്കാണിച്ചിരിക്കുന്നു: “നമസ്‌കാ
രം മുറപ�ോലെ നിർവഹിക്കുകയും 

ചെയ്യുന്ന വാക്യമാണിത്. മറ്റൊരു 
വാക്യത്തിൽ നന്മയുടെയും സദ്‌വൃ
ത്തിയുടെയും ഘടകങ്ങൾ വിശദ
മാക്കിക്കൊണ്ട് പറയുന്നു:

“നിങ്ങളുടെ മുഖങ്ങൾ കിഴ
ക്കോട്ടോ പടിഞ്ഞാറ�ോട്ടോ തിരി
ക്കുക എന്നതല്ല പുണ്യം. എന്നാൽ 
അല്ലാഹുവിലും അന്ത്യദിനത്തി
ലും മലക്കുകളിലും വേദഗ്രന്ഥ
ത്തിലും പ്രവാചകൻമാരിലും വി
ശ്വസിക്കു കയും, സ്വത്തിന�ോടു 
പ്രിയമുണ്ടായിട്ടും അത് ബന്ധു
ക്കൾക്കും അനാഥകൾക്കും അഗ
തികൾക്കും വഴിപ�ോക്കന്നും 
ച�ോദിച്ചു വരുന്നവർക്കും അടിമ
മ�ോചനത്തിനും നൽകുകയും, 
നമസ്‌കാരം മുറപ്രകാരം നിർവ
ഹിക്കുകയും സകാത്തു നൽകു
കയും കരാറിലേർപ്പെട്ടാൽ അത് 
നിറവേറ്റുകയും വിഷമതകളും 
ദുരിതങ്ങളും നേരിടുമ്പോഴും യു
ദ്ധരംഗത്തും ക്ഷമ കൈക�ൊള്ളു
കയും ചെയ്തവരാര�ോ അവരാകു
ന്നു പുണ്യവാന്മാർ. അവരാകുന്നു 
സത്യം പാലിച്ചവർ. അവർതന്നെ
യാകുന്നു (ദ�ോഷബാധയെ സൂ
ക്ഷിച്ചവർ’’ (2:177).

“പ്രാർഥനകൾ (അഥവാ നമ
സ്‌കാരങ്ങൾ) നിങ്ങൾ സൂക്ഷ്മത
യ�ോടെ നിർവഹിച്ചുപ�ോരേണ്ടതാ
ണ്. പ്രത്യേകിച്ചും ഉൽകൃഷ്ടമായ 
നമസ്‌കാരം. അല്ലാഹുവിന്റെ മു
മ്പിൽ ഭക്തിയ�ോടുകൂടി നിന്നു
ക�ൊണ്ടാകണം നിങ്ങൾ പ്രാർഥി
ക്കുന്നത്’’ (2:238).

അശ്രദ്ധമായ ആചാരനിർവ
ഹണമായിരിക്കരുത് നമസ്‌കാ
രം. അവയത്രയും ഹൃദയത്തിന്റെ 
സജീവ പങ്കാളിത്തവും ആത്മാവി
ന്റെ ശക്തമായ സാന്നിധ്യവുമുള്ള 
അർഥവത്തായ ആരാധനകളായി
രിക്കാൻ ശ്രദ്ധിക്കുമ്പോൾ, അവ
യുടെ ഗുണഫലങ്ങൾ വിശ്വാസി
കൾക്ക് അനുഭവിക്കാൻ കഴിയും. 
ഹൃദയത്തിൽനിന്ന് ജനിക്കുന്ന 
സുവ്യക്തമായ ഭക്തിയുടെയും 
സമർപ്പണത്തിന്റെയും പിൻബ
ലത്തോടുകൂടിയല്ലാതെ പ്രപഞ്ച 
നാഥനുമുന്നിൽ പ്രാർഥനക്കായി 
നിൽക്കരുത് എന്നാണ് വിശുദ്ധ 

സകാത്തു നൽകുകയും (അല്ലാഹു
വിന്റെ) മുമ്പിൽ തലകുനിക്കുന്നവ
ര�ോട�ൊപ്പം നിങ്ങൾ തലകുനിക്കു
കയും ചെയ്യുവിൻ’’ (2:43),

ധർമത്തിലും ദൈവഭക്തിയി
ലും നീതിബ�ോധത്തിലും അടിയു
റച്ച ഒരു സമൂഹത്തിന്റെ ലക്ഷണം 
വിവരിക്കുമ്പോൾ  മുറപ്രകാരമു
ള്ള നമസ്‌കാരം, സമ്പത്തിന്റെ 
സംശുദ്ധമായ വിനിയ�ോഗം, താ
ഴ്മയ�ോടും ഭക്തിയ�ോടുമുള്ള സമർ
പ്പണം എന്നിവ ഊന്നിപ്പറയുന്നു. 
ഇവ പരസ്പരം ബന്ധിതങ്ങളാണ്. 
ഇവയിൽ ഒന്ന് ഒരു വ്യക്തിയുടെ 
ജീവിതശീലങ്ങളിൽ യഥാർഥ രൂ
പത്തിൽ ഉണ്ടെങ്കിൽ തീർച്ചയാ
യും മറ്റുള്ളവയും ഉണ്ടായിരിക്കു
കതന്നെ ചെയ്യും.

“നിങ്ങൾ നമസ്‌കാരം മുറപ്ര
കാരം നിർവഹിക്കുകയും സകാ
ത്തു നൽകുകയും ചെയ്യുക. നി
ങ്ങളുടെ സ്വന്തം ഗുണത്തിനായി 
നിങ്ങൾ നല്ലതായ എന്തൊന്ന് 
മുൻകൂട്ടി ചെയ്താലും ശരി അതി
ന്റെ ഫലം അല്ലാഹുവിങ്കൽ നി
ങ്ങൾക്ക് കണ്ടെത്താവുന്നതാണ്. 
നിങ്ങൾ പ്രവർത്തിക്കുന്നതെല്ലാം 
അല്ലാഹു കണ്ടറിയുന്നവനാകു
ന്നു’’ (2:110).

മതം അനുശാസിക്കുന്ന നിർ
ബന്ധകാര്യങ്ങൾ ഊന്നിപ്പറയു
കയും, അവയത്രയും മനുഷ്യന്റെ 
ഗുണത്തിനും അഭിവൃദ്ധിക്കും സ്ര
ഷ്ടാവിന്റെ പ്രീതിക്കും ആത്മീയത
യുടെ ശരിയായ പ്രാപ്തിക്കും ആവ
ശ്യമാണെന്ന് ഓർമിപ്പിക്കുകയും 

ക്വുർആൻ പറയുന്നത്. 

“വിശ്വസിക്കുകയും സൽകർ
മങ്ങൾ പ്രവർത്തിക്കുകയും, നമ
സ്‌കാരം മുറപ�ോലെ നിർവഹിക്കു
കയും, സകാത്ത് ക�ൊടുക്കുകയും 
ചെയ്യുന്നവർക്ക് അവരുടെ രക്ഷി
താവിങ്കൽ അവരർഹിക്കുന്ന പ്ര
തിഫലമുണ്ടായിരിക്കുന്നതാണ്. 
അവർക്ക് യാത�ൊന്നും ഭയപ്പെടേ
ണ്ടതില്ല. അവർ ദുഃഖിക്കേണ്ടി വരി
കയുമില്ല’ (2:277),

സൽകർമ്മങ്ങളുടെ കൂട്ടത്തിൽ 
മുഖ്യമായ ഒന്നാണ് നമസ്‌കാരം. 
എന്നിട്ടും അതിനെ വേറിട്ടു പ്രതി
പാദിക്കുന്നത് അതിന്റെ പ്രാധാന്യ
വും പരിഗണനീയതയും ഊന്നി
പ്പറയുവാനാണ്.  മനുഷ്യനും 
സ്രഷ്ടാവിനുമിടയിലുള്ള ബന്ധ
ത്തിന്റെ പ്രകടമായ പ്രഖ്യാപന
മാണ് സമയനിഷ്ഠയ�ോടുകൂടിയ 
നമസ്‌കാരം, മനുഷ്യനും സമൂഹ
ത്തിനുമിടയിലെ ബന്ധത്തിന്റെ 
ഒരർഥത്തിലുള്ള പ്രകടനമാണ് സാ
മ്പത്തിക ബാധ്യതയുടെ നിർവഹ
ണം അഥവാ സകാത്ത്. സൽകർ
മങ്ങളിൽനിന്ന് ഇവയെ പ്രത്യേകം 
ഊന്നി പറയുന്നത് മനുഷ്യജീവി
തത്തിന്റെ ആന്തരികവും ബാഹ്യ
വുമായ അവസ്ഥാവിശേഷങ്ങളെ 
സംസ്‌കരിക്കുന്നതിൽ ഇവ അതി
പ്രധാനങ്ങളായതുക�ൊണ്ടാണ്.

“നിങ്ങൾ നമസ്‌കാരം മുറപ്ര
കാരം നിർവഹിക്കണമെന്നും, 
അവനെ സൂക്ഷിക്കണമെന്നും 
കൽപിക്കപ്പെട്ടിരിക്കുന്നു. അവങ്ക
ലേക്കായിരിക്കും നിങ്ങളെല്ലാം ഒരു
മിച്ചുകൂട്ടപ്പെടുന്നത്. അവനത്രെ 
ആകാശങ്ങളും ഭൂമിയും മുറ പ്രകാ
രം സൃഷ്ടിച്ചവൻ. അവൻ ഉണ്ടാകൂ 
എന്നുപറയുന്ന ദിവസം അതുണ്ടാ
കുക തന്നെ ചെയ്യുന്നു. അവന്റെ 
വചനം സത്യമാകുന്നു...’’ (6:72-73). 

ഭൂമിയിലും ആകാശങ്ങളിലും 
പ്രപഞ്ചത്തിന്റെ ഓര�ോ അണുവി
ലും ആധിപത്യവും അധികാരവും 
ചെലുത്തുന്ന സഷ്ടാവിൽനിന്നുള്ള 
ഒരു കൽപന അനുസരിക്കുമ്പോൾ 
ആ സ്രഷ്ടാവിനെക്കുറിച്ചുള്ള ഭയ
ഭക്തികള�ോടെ ആയിരിക്കേണ്ടത് 
സ്വാഭാവികമായ ഒരാവശ്യമാണ്. 

മനസ്സിൽ സർവാധിനാഥന�ോടുള്ള 
പരമമായ വിധേയത്വത്തിന്റെ താ
ഴ്മയും നിറഞ്ഞുകവിയേണ്ടതുണ്ട്.

“അല്ലാഹൂവിനെപ്പറ്റി പറയ
പ്പെട്ടാൽ ഹൃദയങ്ങൾ പേടിച്ചു 
നടുങ്ങുകയും, അവന്റെ ദൃഷ്ടാ
ന്തങ്ങൾ വായിച്ചു കേൾപിക്കപ്പെ
ട്ടാൽ വിശ്വാസം വർധിക്കുകയും, 
തങ്ങളുടെ രക്ഷിതാവിന്റെ മേൽ 
ഭരമേൽപിക്കുകയും ചെയ്യുന്നവർ 
മാത്രമാണു സത്യവിശ്വാസികൾ. 
നമസ്‌കാരം മുറപ�ോലെ നിർവ
ഹിക്കുകയും നാം നൽകിയിട്ടുള്ള
തിൽനിന്ന് ചെലവഴിക്കുകയും ചെ
യ്യുന്നവർ’’ (8:2,3).

വിശ്വാസത്തിന്റെ ചൈതന്യം 
സ്വാധീനം ചെലുത്തുന്ന സത്യ
വിശ്വാസികളെക്കുറിച്ച് വിവരിക്കു
കയാണു ക്വുർആൻ. പരമാധികാ
രിയും പ്രപഞ്ചത്തിന്റെയഖിലവും 
നാഥനുമായ സ്രഷ്ടാവിനെക്കുറി
ച്ച് സ്മരിക്കുമ്പോൾ ഹൃദയത്തിൽ 
ഭക്തിയും ബഹുമാനാദരവും വർ
ധിക്കുകയും,  പ്രതാപവാനായ 
സ്രഷ്ടാവിന്റെ മഹത്ത്വം ഉദ്‌ഘ�ോ
ഷിക്കുന്ന വചനങ്ങൾ വായിച്ചു 
കേൾക്കാനിടയായാൽ അവയുടെ 
പ�ൊരുൾ ഉറ്റാല�ോചിച്ച് ഹൃദയം വി
റക�ൊള്ളുകയും, ചെറുതും വലു
തമായ എല്ലാകാര്യങ്ങളിലും ആ 
മഹാശക്തിയിൽ ഭരമേൽപിക്കു
കയും ചെയ്യുന്നവരാണ് വിശ്വാസി
കൾ.  വിശ്വാസത്തിന്റെ മഹത്തായ 
ഈ മന�ോഭാവങ്ങൾ ഉള്ളവർ നമ
സ്‌കാരം യഥാസമയം നിർവഹി
ക്കുകയും ദൈവാനുഗ്രഹമായി 
തങ്ങൾക്ക് ലഭിച്ച സമ്പത്തും മറ്റു 
സൗകര്യങ്ങളത്രയും മനുഷ്യർക്കിട

യിൽ നീതിപൂർവകമായി ചെലവഴി
ക്കുകയും ചെയ്യുന്നവരായിരിക്കും. 
അവിശ്വാസികളെക്കുറിച്ചു വിവരി
ക്കുന്ന വചനങ്ങൾക്കൊടുവിൽ 
അവിശ്വാസികൾ വിശ്വാസികളായി 
പരിവർത്തിക്കപ്പെടുന്ന ആശയം 
വ്യക്തമാക്കിക്കൊണ്ട് ക്വുർആൻ 
പറയുന്നത് പശ്ചാത്താപവും നമ
സ്‌കാരവും സകാത്തും ഉൾപ്പെടെ
യുള്ള പ്രധാനകാര്യങ്ങൾ ആ പരി
വർത്തനത്തിന് അനിവാര്യമാണ് 
എന്നാണ്: 

“എന്നാൽ അവർ പശ്ചാത്തപി
ക്കുകയും, നമസ്‌കാരം മുറപ�ോലെ 
നിർവഹിക്കുകയും, സകാത്ത് നൽ
കുകയും ചെയ്യുന്നപക്ഷം അവർ 
മതത്തിൽ നിങ്ങളുടെ സഹ�ോദ
രങ്ങളാകുന്നു. മനസ്സിലാക്കുന്ന 
ആളുകൾക്ക് വേണ്ടി നാം ദൃഷ്ടാ
ന്തങ്ങൾ വിശദീകരിക്കുന്നു’’ (9:11).

“സത്യവിശ്വാസികളും സത്യ
വിശ്വാസിനികളും അന്യോന്യം മി
ത്രങ്ങളാകുന്നു. അവർ സദാചാരം 
കൽപിക്കുകയും, ദുരാചാരത്തിൽ
നിന്ന് വിലക്കുകയും, നമസ്‌കാരം 
മുറപ�ോലെ നിർവഹിക്കുകയും, 
സകാത്ത് നൽകുകയും, അല്ലാ
ഹുവെയും അവന്റെ ദൂതനെയും 
അനുസരിക്കുകയും ചെയ്യുന്നു. 
അത്തരക്കാര�ോട് അല്ലാഹു കരു
ണകാണിക്കുന്നതാണ്. തീർച്ച
യായും അല്ലാഹു പ്രതാപിയും 
യുക്തിമാനുമാണ്. സത്യവിശ്വാസി
കൾക്കും സത്യവിശ്വാസിനികൾ
ക്കും താഴ്ഭാഗത്തുകൂടി അരുവി
കൾ ഒഴുകുന്ന സ്വർഗത്തോപ്പുകൾ 
അല്ലാഹു വാഗ്ദാനം ചെയ്തിരിക്കു
ന്നു. അവർ അതിൽ നിത്യവാസി

മനുഷ്യനും അവന്റെ സ്രഷ്ടാവിനുമിടയിലെ ബന്ധത്തിന്റെ പ്രഖ്യാപനമാണ് 
സമയബന്ധിതമായ അഞ്ചുനേര നമസ്‌കാരം. സ്രഷ്ടാവിന�ോടും സ്രഷ്ടാവ് 
മനുഷ്യന്റെ ആത്യന്തിക വിജയത്തിനായി അവ തരിപ്പിച്ച മൂല്യങ്ങള�ോടുമുള്ള 
പ്രതിബദ്ധതയുടെ പ്രഖ്യാപനം കൂടിയാണിത്. ഞാൻ സ്രഷ്ടാവിൽ വിശ്വസി
ക്കുകയും അവനെ മാത്രം നാഥനും രക്ഷകനുമായി അംഗീകരിക്കുകയും 

ചെയ്യുന്നു എന്നു പറയുന്ന ഒരു വ്യക്തിയുടെ വാക്കുകളുടെ സത്യസ്ഥിതി 
വെളിപ്പെടുത്തുന്നത് സമയനിഷ്ഠയ�ോടുകൂടിയ അവന്റെ നമസ്‌കാരങ്ങ
ളാണ്. വിശുദ്ധ ക്വുർആനിലെ നിരവധി വചനങ്ങളിൽ, വിഭിന്ന രൂപങ്ങളി

ലായി ഈ ആശയം ആവർത്തിച്ചു വ്യക്തമാക്കിയിട്ടുണ്ട്.

കളായിരിക്കും. സ്ഥിരവാസത്തി
നുള്ള ത�ോട്ടങ്ങളിൽ വിശിഷ്ടമായ 
പാർപ്പിടങ്ങളും (വാഗ്ദാനം ചെയ്തി
രിക്കുന്നു). എന്നാൽ അല്ലാഹു
വിങ്കൽനിന്നുള്ള പ്രീതിയാണ് ഏറ്റ
വും വലുത്. അതത്രെ മഹത്തായ 
വിജയം’’ (9:71,72).

ഒരു മനുഷ്യൻ താൻ സത്യവി
ശ്വാസിയും സ്രഷ്ടാവിന്റെ ദാസ
നുമാണ് എന്നു പറയുന്നതിന്റെ 
ഏറ്റവും മികച്ച തെളിവ് നിത്യനി
ഷ്ഠമായ പ്രാർഥന അവന്റെ ജീവി
തത്തിലുണ്ടാവുക എന്നതാണ്.

പൂർവകാലത്തിന്റെ തുടർച്ച
“അവർ പറഞ്ഞു: ശുഐബേ, 

ഞങ്ങളുടെ പിതാക്കൻമാർ ആരാ
ധിച്ച് വരുന്നതിനെ ഞങ്ങൾ ഉപേ
ക്ഷിക്കണമെന്നോ, ഞങ്ങളുടെ 
സ്വത്തുക്കളിൽ ഞങ്ങൾക്ക് ഇഷ്ട
മുള്ള പ്രകാരം പ്രവർത്തിക്കാൻ 
പാടില്ലെന്നോ നിനക്ക് കൽപന 
നൽകുന്നത് നിന്റെ ഈ നമസ്‌കാ
രമാണ�ോ? തീർച്ചയായും നീ സഹ
നശീലനും വിവേകശാലിയുമാണ
ല്ലോ!’’ (11:87).

പൂർവ പ്രവാചകൻമാരിൽ ഒരാ
ളായ ശുഐബ് നബി(അ)യ�ോട് 
തന്റെ പ്രബ�ോധിതജനത ച�ോദി
ക്കുന്നത് വിശുദ്ധ ക്വുർആൻ ഉദ്ധരി
ക്കുകയാണ്. സമയാധിഷ്ഠിതമായ 
ആരാധന എന്ന നിലയിൽ സ്വലാ
ത്ത് അഥവാ നമസ്‌കാരം ആ പ്ര
വാചകനിലും അദ്ദേഹത്തിന്റെ 
സംസ്‌കാരത്തിലും ചെലുത്തിയി
രുന്ന സ്വാധീനം അദ്ദേഹത്തിന്റെ 
പ്രതിയ�ോഗികളുടെ ച�ോദ്യത്തിൽ 
പ്രതിഫലിക്കുന്നുണ്ട്. പൂർവികർ 
ആരാധിച്ചുവന്നിരുന്ന മിഥ്യാസ
ങ്കൽപങ്ങളെ തിരസ്‌കരിച്ച് സത്യ
സ്രഷ്ടാവിലേക്കു തിരിയുവാനു
ള്ള പ്രേരണയുടെ സ്രോതസ്സായി 
അക്കാലത്തും സമയാധിഷ്ഠിത 
പ്രാർഥന വർത്തിച്ചിരുന്നു. സമ്പ
ത്തിന്റെയും ശേഷിയുടെയും വി
നിയ�ോഗത്തിൽ തെറ്റായ ശീല
ങ്ങളിൽനിന്നും മൂല്യാധിഷ്ഠിത 
സമീപനങ്ങളിലേക്കു  പരിണമി
ക്കുവാനുള്ള ശക്തമായ പ്രേരണ
യും ആ ആരാധനയിൽനിന്നു ലഭ്യ
മായിരുന്നു. 

ദൈവദൂതൻമാരിൽ ശ്രേഷ്ഠ വ്യ
ക്തിത്വത്തിന്നുടമയായ ഇബ്‌റാ
ഹീം നബി(അ)യുടെ പ്രാർഥന
കളിൽ ഒന്നാണിത്. തന്നെയും 
തന്റെ സന്താനപരമ്പരകളെയും 
നമസ്‌കാരത്തിന്റെ ചൈതന്യം 
ആർജിച്ചവരാക്കി മാറ്റുവാൻ സർ
വശക്തന�ോടു പ്രാർഥിച്ച ഇബ്‌റാ
ഹിം നബി(അ)യുടെ പ്രാർഥനകൾ 
ചരിത്രത്തെ മാറ്റിമറിച്ചവയാണ്. 
ഏകദൈവവിശ്വാസികളായ 
ഒരു ജനസമൂഹത്തെ ഭൂമിയുടെ 
അങ്ങോളമിങ്ങോളം ആവിർഭവി
പ്പിച്ചുക�ൊണ്ട് ആ പ്രവാചകശ്രേ
ഷ്ഠന്റെ ആഗ്രഹവും പ്രാർഥനയും 
പ്രപഞ്ചനാഥൻ പൂർത്തീകരിച്ചു
ക�ൊടുത്തതായി ചരിത്രത്തിൽനി
ന്നു മനസ്സിലാക്കാം.

ഇങ്ങനെ, ഈസാ നബി(അ)
യും മൂസാനബി(അ)യും അടക്ക
മുള്ള പൂർവകാലത്തെ എല്ലാ ദൂ
തന്മാരും ദൈവിക മാർഗദർശ
നമനുസരിച്ച് പ്രാർഥന അഥവാ 
നമസ്‌കാരം നിർവഹിച്ചിരുന്നു 
എന്ന് ക്വുർആനിൽനിന്ന് മനസ്സി
ലാക്കാൻ കഴിയും. അന്ത്യദൂത
നായ മുഹമ്മദ് നബി(സ്വ)യ�ോട് 
സ്രഷ്ടാവ് അനുശാസിച്ചത്, പൂർ
വകാലത്തിന്റെ ആ തുടർച്ചയിൽ 
നിന്നുക�ൊണ്ട് പ്രാർഥനയിലൂടെ 
മനുഷ്യജന്മത്തെ അർഥവത്താ 
ക്കുവാനാണ്. പ്രപഞ്ചനാഥനെ സ്മ
രിക്കുകയും അനുസരിക്കുകയും 
ആ മഹാശക്തിയുമായി മനുഷ്യ
ന് സാധിക്കും വിധം ബന്ധം നി
ലനിർത്തുകയും ചെയ്യുന്നതിന് 
ഒരു ഉപാധിയും മാർഗവുമാണ് 
അഞ്ചുനേരത്തെ നമസ്‌കാരങ്ങൾ. 
ചരിത്രത്തിലുടെയും പൂർവകാ
ലത്തിലൂടെയും മാനവതയെ പി
ന്തുടർന്നുവന്നിട്ടുള്ള മ�ോക്ഷത്തി
ന്റെയും ദൈവപ്രീതിയുടെയും 
ഈ അനന്യമായ ആത്മീയ�ോപാ
ധിയെ സംബന്ധിച്ച് വർത്തമാന
കാല മനുഷ്യരിൽ ചിലർ പുലർ
ത്തുന്ന അശ്രദ്ധയും നിസ്സംഗതയും 
എത്രമാത്രം കുറ്റകരവും സ്വന്തം 
ആത്മാവിന�ോടുതന്നെയുള്ള നി
രുത്തരവാദിത്തവുമാണെന്ന് വി
വേകമതികളായ സത്യാന്വേഷി
കൾ ചിന്തിക്കേണ്ടതുണ്ട്.

പൂർവ പ്രവാചകൻമാരിൽ 
ഒരാളായ ശുഐബ് നബി(അ)

യ�ോട് തന്റെ പ്രബ�ോധിത
ജനത ച�ോദിക്കുന്നത് വിശുദ്ധ 
ക്വുർആൻ ഉദ്ധരിക്കുകയാണ്. 
സമയാധിഷ്ഠിതമായ ആരാധന 

എന്ന നിലയിൽ സ്വലാത്ത് 
അഥവാ നമസ്‌കാരം ആ പ്ര

വാചകനിലും അദ്ദേഹത്തിന്റെ 
സംസ്‌കാരത്തിലും ചെലുത്തിയി
രുന്ന സ്വാധീനം അദ്ദേഹത്തിന്റെ 
പ്രതിയ�ോഗികളുടെ ച�ോദ്യത്തിൽ 
പ്രതിഫലിക്കുന്നുണ്ട്. പൂർവികർ 

ആരാധിച്ചുവന്നിരുന്ന മിഥ്യാസ
ങ്കൽപങ്ങളെ തിരസ്‌കരിച്ച് സത്യ
സ്രഷ്ടാവിലേക്കു തിരിയുവാനു
ള്ള പ്രേരണയുടെ സ്രോതസ്സായി 
അക്കാലത്തും സമയാധിഷ്ഠിത 

പ്രാർഥന വർത്തിച്ചിരുന്നു. സമ്പ
ത്തിന്റെയും ശേഷിയുടെയും 

വിനിയ�ോഗത്തിൽ തെറ്റായ ശീല
ങ്ങളിൽനിന്നും മൂല്യാധിഷ്ഠിത 

സമീപനങ്ങളിലേക്കു  പരി
ണമിക്കുവാനുള്ള ശക്തമായ 

പ്രേരണയും ആ ആരാധനയിൽ
നിന്നു ലഭ്യമായിരുന്നു. 

ശുഐബ് നബി(അ)യെ സഹ
നശീലനും വിവേകിയുമായി അം
ഗീകരിക്കുവാൻ ശത്രുപക്ഷത്തുള്ള 
അവിശ്വാസികൾ പ�ോലും നിർബ
ന്ധിതരായിത്തീരുമാറ് പ്രാർഥന 
അദ്ദേഹത്തിന്റെ വ്യക്തിത്വത്തി
ന്റെ അടയാളമായി കഴിഞ്ഞിരു
ന്നു. പരിഹാസപൂർവമാണെങ്കി
ലും, ശുഐബ് നബി(അ)യുടെ 
മഹത്ത്വം അംഗീകരിക്കുന്ന പ്ര
സ്താവനകൾ വിര�ോധികളിൽനിന്ന് 
ഉണ്ടായത് പ്രാർഥനയുടെ സ്വാധീ
നഫലമാണ്. 

“എന്റെ രക്ഷിതാവേ, എന്നെ 
നീ നമസ്‌കാരം മുറപ്രകാരം 
നിർവഹിക്കുന്നവനാക്കേണമേ! 
എന്റെ സന്തതികളിൽ പെട്ടവരെ
യും (അപ്രകാരം ആക്കേണമേ). 
ഞങ്ങളുടെ രക്ഷിതാവേ, എന്റെ 
പ്രാർഥന നീ സ്വീകരിക്കുകയും 
ചെയ്യേണമേ’’ (14:40).

ഒരു സ്ത്രീക്ക് പ്രസവവേദന വന്നാൽ അവളെയും കൂട്ടി ഭർത്താവ് 
മുമ്പ് താൻ കുഴിച്ചുവച്ച ഒരു കുഴിയുടെ മുന്നിലേക്ക് ചെല്ലും. ആ 

കുഴിയുടെ സമീപത്തുവച്ച് അവൾ പ്രസവിക്കും. ജനിച്ചുവീണത് പെൺ
കുട്ടിയാണെങ്കിൽ ആ കുഞ്ഞിനെ ജീവന�ോടെ കുഴിയിലേക്ക് തട്ടിയിട്ട് 
കുഴി മണ്ണിട്ടുമൂടും. ആൺകുട്ടിയാണെങ്കിൽ കുഞ്ഞിനെയും എടുത്ത് 
സന്തോഷത്തോടെ അവർ വീട്ടിലേക്ക് മടങ്ങും. ജാഹിലിയ്യ കാലത്ത്  
അറേബ്യയിൽ ഇങ്ങനെ ചെയ്യുന്ന ചിലരുണ്ടായിരുന്നു. അവർ പെൺ
കുട്ടികൾ ജനിക്കുന്നതിനെ അപമാനമായി കണ്ടിരുന്നു. 

“അവരിൽ ഒരാൾക്ക് ഒരു പെൺകുഞ്ഞുണ്ടായ സന്തോഷവാർത്ത 
നൽകപ്പെട്ടാൽ ക�ോപാകുലനായിട്ട് അവന്റെ മുഖം കറുത്തിരുണ്ട് പ�ോ
കുന്നു. അവന്ന് സന്തോഷവാർത്ത നൽകപ്പെട്ട ആ കാര്യത്തിലുള്ള 
അപമാനത്താൽ ആളുകളിൽനിന്ന് അവൻ ഒളിച്ച് കളയുന്നു. അപമാന
ത്തോടെ അതിനെ വെച്ചുക�ൊണ്ടിരിക്കണമ�ോ, അതല്ല അതിനെ മണ്ണിൽ 
കുഴിച്ച് മൂടണമ�ോ (എന്നതായിരിക്കും അവന്റെ ചിന്ത). ശ്രദ്ധിക്കുക: 
അവർ എടുക്കുന്ന തീരുമാനം എത്ര മ�ോശം!’’ (ക്വുർആൻ 16: 58,59).

സഹ�ോദരിമാര�ോട്
സമീർ മുണ്ടേരി

വനിതാപഥം

ജീവിത യാത്രയിൽ 
പലതും ചെയ്യാനുണ്ട്. 
ചെറുപ്പകാലത്ത് ഒരു നല്ല 
മകളായി ജീവിക്കണം. 
വിവാഹം കഴിഞ്ഞാൽ നല്ല 
ഇണയാകണം, നല്ല 
മരുമകളാവണം. 
മക്കളുണ്ടാകുമ്പോൾ  നല്ല 
മാതാവാകണം.  മകന്റെ 
വിവാഹം കഴിയുമ്പോൾ 
വീട്ടിലേക്ക് വരുന്ന 
പെൺകുട്ടിക്ക് നല്ല ഒരു 
അമ്മായിയുമ്മയായി മാറണം. 
ജീവിത തിരക്കുകൾക്കിടിയി
ലും ആരാധനകൾക്ക് കുറ
വുണ്ടാകരുത്. മതപരമായി 
അറിവുതേടാൻ മടിയുണ്ടാ
കരുത്. അറിവുള്ള കാര്യം 
താനുമായി ബന്ധപ്പെട്ടവർ
ക്ക് പറഞ്ഞുക�ൊടുക്കുന്ന 
പ്രബ�ോധകയാവാൻ 
മറക്കരുത്.

സ്ത്രീകളെ ഒട്ടും  പരിഗണി
ക്കാത്ത കാലത്താണ് മുഹമ്മദ് 
നബി(സ്വ)  പ്രവാചകനായി ആ 
സമൂഹത്തിലേക്ക് കടന്നുവരുന്ന
ത്. സ്ത്രീകൾക്കുളള അവകാശ
ങ്ങളും അവര�ോടുളള കടമകളും 
എന്തൊക്കെയെന്ന് 23 വർഷത്തെ 
പ്രവാചകജീവിതത്തിനിടയിൽ മാ
നവസമൂഹത്തെ പ്രവാചകൻ (സ്വ) 
പഠിപ്പിച്ചു. സ്ത്രീ പുരുഷന്റെ കൂ
ടെപ്പിറപ്പാണെന്നും അവര�ോട് 
ഏറ്റവും നന്നായി പെരുമാറണ
മെന്നും നബി(സ്വ) സമൂഹത്തെ 
പഠിപ്പിച്ചു. ഇസ്‌ലാമിക ചരിത്രം 
വായിക്കുമ്പോൾ വിജ്ഞാന മേ
ഖലയിലും പ്രബ�ോധന പ്രവർ
ത്തന മേഖലയിലും വലിയ പങ്ക് 
വഹിച്ചിട്ടുളള സ്ത്രീകളെ നമുക്ക് 
കാണാൻ സാധിക്കും.  

ഇസ്‌ലാമിലേക്ക് ആദ്യം കടന്നു
വന്നത് ഒരു സ്ത്രീയാണ്; ഖദീജ(റ) 
എന്ന പ്രവാചക പത്‌നി. ഇസ്‌ലാമി
ലെ ആദ്യ രക്തസാക്ഷി ഒരു സ്ത്രീ
യാണ്; സുമയ്യ(റ) എന്ന മഹതി. 
വൈജ്ഞാനിക മേഖലയിൽ ആഇ
ശ(റ)യുടെ സംഭാവനകൾ വാക്കു
കൾക്ക് അതീതമാണ്. 
വർത്തമാനകാലവും                   
സ്ത്രീസമൂഹവും

നല്ല ഇണയായും മാതാവാ
യും മകളായും പ്രബ�ോധകയാ
യും ഇസ്‌ലാമിക മര്യാദകൾ പാലി
ച്ചുക�ൊണ്ട് ജീവിക്കുന്ന അനേകം 
സഹ�ോദരിമാരുണ്ട് എന്നത് വിസ്മ
രിക്കാതെ ചില കാര്യങ്ങൾ ശ്രദ്ധ
യിൽ പെടുത്തുകയാണ്. 

‘ബുദ്ധിയിലും കഴിവിലും 
ഞങ്ങൾക്ക് പ�ോരായ്മകളുണ്ട്. 
ഇസ്‌ലാമിക പ്രബ�ോധനവും വി
ജ്ഞാന സമ്പാദനവും പുരു
ഷന്മാർ ചെയ്യട്ടെ, ഞങ്ങൾക്ക് 
അതിന�ൊന്നും നേരമില്ല’ എന്ന് 
പറയാതെ പറയുന്ന സ്ത്രീകൾ 
സമൂഹത്തിലുണ്ട്. നന്മക്ക് വേണ്ടി 
ഉപയ�ോഗപ്പെടുത്തേണ്ട സമയവും 
ആര�ോഗ്യവും ഏഷണിയും പരദൂ
ഷണവും പറഞ്ഞ് തിന്മ വിലയ്ക്ക് വാ
ങ്ങുന്നവരുമുണ്ട്. മ�ൊബൈലിൽ 
അനാവശ്യമായി ഏറെ സമയം ചെ
ലവഴിക്കുന്നവരുണ്ട്. അനാവശ്യ

മായ ബന്ധങ്ങളിൽ ചെന്നു ചാടി 
ദാമ്പത്യജീവിതം നശിപ്പിക്കുന്നവ
രുണ്ട്. അത്തരക്കാർ അല്ലാഹുവി
നെ ഭയപ്പെട്ട് ജീവിതം നന്മയിൽ 
ചിട്ടപ്പെടുത്താൻ തയ്യാറാകേണ്ട
തുണ്ട്.

മകൾ ഫാതിമ(റ)യ�ോട് നബി
(സ്വ) പറഞ്ഞത് ‘മ�ോളേ, നിന്റെ 
ശരീരത്തെ നരകത്തിൽനിന്നും നീ 
തന്നെ കാത്തുരക്ഷിക്കണം’ എന്നാ
ണ്. പരല�ോകത്ത് ആരും നമുക്ക് 

തുണയുണ്ടാവില്ല. കൂടെ ജീവിച്ച 
ഭർത്താവ്, പ�ോറ്റിവളർത്തിയ മാ
താപിതാക്കൾ, താങ്ങും തണലു
മായി ചേർത്തുപിടിച്ച സഹ�ോദര
ങ്ങൾ... അവരാരും പരല�ോകത്ത് 
നമുക്ക് തുണയായി വരില്ലെന്ന് 
ക്വുർആൻ നമ്മെ പഠിപ്പിക്കുന്നു
ണ്ട്. പരല�ോകത്തെ വിജയത്തിന് 
നമുക്ക് എന്തു ചെയ്യാൻ സാധി
ക്കും എന്ന് ആല�ോചിക്കുക.  

അറിവുനേടുക 
നബി(സ്വ) നടത്തിയ ഒരു പ്രാർ

ഥന ഇങ്ങനെ പരിഭാഷപ്പെടുത്താം: 
“അല്ലാഹുവേ, ഉപകാരപ്രദമായ 
വിജ്ഞാനവും വിശുദ്ധിയുള്ള 
ഉപജീവനവും (നീ) സ്വീകരിക്കു
ന്ന അനുഷ്ഠാനങ്ങളും നിന്നോട് 
ഞാൻ ച�ോദിക്കുന്നു’’ (ബുഖാരി). 

അറിവിന് വലിയ പ്രാധാന്യമാ
ണ് ഇസ്‌ലാം നൽകുന്നത്. അറിവ് 
അന്വേഷിക്കുക എന്നത് വിശ്വാ
സിയുടെ ബാധ്യതയാണെന്ന് 
നബി(സ്വ) പഠിപ്പിച്ചിട്ടുണ്ട്. അത് 
ജീവിതത്തിൽ പ്രാവർത്തികമാക്കി
യവരാണ് സ്വഹാബ വനിതകൾ. 

അബൂസഈദ് അൽഖുദ്‌രി(റ)
യിൽനിന്ന് നിവേദനം: “സ്ത്രീകൾ 
അല്ലാഹുവിന്റെ പ്രവാചകന�ോട് 
പറഞ്ഞു: ‘ഞങ്ങളെക്കാൾ പുരു
ഷന്മാരാണ് താങ്കളിലേക്ക് അധി
കമായും വരാറുള്ളത്. അതുക�ൊ
ണ്ട് താങ്കൾതന്നെ ഞങ്ങൾക്ക് 
ഒരു ദിവസം നിശ്ചയിച്ചുതരണം.’ 
അപ്പോൾ നബി(സ്വ) അവരെ അഭി

സ്ത്രീകളെ ഒട്ടും  പരിഗണി
ക്കാത്ത കാലത്താണ് മുഹമ്മദ് 

നബി(സ്വ)  പ്രവാചകനായി 
ആ സമൂഹത്തിലേക്ക് കടന്നു
വരുന്നത്. സ്ത്രീകൾക്കുളള 

അവകാശങ്ങളും അവര�ോടുളള 
കടമകളും എന്തൊക്കെയെന്ന് 
23 വർഷത്തെ പ്രവാചകജീവി
തത്തിനിടയിൽ മാനവസമൂഹ

ത്തെ പ്രവാചകൻ (സ്വ) പഠിപ്പിച്ചു. 
സ്ത്രീ പുരുഷന്റെ കൂടെപ്പിറ

പ്പാണെന്നും അവര�ോട് ഏറ്റവും 
നന്നായി പെരുമാറണമെന്നും 
നബി(സ്വ) സമൂഹത്തെ പഠി
പ്പിച്ചു. ഇസ്‌ലാമിക ചരിത്രം 
വായിക്കുമ്പോൾ വിജ്ഞാന 

മേഖലയിലും പ്രബ�ോധന പ്രവർ
ത്തന മേഖലയിലും വലിയ പങ്ക് 

വഹിച്ചിട്ടുളള സ്ത്രീകളെ നമുക്ക് 
കാണാൻ സാധിക്കും.  

മുഖീകരിക്കുവാനായി ഒരു ദിവസം 
നിശ്ചയിച്ചുക�ൊടുക്കുകയും അവർ
ക്ക് ഉപദേശങ്ങളും കൽപനകളും 
നൽകുകയും ചെയ്തു’’ (ബുഖാരി).

ഇബ്‌നുഹജർ(റഹി) ഇതി
ന്റെ വിശദീകരണത്തിൽ പറയു
ന്നു: “മതകാര്യങ്ങൾ പഠിക്കുവാൻ 
സ്വഹാബാവനിതകൾ കാണിച്ച 
അങ്ങേയറ്റത്തെ താൽപര്യത്തെ 
ഈ ഹദീസ് അറിയിക്കുന്നുണ്ട്.’’

അൻസ്വാരി സ്ത്രീകളെക്കുറി
ച്ച് ആഇശ(റ) ഇപ്രകാരം പറഞ്ഞു: 
“അൻസ്വാരി സ്ത്രീകൾ എത്ര നല്ല
വരാണ്! മതം പഠിക്കുന്ന കാര്യ
ത്തിൽ ലജ്ജ അവരെ തടയുകയി
ല്ല’’ (ബുഖാരി).

മതപരമായ അറിവുകൾ 
നേടാൻ അവർ മടികാണിച്ചില്ല. 
അറിയേണ്ടതെല്ലാം നബി(സ്വ)
യ�ോട് ച�ോദിച്ചും മനസ്സിലാക്കി
യുമാണ് അവർ ജീവിച്ചത്.

ഉമ്മുസലമ(റ)യിൽനിന്ന് നിവേ
ദനം: “ഉമ്മുസുലൈം(റ) അല്ലാഹു
വിന്റെ റസൂലി(സ്വ)ന്റെ  അടുക്കൽ 
വന്ന് ച�ോദിച്ചു: ‘അല്ലാഹുവിന്റെ 
റസൂലേ, അല്ലാഹു സത്യത്തിന്റെ 
കാര്യത്തിൽ ലജ്ജിക്കാത്തവനാ
ണല്ലോ, സ്ത്രീക്ക് സ്വപ്‌നസ്ഖല
നം സംഭവിച്ചാൽ അവൾ കുളിക്കേ
ണ്ടതുണ്ടോ?’ നബി(സ്വ) പറഞ്ഞു: 
‘അതെ, അവൾ ഇന്ദ്രിയം കണ്ടാൽ 
(കുളിക്കണം)’’ (ബുഖാരി).

അറിവുനേടാൻ അവർ കാണി
ച്ച താൽപര്യമാണ് ഈ സംഭവ
ങ്ങൾ വ്യക്തമാക്കുന്നത്. നമ്മളും 
അറിവുനേടുക. റബ്ബിനെ സൂക്ഷി
ച്ചു ജീവിക്കുവാനും പരല�ോക 
വിജയത്തിനും അറിവ് അനിവാ
ര്യമാണ്. നേടിയ അറിവുകൾ മറ്റു
ള്ളവർക്ക് പകർന്നുക�ൊടുക്കുക 
എന്നതും നമ്മുടെ ബാധ്യതയാണ്. 

ഇസ്‌ലാമിക പ്രബ�ോധനം
‘ഇക്വ്‌റഅ്’ (നീ വായിക്കുക) 

എന്ന് തുടങ്ങുന്ന വിശുദ്ധ ക്വുർആ
നിലെ ആദ്യവചനങ്ങൾ അവതീർ
ണമായ സമയം, ഭയന്നുവിറച്ച് 
നബി(സ്വ) ഓടിയെത്തിയത് ഭാ
ര്യയായ ഖദീജ(റ)യുടെ സമീപ
ത്തേക്കായിരുന്നു. നബി(സ്വ)യെ 

ആശ്വസിപ്പിച്ച് പ്രബ�ോധന മേഖല
യിൽ കരുത്തായി ഖദീജ(റ) മാറി. 
സമ്പത്തു ക�ൊണ്ടും ശരീരംക�ൊ
ണ്ടും നബി(സ്വ)ക്ക് അവർ മരണം
വരെ പിന്തുണ നൽകി.

പത്തൊമ്പത്  വയസ്സാകു
മ്പോഴേക്കും ആഇശ(റ) മതവി
ജ്ഞാന മേഖലയിൽ ഒരു അത്ഭു
തമായി മാറിയിരുന്നു. നബി(സ്വ)

യുടെ മരണശേഷം ആദർശ പ്ര
ബ�ോധന രംഗത്ത് ശക്തമായി 
നിലക�ൊള്ളുകയും ഇസ്‌ലാമിക 
വിജ്ഞാനം അടുത്ത തലമുറക്ക് 
എത്തിച്ചുക�ൊടുക്കുവാൻ പരിശ്ര
മിക്കുകയും ചെയ്ത ആമഹതി പ്ര
ബ�ോധനരംഗത്ത് സ്ത്രീകൾക്ക് 
മികച്ച മാതൃകയാണ്. 

ഇമാം സുഹ്‌രി(റഹി) ആഇ
ശ(റ)യെക്കുറിച്ച്  പറഞ്ഞത് 
ഇവിടെ പ്രസക്തമാണ്: “ല�ോക
ത്തുളള സകല സ്ത്രീകളുടെയും 
വിജ്ഞാനവും ആഇശ(റ)യുടെ 
വിജ്ഞാനവും തുലനം ചെയ്താൽ 
ആഇശ(റ)യുടെ വിജ്ഞാനത്തിനാ
യിരിക്കും മാറ്റ് കൂടുതൽ.’’ 

ഇന്നലെകളിൽ കഴിഞ്ഞു
പ�ോയ  വനിതകൾ നല്ല ഭാര്യയും 
നല്ല മകളും നല്ല ഉമ്മയും സഹ�ോ
ദരിയുമായെല്ലാം ജീവിച്ചവരായി
രുന്നു. നമ്മൾ അവരിൽനിന്നും 
മാതൃക ഉൾക്കൊളളുക. 

ഇസ്‌ലാമിക പ്രബ�ോധനം 
എന്നു പറഞ്ഞാൽ കേവലം പ്രഭാ
ഷണങ്ങളും ദഅവാ സ്‌ക�ോഡുക
ളും യ�ോഗങ്ങളും മാത്രമാണെന്ന് 
നാം തെറ്റിദ്ധരിക്കരുത്. അതെ
ല്ലാം പ്രബ�ോധന മേഖലയിൽ ഒഴി
വാക്കാൻ കഴിയാത്ത കാര്യങ്ങൾ 
തന്നെയാണ്. എന്നാൽ ഒരു സ്ത്രീ
യെ സംബന്ധിച്ച് ഇത്തരം മേഖ
ലകളിൽ ധാരാളം പരിമിതികൾ 

‘ബുദ്ധിയിലും കഴിവിലും 
ഞങ്ങൾക്ക് പ�ോരായ്മകളുണ്ട്. 

ഇസ്‌ലാമിക പ്രബ�ോധനവും 
വിജ്ഞാന സമ്പാദനവും പുരു
ഷന്മാർ ചെയ്യട്ടെ, ഞങ്ങൾക്ക് 

അതിന�ൊന്നും നേരമില്ല’ എന്ന് 
പറയാതെ പറയുന്ന സ്ത്രീകൾ 

സമൂഹത്തിലുണ്ട്. നന്മക്ക് 
വേണ്ടി ഉപയ�ോഗപ്പെടുത്തേ
ണ്ട സമയവും ആര�ോഗ്യവും 
ഏഷണിയും പരദൂഷണവും 

പറഞ്ഞ് തിന്മ വിലയ്ക്ക് വാങ്ങു
ന്നവരുമുണ്ട്. മ�ൊബൈലിൽ 
അനാവശ്യമായി ഏറെ സമയം 

ചെലവഴിക്കുന്നവരുണ്ട്. അനാ
വശ്യമായ ബന്ധങ്ങളിൽ ചെന്നു 

ചാടി ദാമ്പത്യജീവിതം നശി
പ്പിക്കുന്നവരുണ്ട്. അത്തര

ക്കാർ അല്ലാഹുവിനെ ഭയപ്പെട്ട് 
ജീവിതം നന്മയിൽ ചിട്ടപ്പെടു
ത്താൻ തയ്യാറാകേണ്ടതുണ്ട്.

അവർക്കുണ്ട്. സ്ത്രീകൾക്ക് ചെ
യ്യാൻ സാധിക്കുന്ന ധാരാളം പ്ര
ബ�ോധന പ്രവർത്തനങ്ങളുണ്ട്. 
ഇമാം ശാഫീഈ എന്ന മഹാ
പണ്ഡിതനെ ഈ ല�ോകത്തിന് 
സമ്മാനിച്ചത് അദ്ദേഹത്തിന്റെ മാ
താവിന്റെ കഠിനമായ പരിശ്രമമാ
ണ്. അറബി ഭാഷയിൽ അദ്ദേഹ
ത്തിന് കഴിവ് ലഭിക്കാൻ ആ ഭാഷ 
സംസാരിക്കുന്ന ആളുകളുടെ ഇട
യിലേക്ക് അവർ അവരുടെ ജീവി
തംതന്നെ പറിച്ചുനട്ടു. 

മക്കളെ, ഭർത്താവിനെ, സഹ�ോ
ദരങ്ങളെ ഇസ്‌ലാമിക വിജ്ഞാന
മുളളവരാക്കുക വഴി ഒരു സ്ത്രീ 
പ്രബ�ോധന മേഖലയിൽ വലിയ 
സേവനമാണ് ചെയ്യുന്നത്. സ്വയം 
പഠിച്ചും പഠിപ്പിച്ചും പ്രബ�ോധന മേ
ഖലയിൽ തങ്ങളാൽ കഴിയുന്ന കാ
ര്യങ്ങൾ ചെയ്തുക�ൊണ്ടിരിക്കുക.

വീടും അയൽപക്കവും
സ്ത്രീകളിൽ അധികപേരും 

പ�ൊതുവെ കൂടുതൽ സമയം കഴി
ച്ചുകൂട്ടുന്നത് അവരുടെ വീടുകളി
ലാണ്. അതുക�ൊണ്ട് തന്നെ വീടു
മായും അയൽവാസികളുമായും 
എങ്ങനെയായിരിക്കണം തങ്ങ
ളുടെ പെരുമാറ്റം എന്നത് എല്ലാ 
സഹ�ോദരികളും പഠിച്ചിരിക്കേ
ണ്ടതുണ്ട്. 

അയൽപക്കത്തുളളവരെക്കുറി
ച്ച് കൂടുതലായി ഒന്നും അറിയാത്ത 
കാലമാണിത്. അയൽപക്കത്തെ 
വീട്ടിൽനിന്നും ദുർഗന്ധം വമിച്ച
പ്പോഴാണ് അവിടെയുളള വ്യക്തി
യുടെ മരണം പ�ോലും ത�ൊട്ടടു
ത്ത് താമസിക്കുന്നവർ അറിഞ്ഞത് 
എന്ന് പത്രമാധ്യമങ്ങളിലൂടെ അറി
ഞ്ഞവരാണ് നാം.

നമുക്ക് നമ്മുടെ അയൽവാസി
കളെയെല്ലാം പരിചയമുണ്ടോ? 
അവര�ോടുളള കടമകൾ നാം നിർ
വഹിക്കാറുണ്ടോ? നമ്മൾ കാരണം 
അവർക്ക് വല്ല പ്രയാസവും ഉണ്ടാ
കുന്നുണ്ടോ? 

നബി(സ്വ)യുടെ അയൽവാ
സിയായിരുന്ന ഒരു വ്യക്തി അദ്ദേ
ഹത്തിന്റെ അനുഭവം പറയുന്ന
ത് ചരിത്രത്തിൽ നമുക്കിങ്ങനെ 
വായിക്കാം: “ഞാന�ൊരിക്കലും 
അവരുടെ (നബിയുടെയും ഖദീ
ജയുടെയും) വീട്ടിൽനിന്നും ശബ്ദ
മുയരുന്നത് കേട്ടിട്ടില്ല; ഒരു തവ
ണയല്ലാതെ. അന്ന് നബി(സ്വ) 
ഖദീജയ�ോട് ഇങ്ങനെ പറയുന്നു
ണ്ടായിരുന്നു: ‘ഖദീജാ, അല്ലാ
ഹുവാണെ! ഞാന�ൊരിക്കലും 
ലാത്തയെ വിളിക്കില്ല, ഉസ്സയെ വി
ളിക്കില്ല.’  ആദർശത്തിൽ വെളളം 
ചേർക്കാൻ മക്കയിലെ മുശ്‌രിക്കു

കൾ ആവശ്യപ്പെട്ട കാലമാണത്. 

ഈ ചരിത്രത്തിൽ സ്ത്രീകൾ
ക്കൊരു പാഠമുണ്ട്. നബി(സ്വ)
യും  കൂടെ ജീവിച്ച ഖദീജ(റ)
യും  കാരണം അയൽവാസികൾ
ക്ക് ശബ്ദംക�ൊണ്ടുപ�ോലും ശല്യമു
ണ്ടായിരുന്നില്ല എന്ന പാഠം. 

എങ്ങനെയാണ് സഹ�ോദരീ, 
നമ്മുടെ അയൽവാസികളുമായി 
നമുക്കുളള ബന്ധം? ‘അയൽവാ
സി പട്ടിണി കിടക്കുമ്പോൾ വയറു 
നിറച്ച് ആഹരിക്കുന്നവർ എന്നിൽ 
പെട്ടവനല്ല’ എന്ന് പഠിപ്പിച്ച നബി
(സ്വ)യുടെ അനുയായികളാണ് 
നാം. അവര�ോടുളള കടമകൾ നിർ
വഹിക്കുക, അവരുമായുളള നല്ല 
ബന്ധംവഴി സ്വർഗത്തിലേക്ക് വിഭ
മ�ൊരുക്കാൻ തയ്യാറാവുക.  

അയൽവാസികളായ സ്ത്രീക
ളുമായി ചേർന്ന് മറ്റുളളവരെ പര
ഹിസിച്ചും ഏഷണി പറഞ്ഞുംസമ
യം നഷ്ടപ്പെടുത്തരുത്. ആ ശീലം 
പലരിലും കണ്ടുവരുന്നുണ്ട്. അതു
മുഖേന നഷ്ടപ്പെടുന്നത് നമ്മുടെ 
കർമങ്ങളും പരല�ോകവിജയവു
മാണെന്ന് മറക്കാതിരിക്കുക.  

സഹ�ോദരീ,  കടമകൾ മറക്കാ
തിരിക്കുക. ജനിച്ചുവീണതുമുതൽ 
മരണംവരെയുളള ഒരു യാത്രയി
ലാണ് നാം. യാത്ര അവസാനിപ്പി
ച്ച് മരണമില്ലാത്ത മറ്റൊരു ല�ോക
ത്തേക്ക് യാത്ര പ�ോകേണ്ടവർ... 

ജീവിത യാത്രയിൽ പലതും 
ചെയ്യാനുണ്ട്. ചെറുപ്പകാലത്ത് 
ഒരു നല്ല മകളായി ജീവിക്കണം. 
വിവാഹം കഴിഞ്ഞാൽ നല്ല ഇണ
യാകണം, നല്ല മരുമകളാവണം. 
മക്കളുണ്ടാകുമ്പോൾ  നല്ല മാ
താവാകണം.  മകന്റെ വിവാഹം 
കഴിയുമ്പോൾ വീട്ടിലേക്ക് വരു
ന്ന പെൺകുട്ടിക്ക് നല്ല ഒരു അമ്മാ
യിയുമ്മയായി മാറണം. ജീവിത 
തിരക്കുകൾക്കിടിയിലും ആരാധ
നകൾക്ക് കുറവുണ്ടാകരുത്. മത
പരമായി അറിവുതേടാൻ മടിയു
ണ്ടാകരുത്. അറിവുള്ള കാര്യം 
താനുമായി ബന്ധപ്പെട്ടവർക്ക് പറ
ഞ്ഞുക�ൊടുക്കുന്ന പ്രബ�ോധകയാ
വാൻ മറക്കരുത്.

ഇസ്‌ലാമിക പ്രബ�ോധനം എന്നു പറഞ്ഞാൽ കേവലം പ്ര
ഭാഷണങ്ങളും ദഅവാ സ്‌ക�ോഡുകളും യ�ോഗങ്ങളും മാത്ര

മാണെന്ന് നാം തെറ്റിദ്ധരിക്കരുത്. അതെല്ലാം പ്രബ�ോധന 
മേഖലയിൽ ഒഴിവാക്കാൻ കഴിയാത്ത കാര്യങ്ങൾ 

തന്നെയാണ്. എന്നാൽ ഒരു സ്ത്രീയെ സംബന്ധിച്ച് ഇത്തരം 
മേഖലകളിൽ ധാരാളം പരിമിതികൾ അവർക്കുണ്ട്. സ്ത്രീ

കൾക്ക് ചെയ്യാൻ സാധിക്കുന്ന ധാരാളം പ്രബ�ോധന പ്രവർ
ത്തനങ്ങളുണ്ട്. ഇമാം ശാഫീഈ എന്ന മഹാപണ്ഡിതനെ 

ഈ ല�ോകത്തിന് സമ്മാനിച്ചത് അദ്ദേഹത്തിന്റെ മാതാവിന്റെ 
കഠിനമായ പരിശ്രമമാണ്. അറബി ഭാഷയിൽ അദ്ദേഹത്തിന് 

കഴിവ് ലഭിക്കാൻ ആ ഭാഷ സംസാരിക്കുന്ന ആളുകളുടെ 
ഇടയിലേക്ക് അവർ അവരുടെ ജീവിതംതന്നെ പറിച്ചുന

ട്ടു.  മക്കളെ, ഭർത്താവിനെ, സഹ�ോദരങ്ങളെ ഇസ്‌ലാമിക 
വിജ്ഞാനമുളളവരാക്കുക വഴി ഒരു സ്ത്രീ പ്രബ�ോധന 

മേഖലയിൽ വലിയ സേവനമാണ് ചെയ്യുന്നത്. സ്വയം 
പഠിച്ചും പഠിപ്പിച്ചും പ്രബ�ോധന മേഖലയിൽ തങ്ങളാൽ 

കഴിയുന്ന കാര്യങ്ങൾ ചെയ്തുക�ൊണ്ടിരിക്കുക.

മാനസിക വിമന്ദനത്തിനു 
കാരണമായിട്ടുള്ള പ്രധാ

നപ്പെട്ട ഘടകങ്ങൾ താഴെ വിവ
രിക്കുന്നു:  

1) ഗർഭസ്ഥ ജീവിതഘട്ടത്തിലെ 
പ്രശ്‌നങ്ങൾ (Problems During 
Prenatal Period)

ഗർഭത്തിൽ കഴിയുമ്പോൾ മാ
താവിന് വേണ്ടത്ര പ�ോഷകാഹാരം 
ലഭിക്കാതിരിക്കുക, മഞ്ഞപ്പിത്തം 
പ�ോലുള്ള ര�ോഗം, കടുത്ത മാന
സികസമ്മർദം, ഉൽക്കണ്ഠ എന്നി
വയ്ക്ക് വിധേയമാകുക തുടങ്ങിയവ 
ശിശുവിന്റെ വളർച്ചയെയും വികാ
സത്തെയും പ്രതികൂലമായി ബാധി
ക്കും. ഗർഭകാലത്ത് മാതാവ് സിഗ
രറ്റ്, മദ്യം, ചില കടുത്ത മരുന്നുകൾ 
എന്നിവ ഉപയ�ോഗിക്കുന്നതും ശി
ശുക്കളിൽ മാനസിക വിമന്ദനത്തി
നു കാരണമാകാവുന്നതാണ്.

2)  പ്രസവസമയത്തുണ്ടാകുന്ന തക
രാറുകൾ (Complications During 
Child Birth)

പ്രസവസമയത്തു മാതാവിനു 
പലതരം വിപത്തുകൾ അഭിമുഖീ
കരിക്കേണ്ടതായിട്ടുണ്ട്. ചിലപ്പോൾ 
ഓപ്പറേഷൻതന്നെ വേണ്ടിവന്നേ
ക്കാം. പ്രസവസമയത്ത് ശിശുവിനെ 
പുറത്തെടുക്കുന്നതിനു പലപ്പോ
ഴും ക�ൊടിൽ (Forceps) ഉപയ�ോ
ഗിക്കേണ്ടിവരും. ക�ൊടിൽ ഉപ
യ�ോഗിക്കുമ്പോൾ ശിശുക്കളുടെ 
തലയ്ക്ക് പരിക്കേൽക്കാൻ സാധ്യത
യുണ്ട്. പ്രസവസമയത്ത് ക�ൊടിൽ 
ഉപയ�ോഗിക്കുകമൂലം തലയ്ക്ക് ഉണ്ടാ
കുന്ന പരിക്ക് മാനസിക വിമന്ദന
ത്തിനു കാരണമാകാവുന്നതാണ്.

3) ശൈശവത്തിലും ബാല്യത്തി
ലും ഉണ്ടാകുന്ന അപകടങ്ങൾ 
(Accidents During Infancy and 
Childhood)

ശൈശവത്തിലും ബാല്യത്തി
ലും ശിശുസംരക്ഷണത്തിൽ വേ
ണ്ടവിധം ശ്രദ്ധിക്കാതിരുന്നാൽ 

മാനസിക വിമന്ദനം
ഡ�ോ. മുനവ്വർ 

കട്ടിലിൽ നിന്നും ക�ോണിപ്പടികളിൽനിന്നും വീണ് കുട്ടികൾക്ക് പരി
ക്കേൽക്കാൻ സാധ്യതയുണ്ട്. ചിലപ്പോൾ മറ്റു കുട്ടികളുടെ കൈയിൽ
നിന്നോ അമ്മയുടെയ�ോ ശിശുസംരക്ഷകയുടെയ�ോ ഒക്കത്തുനിന്നോ 
ശിശുക്കൾക്ക് വീഴ്ച സംഭവിക്കാറുണ്ട്. സർവസാധാരണമായിട്ടുള്ള 
ഇത്തരം സംഭവങ്ങൾ പലപ്പോഴും ശ്രദ്ധിക്കപ്പടാതെ പ�ോകുകയാണു 
പതിവ്. പരിക്കുകൾ ഉണ്ടാകാതെ സൂക്ഷിക്കുന്നതിനും അങ്ങനെ സം
ഭവിച്ചാൽ അതിനെ ഗൗരവപൂർവം കണ്ട് ആവശ്യമായ ചികിത്സ നൽ
കുന്നതിനും പ്രത്യേകം ശ്രദ്ധിക്കേണ്ടതാണ്. 

4) ജനിതക തകരാറുകൾ (Genetic Defects)
മാനസിക വിമന്ദനത്തിനു ജനിതക ഘടകങ്ങളും കാരണമാകാറു

ണ്ട്. ക്രോമസ�ോമുകളിൽ കാണുന്ന പലതരം അപസാമാന്യതകളും 
മാനസിക വിമന്ദനത്തിനു വഴിതെളിക്കാറുണ്ട്. ക്രോമസ�ോമുകളിൽ 
ഇത്തരം അപസാമാന്യത എങ്ങനെ കടന്നുകൂടുന്നു എന്നതിനെ സം
ബന്ധിച്ചു ശരിയായ അറിവ് ഇപ്പോഴും ലഭ്യമല്ല. സാധാരണഗതിയിൽ 
ജീനുകൾ ശരീരത്തിലെ എൻസൈം സംവിധാനങ്ങളെയും രാസപ്രവർ
ത്തന ങ്ങളെയും നിയന്ത്രിച്ചാണ് അതിന്റെ പ്രവർത്തനഫലം ഉളവാക്കു
ന്നത്. ഗർഭധാരണ സമയത്തുള്ള മാതാവിന്റെ ഉയർന്ന പ്രായവും ക്രോ
മസ�ോമുകളിലെ അപസാമാന്യതയും തമ്മിൽ ബന്ധമുള്ളതായി ചില 
ജനിതക പഠനങ്ങൾ സൂചിപ്പിക്കുന്നു. തലച്ചോറിന്റെയും ഹൃദയത്തി
ന്റെയും മറ്റുപല ശാരീരികഭാഗങ്ങളുടെയും വികാസത്തിലുണ്ടാകുന്ന 
പല അപാകതകൾക്കും കാരണം ജനിതക അപസാമാന്യതയാണ്.           

ആര�ോഗ്യപഥം

മാനസിക വിമന്ദനം ബാധിച്ചിട്ടുള്ളവരിൽ ഏറിയപങ്കും നേരത്തെ മര
ണപ്പെടുകയാണു പതിവ്. സ്വാഭാവികമായിട്ടുള്ള പ്രതിര�ോധശേഷിയു
ടെ കുറവാണ് ഇതിനുള്ള ഒരു പ്രധാന കാരണം. രണ്ടു മുതൽ നാലു 
ശതമാനംവരെയുള്ള കടുത്ത മാനസിക വിമന്ദനത്തിനു കാരണം ജൈ
വഘടകങ്ങളുടെ തകരാറുകളാണെന്നും കണക്കാക്കിയിട്ടുണ്ട്.

5) സാമൂഹിക-സാംസ്‌കാരിക ഘടകങ്ങൾ (Socio-Cultural Factors)
മ�ോശമായ ചുറ്റുപാടുകളിൽ വളർന്നുവരുന്ന കുട്ടികൾ ബുദ്ധിപരമാ

യി വളരെ പിന്നാക്കം നിൽക്കുന്നതായിട്ടാണ് കാണപ്പെടുന്നത്. ഇവർ
ക്ക് ലഭ്യമാകുന്ന സാഹചര്യങ്ങൾ മാറ്റമില്ലാത്തതും വിരസത അനു
ഭവപ്പെടുന്നതുമായിരിക്കും. സ്‌നേഹപൂർവം ഇവരെ പരിചരിക്കാൻ 
ആരുംതന്നെ ഉണ്ടായിരിക്കുകയുമില്ല. താൽപര്യം ജനിപ്പിക്കുന്നതും 
ബുദ്ധിവികാസത്തിനുതകുന്നതുമായ പ്രച�ോദനങ്ങളും ഇവർക്ക് കു
റവായിരിക്കും. ആഹ്ലാദകരമായ അനുഭവങ്ങൾ ഉണ്ടാകാറില്ല. ഇത്ത
രത്തിലുള്ള അവഗണനകളും പ�ോഷകാഹാരക്കുറവും മാനസിക വി
കാസത്തെ പ്രതികൂലമായി ബാധിക്കുകയ�ോ അല്ലെങ്കിൽ മാനസിക 
വിമന്ദനം ബാധിച്ചിട്ടുള്ള കുട്ടിയുടെ വിമന്ദനം വീണ്ടും വർധിപ്പിക്കു
കയ�ോ ചെയ്യും. സാമ്പത്തിക ശ�ോചനീയാവസ്ഥ, സാമൂഹിക പ്രശ്‌ന
ങ്ങൾ. വൈകാരിക പ്രശ്‌നങ്ങൾ എന്നിവയെയും ഇവർക്കു നേരിടേ
ണ്ടതായിട്ടുണ്ട്. അതായത്, കുടുംബചുറ്റുപാടുകളും സാംസ്‌കാരിക 
ചുറ്റുപാടുകളും ഇവരുടെ വികാസപരമായ പ്രക്രിയകളെ പ്രതികൂലമാ
യിട്ടാണ് ബാധിക്കുന്നത്. കുടുംബത്തിലെ ഐക്യമില്ലായ്മ, കുടുംബാം
ഗങ്ങൾ തമ്മിലുള്ള പരസ്പരബന്ധത്തിലെ തകരാറുകൾ, സംസാരിക്കു
ന്നതിനും കാര്യങ്ങൾ കണ്ടു ഗ്രഹിക്കുന്നതിനുമുള്ള അവസരങ്ങളുടെ 
അഭാവം, കുടുംബത്തിന്റെ പ�ൊതുവായിട്ടുള്ള ദാരിദ്ര്യം എന്നിവയും മാ
നസിക വിമന്ദനത്തിനു കാരണമാകാറുണ്ട്. ഈ രംഗത്തു നടത്തിയിട്ടു
ള്ള ഗവേഷണങ്ങളുടെ അടിസ്ഥാനത്തിൽ ആവിർഭവിച്ച ഒരു സങ്കൽ
പനമാണ് ‘സാംസ്‌കാരിക-കുടുംബ-മാനസിക വിമന്ദനം’ എന്നത്. 
ജീവശാസ്ത്രപരമായ തകരാറുകൾ ക�ൊണ്ടല്ലാതെ ഉണ്ടാകുന്ന മാന
സിക വിമന്ദനത്തെയാണ് ഇത് സൂചിപ്പിക്കുന്നത്. ഇത്തരം കുട്ടികളു
ടെ രക്ഷാകർത്താക്കളിൽ ആരെങ്കിലും ഒരാള�ോ അല്ലെങ്കിൽ സഹ�ോദര
ങ്ങളിൽ ആരെങ്കിലുമ�ോ ഇങ്ങനെ മാനസിക വിമന്ദനം ബാധിച്ചവരായി 
ഉണ്ടാകുന്നതാണ്.

മാനസിക വിമന്ദന നിയന്ത്രണം 
(1) കുടുംബ ഉത്തരവാദിത്തം (Family Responsibiltiy)

മാനസിക വിമന്ദനം ബാധിച്ച കുട്ടികൾക്ക് കുടുംബാംഗങ്ങളുടെ 
സ്‌നേഹം, അവരുമായി പരസ്പരപ്രവർത്തനത്തിൽ ഏർപ്പെടുന്നതിനു
ള്ള അവസരം, സമപ്രായക്കാരുമായി ഒത്തുചേർന്നു പ്രവർത്തിക്കുന്ന
തിനുള്ള അവസരം എന്നിവ അത്യാവശ്യമാണ്. എന്നാൽ, മറ്റുള്ളവ
രിൽനിന്നു വ്യത്യസ്തമായതിനാൽ ഇവർക്ക് ഈ പ്രവർത്തനങ്ങൾക്കുള്ള 
അവസരങ്ങൾ പലപ്പോഴും നിഷേധിക്കപ്പെടുകയാണുണ്ടാകുന്നത്. മാ
നസിക വിമന്ദനം ബാധിച്ച കുട്ടികൾ കുടുംബാംഗങ്ങളിൽ കുറ്റബ�ോ
ധം ജനിപ്പിക്കാറുണ്ട്. അവരുടെ അമിതമായ സംരക്ഷണം, സ്‌നേഹം, 
വാത്സല്യം എന്നിവമൂലമാണ് കുട്ടിയിൽ സ്വയംസംരക്ഷണത്തിന് 
ആവശ്യമായ കഴിവുകൾ വികസിക്കാതെപ�ോയത് എന്ന ചിന്തയാണ് 
ഇതിനു കാരണം. ചില കുടുംബങ്ങളിൽ രക്ഷാകർത്താക്കൾ കുട്ടിയു
ടെ മാനസിക വിമന്ദനം പരിഗണിക്കാതെ സ്‌കൂൾ പഠനത്തിൽ മറ്റുകു
ട്ടികളെ പ�ോലെയുള്ള സാമാന്യത പ്രതീക്ഷിക്കാറുണ്ട്. ഇതു കുട്ടിക്ക് 
കൂടുതൽ പ്രശ്‌നങ്ങൾ ഉണ്ടാകുന്നതിന് ഇടയാക്കും; മാതാപിതാക്ക
ളുടെ പ്രതീക്ഷയ്‌ക്കൊത്ത് ഉയരാൻ കഴിയാത്തതിലുള്ള വിഷമമാണ് 
ഇതിനു കാരണം. 

2) ര�ോഗനിർണയം അംഗീകരി
ക്കൽ (Acting the Diagnosis)

കുട്ടികൾക്ക് മാനസിക വിമന്ദ
നം സംഭവിച്ചിട്ടുണ്ടെന്നുള്ള ചികി
ത്സാവിദഗ്ധരുടെ വിധിനിർണയം 
രക്ഷാകർത്താക്കളിൽ ഉളവാക്കു
ന്ന പ്രതികരണങ്ങൾ വ്യത്യസ്തങ്ങ
ളാണ്. ഇത്തരത്തിൽ ര�ോഗനിർണ
യം നടത്തുമ്പോൾ നാലു വ്യത്യസ്ത 
രീതികളിൽ രക്ഷാകർത്താക്കൾ 
പ്രതികരിക്കാറുണ്ട്; കുറ്റബ�ോധം, 
ക�ോപം, നിരാശ, നിഷേധം എന്നി
വയാണിവ. കുട്ടികളെ സംബന്ധി
ച്ചു രക്ഷാകർത്താക്കളിൽനിന്നും 
ഉണ്ടാകുന്ന പ്രതീകരണങ്ങൾ പല
പ്പോഴും അവ്യക്തമായിരിക്കും. 
ഒരുതരത്തിൽ കുട്ടികളെ സംര
ക്ഷിക്കുകയും സ്‌നേഹിക്കുകയും 
സുഖസൗകര്യങ്ങൾ പ്രദാനം ചെ
യ്യുകയും ചെയ്യുമ്പോൾ മറ്റൊരുവി
ധത്തിൽ അവർ ക�ോപം, നാണ
ക്കേട്, കുറ്റബ�ോധം എന്നിവയും 
വച്ചുപുലർത്താറുണ്ട്. ചില രക്ഷാ
കർത്താക്കൾക്ക് ര�ോഗനിർണയം 
അംഗീകരിക്കാൻ വലിയ വിഷമം
ത�ോന്നും. തങ്ങളുടെ കുട്ടി സാമാ
ന്യനാണെന്നു വിധിയെഴുതുമെ
ന്നു കരുതി പല വിദഗ്ധരെയും 
അവർ മാറിമാറി കാണിക്കുകയും 
ചെയ്യും. ഇത്തരം പ്രവർത്തനം സമ
യനഷ്ടവും ധനനഷ്ടവും വരുത്തു
ന്നതിനു പുറമെ തക്കതായ സമ
യത്ത് വേണ്ടതായ പ്രതിവിധികൾ 
ചെയ്യുന്നതിൽനിന്നും അവരെ പി
ന്തിരിപ്പിക്കുകയും ചെയ്യും.

(തുടരും)

കുടുംബചുറ്റുപാടുകളും സാംസ്‌കാ 
രിക ചുറ്റുപാടുകളും ഇവരുടെ 
വികാസപരമായ പ്രക്രിയകളെ പ്ര
തികൂലമായിട്ടാണ് ബാധിക്കുന്നത്. 
കുടുംബത്തിലെ ഐക്യമില്ലായ്മ, 
കുടുംബാംഗങ്ങൾ തമ്മിലുള്ള പര 
സ്പരബന്ധത്തിലെ തകരാറുകൾ, 
സംസാരിക്കുന്നതിനും കാര്യങ്ങൾ 
കണ്ടു ഗ്രഹിക്കുന്നതിനുമുള്ള അവ 
സരങ്ങളുടെ അഭാവം, കുടുംബ
ത്തിന്റെ പ�ൊതുവായിട്ടുള്ള ദാരിദ്ര്യം 
എന്നിവയും മാനസിക വിമന്ദന
ത്തിനു കാരണമാകാറുണ്ട്. 



24 t\À]Yw

ഉപഭ�ോക്തൃ ക�ോടതികൾ
ഉപഭ�ോക്തൃ തർക്കങ്ങളുടെ പരിഹാരാർഥം സ്ഥാപിതമായിട്ടുള്ളതും, 

ജില്ല, സംസ്ഥാന,ദേശീയതലങ്ങളിലായി പ്രവർത്തിക്കുന്നതുമായ ഉപ
ഭ�ോക്തൃ ക�ോടതികൾ യഥാക്രമം ജില്ലഫ�ോറം, സംസ്ഥാന കമ്മീഷൻ, 
ദേശീയ കമ്മീഷൻ എന്നിങ്ങനെയാണ് അറിയപ്പെടുന്നത്. ഉപഭ�ോക്തൃ 
തർക്കപരിഹാര ജില്ല ഫ�ോറം (Consumer Dispute Redressal District 
forum) ആണ് ജില്ലാ ഉപഭ�ോക്തൃ ക�ോടതി. ജില്ല ജഡ്ജിയാകാൻ യ�ോ
ഗ്യതയുള്ളയാള�ോ, മുൻ ജില്ലജഡ്ജിയ�ോ അധ്യക്ഷനായുള്ളതും, രണ്ട് 
അംഗങ്ങളും അടങ്ങുന്നതുമായ ജില്ലഫ�ോറത്തിന്റെ വിചാരണാധികാ
രപരിധിയിൽ 20 ലക്ഷം രൂപവരെ സലയുള്ള കേസുകളാണ് വരുന്ന
ത്. വിധിയിയിൽ സംസ്ഥാന ഉപഭ�ോക്തൃ തർക്കപരിഹാര കമ്മീഷൻ 
മുമ്പാകെ അപ്പീൽ ബ�ോധിപ്പിക്കാം. ഉപഭ�ോക്തൃ തർക്കപരിഹാര സം
സ്ഥാന കമ്മീഷൻ (Consumer Dispute Redressal State Commision) 
ആണ് സംസ്ഥാന ക�ോടതി. ഹൈക്കോടതി ജഡ്ജിയ�ോ മുൻ ഹൈ
ക്കോടതി ജഡ്ജിയ�ോ അധ്യക്ഷനായുള്ളതും, ഒരു വനിത ഉൾപ്പെടയു
ള്ള രണ്ടംഗങ്ങളും അടങ്ങുന്നതുമായ സംസ്ഥാന കമ്മീഷന്റെ വിചാ
രണാധികാരപരിധിയിൽ 20 ലക്ഷം രൂപയ്ക്കു മേൽ ഒരുക�ോടി രൂപവരെ 
സലയുള്ള കേസുകളാണ് വരുന്നത്. വിധിയിന്മേൽ ദേശീയ ഉപഭ�ോ
ക്തൃ തർക്കപരിഹാര കമ്മീഷൻ മുമ്പാകെ അപ്പീൽ ബ�ോധിപ്പിക്കാം. 
ഉപഭ�ോക്ത്യ തർക്കപരിഹാര ദേശീയ കമ്മീഷൻ (Consumer Dispute 
Redressal National Comission) ആണ് ദേശീയ ഉപഭ�ോക്തൃ ക�ോടതി. 
സുപ്രീംക�ോടതി ജഡ്ജിയ�ോ മുൻ സുപ്രീംക�ോടതി ജഡ്ജിയ�ോ അധ്യ
ക്ഷനായുള്ളതും, ഒരു വനിത ഉൾപ്പെടെയുള്ള നാല് അംഗങ്ങളും അട
ങ്ങുന്നതായ ദേശീയ കമ്മീഷന്റെ വിചാരണാധികാര പരിധിയിൽ  
ഒരുക�ോടി രൂപയിൽ കവിഞ്ഞ സലയുള്ള കേസുകളാണ് വരുന്നത്. 
വിധിയിന്മേൽ സുപ്രീംകാടതിയിൽ അപ്പീൽ ബ�ോധിപ്പിക്കാം.

ട്രൈബ്യൂണലുകൾ
നീതിനിർവഹണപരമായ കർ

ത്തവ്യങ്ങൾ നടത്തുന്നതും, തിക
ച്ചും ക�ോടതിയല്ലാത്തതുമായ ഒരു 
സംവിധാനമാണിത്. ഭരണപരമാ
യുള്ള കാര്യനിർവഹണത്തിന്റെ 
പരിധിയിൽ തികച്ചും വരാത്ത
തും. തെളിവുകൾ പരിശ�ോധിച്ച് 
ന്യായാന്യായവിചാരം ചെയ്ത് തീർ
പ്പുകൽപിക്കേണ്ടതുമായ പ്രശ്‌ന
ങ്ങൾ പരിഗണിച്ചു തീരുമാനമെ
ടുക്കാൻ അധികാരമുള്ളതുമായ 
ഈ സംവിധാനത്തിന് ന്യായാ
സനം, മധ്യസ്ഥക്കോടതി എന്നെ
ല്ലാം അർഥമുണ്ട്. 
സഹകരണ ട്രൈബ്യൂണൽ

സഹകരണസംഘം രജിസ്ട്രാ
റുടെ ഉത്തരവുകൾക്കെതിരെ
യുള്ള അപ്പീലുകൾ കേൾക്കുന്ന 
ട്രൈബ്യൂണലാണ് സഹകരണ 
ട്രൈബ്യൂണൽ (Co-operative 
Tribunal). ജില്ലാ ജഡ്ജിയെയാണ് 
ട്രൈബ്യൂണലായി നിയ�ോഗിക്കുക. 
ട്രൈബ്യൂണലിന്റെ വിധിയിന്മേൽ 
ഹൈക്കോടതിയിൽ അപ്പീൽ ബ�ോ
ധിപ്പിക്കാം.
കടം ഈടാക്കൽ ട്രൈബ്യൂണൽ 
(Debt Recovery Tribunal) 

ബാങ്കുകൾക്കും ധനകാര്യ 
സ്ഥാപനങ്ങൾക്കും തിരികെ കി
ട്ടേണ്ട കടത്തുക എത്രയുംവേ
ഗം ഈടാക്കിക്കൊടുക്കുന്നതി
നുള്ള ട്രൈബ്യൂണലാണ് കടം 
ഈടാക്കൽ ട്രൈബ്യൂണൽ (Debt 
Recovery Tribunal). ജില്ല ജഡ്ജി
യെയ�ോ, ജില്ല ജഡ്ജിയാകാൻ 
യ�ോഗ്യതയുള്ളയാളെയ�ോ ആണ് 
ഈ സ്ഥാനത്ത് നിയമിക്കുക. 
കടം ഇടാക്കൽ അപ്പലെറ്റ്            
ട്രൈബ്യൂണൽ 

കടം ഈടാക്കൽ ട്രൈബ്യൂണ
ലിന്റെ വിധിയിന്മേലുള്ള അപ്പീൽ 
കേൾക്കുന്ന ട്രൈബ്യൂണലാ
ണ് കടം ഇടാക്കൽ അപ്പലെറ്റ് 
ട്രൈബ്യൂണൽ (Debt Recovery 
Appellate Tibunal). ഹൈക്കോട
തി ജഡ്ജിയെയ�ോ ഹൈക്കോടതി 
ജഡ്ജിയാകാൻ യ�ോഗ്യതയുള്ള
യാളെയ�ോ ആണ് ഈ പദവിയിൽ 
നിയമിക്കുക. 

നിയമപഥം

നമ്മുടെ രാജ്യത്തെ 
ക�ോടതികൾ

അബൂആദം അയ്മൻ

ഫ�ോറസ്റ്റ് ട്രൈബ്യൂണൽ 
നിക്ഷിപ്ത വനഭൂമിയും ആ ഭൂമി

യുടെ പതിച്ചുക�ൊടുക്കലും സംബ
ന്ധിച്ച തർക്കങ്ങൾ വിചാരണ ചെ
യ്യുന്ന ട്രൈബ്യൂണലാണിത്. ജില്ലാ 
ജഡ്ജിയുടെ പദവിയിലുള്ളയാളാ
യിരിക്കും പ്രിസൈഡിംഗ് ഒാഫീ
സർ. വിധിയിന്മേൽ ഹൈക്കോട
തിയിൽ അപ്പീൽ ബ�ോധിപ്പിക്കാം.

ദേശീയ ഹരിത ട്രൈബ്യൂണൽ 
പരിസ്ഥിതിസംരക്ഷണം, വന

സംരക്ഷണം, പ്രകൃതിവിഭവസംര
ക്ഷണം മുതലായവ സംബന്ധിച്ച 
കേസുകളിലും അപ്പിൽ കേസുക
ളിലും അതിവേഗം (ആറുമാസ
ത്തിനകം) തീർപ്പുകൽപിക്കുന്ന
തിനുള്ള ദേശീയ ട്രൈബ്യൂണൽ 
ആണിത്. ഡൽഹി ആസ്ഥാനമാ
യി 2010 ഒക്‌ട�ോബറിൽ നിലവിൽ 
വന്നതും ഒരു സുപീംക�ോടതി 
ജഡ്ജിയ�ോ, ഒരു ഹൈക്കോടതി 
ചീഫ് ജസ്റ്റിസ�ോ, ഒരു റിട്ട.ഹൈ
ക്കോടതി ചീഫ് ജസ്റ്റിസ�ോ ചെ
യർമാനായുള്ളതും പത്ത് വിദഗ്ധ 
അംഗങ്ങളും പത്ത് ജുഡീഷ്യൽ 
അംഗങ്ങളും അടങ്ങുന്നതുമായ 
ഈ ട്രൈബ്യൂണൽ സിവിൽ നട
പടി നിയമത്തെക്കാളുപരിയായി 
സ്വാഭാവികനീതിയുടെ തത്ത്വങ്ങൾ 
പ്രകാരവുമായിരിക്കും പ്രവർത്തി
ക്കുക. ട്രൈബ്യൂണലിന്റെ ഓര�ോ 
ബെഞ്ചിലും കുറഞ്ഞത് ഒരു വി
ദഗ്ധ അംഗവും ഒരു ജുഡീഷ്യൽ 
അംഗവും ഉണ്ടായിരിക്കും. സിറ്റിം
ഗ് ആസ്ഥാനം ഡൽഹിയാണെങ്കി
ലും, ജനങ്ങളുടെ സൗകര്യാർഥം 
സർക്കീട്ട് ക�ോടതിയുടെ മാതൃ
കയിൽ വിവിധ സംസ്ഥാന തല
സ്ഥാനങ്ങളിൽ സിറ്റിംഗ് നടത്താ
നും ഈ ട്രൈബ്യൂണൽക�ൊണ്ട് 
ഉദ്ദേശിക്കപ്പെട്ടിട്ടുണ്ട്. കേരളത്തിൽ 
സിറ്റിംഗ് നടത്തുന്നത് ക�ൊച്ചിയി
ലായിരിക്കും.

വ്യാവസായിക ട്രൈബ്യൂണൽ 
ത�ൊഴിൽത്തർക്ക നിയമത്തി

ലെ രണ്ടും മൂന്നും പട്ടികകളിലെ 
വിഷയങ്ങൾ സംബന്ധിച്ച തർക്ക 
ങ്ങളിന്മേൽ തീർപ്പുകൽപിക്കു
ന്ന ട്രൈബ്യൂണലാണ് വ്യാവസാ
യിക ട്രൈബ്യൂണൽ (Industrial 

Tribunal). ജില്ല ജഡ്ജിയുടെ പദവിയിലുള്ളയാളെയാണ് ഈ സ്ഥാന
ത്ത് നിയമിക്കുക. ഉത്തരവിന്മേൽ ഹൈക്കോടതിയിൽ അപ്പീൽ ബ�ോ
ധിപ്പിക്കാം.

തദ്ദേശ സ്വയംഭരണസ്ഥാപനങ്ങൾക്കായുള്ള ട്രൈബ്യൂണൽ  
കേരള പഞ്ചായത്തുരാജ് ആക്ടും (1994), കേരള മുനിസിപ്പാലിറ്റീസ് 

ആക്ടും (1994) പ്രകാരം തദ്ദേശ സ്വയംഭരണസ്ഥാപനങ്ങളുടെ തീരുമാ
നങ്ങൾക്കെതിരായ അപ്പീലുകളും റിവിഷൻ ഹർജികളും കേൾക്കുന്ന
തിനായി കേരള ഗവണ്മെന്റ് സംഘടിപ്പിച്ചിട്ടുള്ള ഈ ട്രൈബ്യൂണലിന്റെ 
ആസ്ഥാനം തിരുവനന്തപുരത്താണ്. ജില്ല ജഡ്ജിയുടെ പദവിയിലുള്ള 
ആളായിരിക്കും ട്രൈബ്യൂണൽ. ഉത്തരവിന്മേൽ ഹൈക്കോടതിയിൽ 
അപ്പീൽ ബ�ോധിപ്പിക്കാം.

ലാൻഡ് ട്രൈബ്യൂണൽ 
ഭൂപരിഷ്‌കരണനിയമം നടപ്പാക്കുന്നതിനും അതു സംബന്ധിച്ചു

ണ്ടാകുന്ന തർക്കങ്ങളിന്മേൽ തീർപ്പു കൽപിക്കുന്നതിനുമുള്ള ട്രൈ
ബ്യൂണലാണിത്. തഹസീൽദാരുടെ പദവിയിൽ താഴെയല്ലാത്ത ഒരു 
റവന്യു ഓഫീസറ�ോ, മുൻസിഫിന്റെ പദവിയിലുള്ള ഒരു ജുഡീഷ്യൽ 
ഓഫീസറ�ോ ആണ് ഈ സ്ഥാനത്ത് നിയമിക്കപ്പെടുക.

മ�ോട്ടോർ വാഹനാപകട നഷ്ടപരിഹാര ട്രൈബ്യൂണൽ
വാഹനാപകടങ്ങളിൽ പരുക്കേറ്റവർക്കോ, മരണം സംഭവിച്ചവരുടെ 

അവകാശികൾക്കോ, നഷ്ടപരിഹാരം ക�ൊടുക്കുന്നതിനുള്ള തുക നിർ
ണയിക്കുന്നതിനുവേണ്ടി സ്ഥാപിക്കപ്പെട്ടിട്ടുള്ള ട്രൈബ്യൂണലാണിത്. 
ഒരു ജില്ല ജഡ്ജിയെയാണ് ഈ ക�ോടതിയിൽ ന്യായാധിപനായി നിയ
മിക്കുക.  ഉത്തരവിന്മേൽ ഹൈക്കോടതിയിൽ അപ്പീൽ ബ�ോധിപ്പിക്കാം. 

(അവലംബം)

ഉപഭ�ോക്തൃ തർക്കങ്ങളുടെ പരിഹാരാർഥം സ്ഥാപിതമായിട്ടുള്ളതും, ജില്ല, 
സംസ്ഥാന,ദേശീയതലങ്ങളിലായി പ്രവർത്തിക്കുന്നതുമായ ഉപഭ�ോക്തൃ 
ക�ോടതികൾ യഥാക്രമം ജില്ലഫ�ോറം, സംസ്ഥാന കമ്മീഷൻ, ദേശീയ 
കമ്മീഷൻ എന്നിങ്ങനെയാണ് അറിയപ്പെടുന്നത്. ഉപഭ�ോക്തൃ തർക്കപരി
ഹാര ജില്ല ഫ�ോറം (Consumer Dispute Redressal District forum) ആണ് ജില്ലാ 
ഉപഭ�ോക്തൃ ക�ോടതി. ജില്ല ജഡ്ജിയാകാൻ യ�ോഗ്യതയുള്ളയാള�ോ, മുൻ 
ജില്ലജഡ്ജിയ�ോ അധ്യക്ഷനായുള്ളതും, രണ്ട് അംഗങ്ങളും അടങ്ങുന്നതു
മായ ജില്ലഫ�ോറത്തിന്റെ വിചാരണാധികാരപരിധിയിൽ 20 ലക്ഷം രൂപവരെ 
സലയുള്ള കേസുകളാണ് വരുന്നത്. വിധിയിയിൽ സംസ്ഥാന ഉപഭ�ോക്തൃ 
തർക്കപരിഹാര കമ്മീഷൻ മുമ്പാകെ അപ്പീൽ ബ�ോധിപ്പിക്കാം.

മൂന്നാമത്തെ മാർഗനിർദേശം
ഒരു മുസ്‌ലിം എല്ലാകാര്യങ്ങളിലും നീതിയും ന്യായവും പാലിക്കണം:

അല്ലാഹു പറയുന്നു:  “...നിങ്ങൾ സംസാരിക്കുകയാണെങ്കിൽ നീതി 
പാലിക്കുക...’’ (അൽഅൻആം: 152).

“ഒരു ജനതയ�ോടുള്ള അമർഷം നീതിപാലിക്കാതിരിക്കാൻ നി
ങ്ങൾക്ക് പ്രേരകമാകരുത്. നിങ്ങൾ നീതിപാലിക്കുക. അതാണ് ധർമ
നിഷ്ഠയ�ോട് ഏറ്റവും അടുത്തത്. നിങ്ങൾ അല്ലാഹുവെ സൂക്ഷിക്കുക’’ 
(അൽമാഇദ:8).

സംസാരങ്ങളിലും തീരുമാനങ്ങളിലും നീതി പാലിക്കണമെന്ന് നാം 
വ്യക്തമാക്കി. ഇനി ആരെങ്കിലും സംസാരങ്ങളിലും തീർപ്പുകളിലും നീ
തിപാലിച്ചിട്ടില്ലെങ്കിൽ; അവൻ (പാപംചെയ്യുന്നതിൽനിന്നും) സ്വന്തത്തെ 
രക്ഷപ്പെടുത്തുന്ന രൂപത്തിൽ ശരീഅത്ത് പിൻപറ്റിയിട്ടില്ല. 

നീതി എന്നാൽ എന്താണ്?  ഈ മാർഗനിർദേശത്തിൽ സൂചിപ്പിച്ച 
ന്യായം എന്താണ്?

ലേഖനം

3

ശൈഖ്‌സ്വാലിഹ് ആലുശൈഖ്
വിവ: സിയാദ് കണ്ണൂർ

ഫിത്‌നയും മുസ്‌ലിംകളുടെ നിലപാടും

നീതി എന്നാൽ; കാര്യങ്ങളിലെ 
നീതിയും തിന്മയും നിങ്ങൾ ക�ൊ
ണ്ടുവരുന്നു. അതിൽ നിങ്ങൾ ഇഷ്ട
പ്പെടുന്ന വശവും ഇഷ്ടപ്പെടാത്ത 
വശവും പരിശ�ോധിക്കും. ശേഷം 
അവയെ തുലനം ചെയ്ത് ഒരു തീർ
പ്പുകൽപിക്കും. എന്തെന്നാൽ, ഇരു
വശങ്ങളും പരിശ�ോധിച്ചാലല്ലാതെ 
അല്ലാഹുവിന്റെ കൽപനക്ക് വിരു
ദ്ധമായ കാര്യങ്ങൾ ശരീഅത്തിലേ
ക്ക് ചേർത്തു പറയുന്നതിൽനിന്നും 
ഒരാൾക്ക് സുരക്ഷിതനാകാൻ സാ
ധിക്കുകയില്ല. 

അതിനാൽ ശറഇയ്യായ വിധി 
എത്തുംവരെയും ഫിത്‌നയെ സം
ബന്ധിച്ച നിങ്ങളുടെ വീക്ഷണവും 
സംസാരവും ധാരണയും അഭിപ്രാ
യവുമെല്ലാം–ഇൻ ശാ അല്ലാഹ് 
നിങ്ങളുടെ രക്ഷകനാകുന്നതുവ
രെയും നന്മയുടെ വശവും തിന്മ
യുടെ വശവും മനസ്സിൽ പ്രദർശി
പ്പിക്കണം. 

ഇത് സുപ്രധാനമായ ഒരു വി
ഷയമാണ്; പ്രായ�ോഗികമാക്കേണ്ട
ണ്ടഒരു തത്ത്വവുമാണ്. കാരണം 
ഈ തത്ത്വം പിൻപറ്റാത്തവന്റെ 
ഹൃദയത്തിൽ ദേഹേച്ഛ പാഞ്ഞു
കയറും. മാത്രമല്ല, ദേഹേച്ഛയുടെ 
വാതിൽ മറ്റുള്ളവർക്ക് അവൻ തു
റന്നുക�ൊടുക്കുകയും ചെയ്‌തേ
ക്കും. നബി(സ്വ)യുടെ വാക്കുകൾ 
അതാണ് സൂചിപ്പിക്കുന്നത്: 

“ആരെങ്കിലും ഒരു ചീത്തചര്യ 
നടപ്പിൽ വരുത്തിയെങ്കിൽ, അതി
ന്റെ പാപവും അന്ത്യനാൾവരെ 

അതിനെ പിന്തുടർന്ന് പ്രവർത്തി
ക്കുന്നവരുടെ പാപവും അവ
രുടെ പാപം ഒട്ടുംകുറയാതെത
ന്നെ–അവന് രേഖപ്പെടുത്തും’’ 
(മുസ്‌ലിം).

അറിവും സന്മാർഗവും ചേർ
ത്തു പറയപ്പെടുന്നവരിൽനിന്നാ
ണ് ഇത്തരം ചെയ്തികളെങ്കിൽ, 
ആപത്ത് കൂടുതൽ ഗുരുതരമാ
ണ്. കാരണം, അവരുടെ ചെയ്തി
കളെ പിന്തുടരാൻ ജാഹിലുകളും 
അൽപജ്ഞാനികളുമുണ്ടാകും. 

അതിനാൽ, നമ്മുടെ മുഴുവൻ 
കാര്യങ്ങളിലും ഈ തത്ത്വം പി
ന്തുടരണം. ദേഹേച്ഛയെ പിന്തു
ടരുന്നതിൽ നിന്നും ആര് സുര
ക്ഷിതനായ�ോ, അവനെ അല്ലാഹു 
ഇഹത്തിലും പരത്തിലും രക്ഷ
പ്പെടുത്തും. 

നാലാമത്തെ മാർഗനിർദേശം
അല്ലാഹുവിന്റെ ഈ വചന

മാണ് ഈ തത്ത്വത്തിന്റെ അടി
സ്ഥാനം:

“നിങ്ങള�ൊന്നിച്ച് അല്ലാഹുവി
ന്റെ കയറിൽ മുറുകെപിടിക്കുക. 
നിങ്ങൾ ഭിന്നിച്ചുപ�ോകരുത്’ ’ 
(ആലു ഇംറാൻ: 103).

ഈ വചനത്തെ നബി(സ്വ) 
വിശദീകരിച്ചു: “നിങ്ങൾ ജമാഅ
ത്തിന�ോട�ൊപ്പം നിൽക്കുക. ഭി
ന്നതയെ സൂക്ഷിക്കുക’’ (മുസ്‌ന
ദു അഹ്‌മദ്).

ഇമാം അഹ്‌മദിന്റെ പുത്രനായ 
അബ്ദുല്ല ‘സവാഇദു മുസ്‌നദു 
അഹ്‌മദി’ൽ ഉദ്ധരിക്കുന്ന ഒരു ഹദീ
സിൽ ഇപ്രകാരം സ്ഥിരപ്പെട്ടിട്ടുണ്ട്: 

“ജമാഅത്ത് (സംഘമായി 
നില ക�ൊള്ളൽ) കാരുണ്യമാണ്, 
ഭിന്നത ശിക്ഷയുമാണ്.’’

വാക്കുകളിലും കർമങ്ങളിലും 
അഭിപ്രായങ്ങളിലുമുള്ള എല്ലാതരം 
ഭിന്നതയും ശിക്ഷയാണ്. അല്ലാ
ഹുവിന്റെ കൽപനകൾക്ക് എതിര് 
പ്രവർത്തിക്കുകയും അവന്റെത
ല്ലാത്ത മാർഗദർശനത്തെ പിൻ
പറ്റുകയും ചെയ്യുന്നവരെ അവൻ 

നീതി എന്നാൽ; കാര്യങ്ങളിലെ നീതിയും തിന്മയും നിങ്ങൾ ക�ൊണ്ടുവരുന്നു. 
അതിൽ നിങ്ങൾ ഇഷ്ടപ്പെടുന്ന വശവും ഇഷ്ടപ്പെടാത്ത വശവും പരിശ�ോ
ധിക്കും. ശേഷം അവയെ തുലനം ചെയ്ത് ഒരു തീർപ്പുകൽപിക്കും. എന്തെ
ന്നാൽ, ഇരുവശങ്ങളും പരിശ�ോധിച്ചാലല്ലാതെ അല്ലാഹുവിന്റെ കൽപനക്ക് 
വിരുദ്ധമായ കാര്യങ്ങൾ ശരീഅത്തിലേക്ക് ചേർത്തു പറയുന്നതിൽനിന്നും 
ഒരാൾക്ക് സുരക്ഷിതനാകാൻ സാധിക്കുകയില്ല. 
അതിനാൽ ശറഇയ്യായ വിധി എത്തുംവരെയും ഫിത്‌നയെ സംബന്ധിച്ച 
നിങ്ങളുടെ വീക്ഷണവും സംസാരവും ധാരണയും അഭിപ്രായവുമെല്ലാം–
ഇൻ ശാ അല്ലാഹ് നിങ്ങളുടെ രക്ഷകനാകുന്നതുവരെയും നന്മയുടെ 
വശവും തിന്മയുടെ വശവും മനസ്സിൽ പ്രദർശിപ്പിക്കണം. 



ശിക്ഷിക്കും. അതിനാൽ, അഹ്‌ലു
സ്സുന്നഃ വൽജമാഅഃയുടെ കൂടെ 
നിൽക്കുകയും അതിന്റെ ഇമാ
മുമാരെയും പണ്ഡിതന്മാരെയും 
പിന്തുടരുകയും ചെയ്യുന്നവനാ
ണ് ജമാഅത്തിന�ോട�ൊപ്പം നിൽ
ക്കുന്നവൻ. അവരിൽനിന്നും വേ
റിട്ടുപ�ോയവൻ ഭിന്നിക്കുകയും 
ഇഹത്തിൽവെച്ച് അല്ലാഹുവിന്റെ 
ശിക്ഷ ലഭിക്കുകയും ചെയ്തവരിൽ
നിന്നും സുരക്ഷിതനല്ല. 

നമ്മെയും നമ്മുടെ മുഴുവൻ 
സഹ�ോദരന്മാരെയും അവയിൽ
നിന്നും സംരക്ഷിക്കാൻ അല്ലാഹു
വ�ോട് പ്രാർഥിക്കുന്നു. 

നബി(സ്വ) പറഞ്ഞു:  “ജമാഅ
ത്ത് കാരുണ്യമാണ്, ഭിന്നത ശിക്ഷ
യുമാണ്.’’

ഏതുതരം സവിശേഷതകള�ോ
ടുകൂടിയ ജമാഅത്തും, സത്യത്തി
ലും സന്മാർത്തിലുമാണെങ്കിൽ; 
അത് കാരുണ്യമാണ്. അതുമൂലം 
അല്ലാഹു അവന്റെ ദാസന്മാരുടെ 
മേൽ കരുണ ച�ൊരിയും. ഭിന്നത 
ശിക്ഷയാണ്. ഭിന്നിക്കുന്നതിൽ 
ഒരിക്കലും യാത�ൊരു നന്മയുമില്ല. 

അതുക�ൊണ്ടാണ് അല്ലാഹു 
പറഞ്ഞത്: “നിങ്ങള�ൊന്നിച്ച് അല്ലാ
ഹുവിന്റെ കയറിൽ മുറുകെപിടി
ക്കുക. നിങ്ങൾ ഭിന്നിച്ചുപ�ോകരു
ത്’’ (ആലുഇംറാൻ:103).

വ്യക്തമായ തെളിവുകളും മാർഗദർശനവും വന്നുകിട്ടിയതിന് ശേഷവും 
വാക്കുകളിലും കർമങ്ങളിലും ഭിന്നിച്ചവർ വ്യതിചലിക്കുന്നതിൽ നിന്നും 

ഭിന്നിക്കുന്നതിൽനിന്നും രക്ഷപ്പെടുന്നവരല്ല. അവർ 
സന്മാർഗത്തിലൂടെയല്ലാതെ ചരിക്കുന്നതിൽനിന്നും സുരക്ഷിതരുമല്ല.
അതിനാൽ, അഹ്‌ലുസ്സുന്നഃ വൽജമാഅഃയുടെ ജമാഅത്തിന�ോട�ൊപ്പം 

നിൽക്കൽ നമ്മുടെ ബാധ്യതയാണ്. അവരുടെ വാക്കുകൾ നാം 
സ്വീകരിക്കും. അവരുടെ തത്ത്വങ്ങളെയും മാർഗനിർദേശങ്ങളെയും 

അവരുടെ പണ്ഡിതന്മാരുടെ തീരുമാനങ്ങളെയും നാം 
തള്ളിക്കളയുകയില്ല. കാരണം അഹ്‌ലുസ്സുന്നഃ വൽജമാഅഃയുടെ ഉസ്വൂലു

കളും ശറഇയായ തെളിവുകളും അവർക്കാണ് നന്നായറിയുക. 
ജനങ്ങളിൽ പലർക്കും ഇതറിയില്ല. 

ലിക്കുന്നതിൽനിന്നും ഭിന്നിക്കുന്ന
തിൽനിന്നും രക്ഷപ്പെടുന്നവരല്ല. 
അവർ സന്മാർഗത്തിലൂടെയല്ലാ
തെ ചരിക്കുന്നതിൽനിന്നും സുര
ക്ഷിതരുമല്ല.

അതിനാൽ, അഹ്‌ലുസ്സുന്നഃ 
വൽജമാഅഃയുടെ ജമാഅത്തി
ന�ോട�ൊപ്പം നിൽക്കൽ നമ്മുടെ 
ബാധ്യതയാണ്. അവരുടെ വാക്കു
കൾ നാം സ്വീകരിക്കും. അവരുടെ 
തത്ത്വങ്ങളെയും മാർഗനിർദേശ
ങ്ങളെയും അവരുടെ പണ്ഡിത
ന്മാരുടെ തീരുമാനങ്ങളെയും നാം 
തള്ളിക്കളയുകയില്ല. കാരണം 
അഹ്‌ലുസ്സുന്നഃ വൽജമാഅഃയു
ടെ ഉസ്വൂലുകളും ശറഇയായ തെ
ളിവുകളും അവർക്കാണ് നന്നാ
യറിയുക. ജനങ്ങളിൽ പലർക്കും 
ഇതറിയില്ല. എന്നുമാത്രമല്ല, പാ
ണ്ഡിത്യത്തിലേക്ക് ചേർത്തു പറ
യപ്പെടുന്നവരിൽ പ�ോലും ഇത് 
അറിയാത്ത ധാരാളം ആളുകളുണ്ട്.  
അഹ്‌ലുസ്സുന്നഃ വൽജമാഅഃയുടെ 
പണ്ഡിതന്മാർ അഗാധപാണ്ഡിത്യ
വും ദീർഘവീക്ഷണവും അറിവി
ന്റെ വിഷയത്തിൽ ഉറച്ച പാദങ്ങ
ളുമുള്ളവരാണ്. 

അബ്ദുല്ലാഹിബ്‌നു മസ്ഊദ് 
(റ) ചെയ്ത പ്രവൃത്തിയിലേക്ക് ന�ോ
ക്കുക! ഉസ്മാനുബ്‌നു അഫ്ഫാനി
(റ)ന�ോട�ൊപ്പം ഹജ്ജിൽ പങ്കെ
ടുത്തപ്പോൾ അദ്ദേഹം എന്താണ് 
ചെയ്തതെന്ന് നിങ്ങൾക്കറിയുമ�ോ? 

മിനായിൽവെച്ച് ഉസ്മാൻ(റ) 
(ക്വസ്ർ ആക്കാതെ) പൂർത്തിയാ
ക്കി നാലുറക്അത്ത് നമസ്‌കരി
ക്കുമായിരുന്നു. മിനായിൽ നാലു 

ശേഷം അല്ലാഹു പറഞ്ഞു: 
“നന്മയിലേക്ക് ക്ഷണിക്കുകയും 
സദാചാരം കൽപിക്കുകയും ദു
രാചാരത്തിൽനിന്ന് വിലക്കുക
യും ചെയ്യുന്ന ഒരു സമുദായം നി
ങ്ങളിൽനിന്ന് ഉണ്ടായിരിക്കട്ടെ. 
അവരത്രെ വിജയികൾ’’ (ആലു
ഇംറാൻ:104).

ശേഷം പറഞ്ഞു: “വ്യക്തമായ 
തെളിവുകൾ വന്നുകിട്ടിയതിനുശേ
ഷം പല കക്ഷികളായി പിരിഞ്ഞ് 
ഭിന്നിച്ചവരെപ്പോലെ നിങ്ങളാകരു
ത്. അവർക്കാണ് കനത്ത ശിക്ഷയു
ള്ളത്’’ (ആലുഇംറാൻ:105).

അതെ, വ്യക്തമായ തെളിവു
കളും മാർഗദർശനവും വന്നുകിട്ടി
യതിന് ശേഷവും വാക്കുകളിലും 
കർമങ്ങളിലും ഭിന്നിച്ചവർ വ്യതിച

റക്അത്തുള്ള നമസ്‌കാരങ്ങൾ 
രണ്ടു റക്അത്ത് ആക്കി ചുരു
ക്കി നമസ്‌കരിക്കൽ ആണല്ലോ 
നബിചര്യ! എന്നാൽ ഉസ്മാൻ(റ) 
മനസ്സിലാക്കിയ ശറഈ വ്യാഖ്യാ
നപ്രകാരം അത് നാലുറക്അത്ത്ത
ന്നെയാണ്. നാലുറക്അത്തുള്ള 
നമസ്‌കാരങ്ങൾ രണ്ടു റക്അത്താ
യി നമസ്‌കരിക്കലാണ് പ്രവാചക
ചര്യയെന്ന് ഇബ്‌നു മസ്ഊദ്(റ) 
പറയാറുണ്ടായിരുന്നു. അങ്ങനെ 
അദ്ദേഹത്തോട് ച�ോദിക്കപ്പെട്ടു: 
‘ഓ, അബ്ദുല്ലാഹിബ്‌നു മസ്ഊദ്! 
നിങ്ങൾ ഇത് പറയുന്നു; എന്നാൽ, 
എന്തുക�ൊണ്ടാണ് ഉസ്മാനുബ്‌നു 
അഫ്ഫാനിന�ോട�ൊപ്പം താങ്കൾ 
നാലുറക്അത്ത് നമസ്‌കരിക്കുന്ന
ത്?’ അദ്ദേഹം പറഞ്ഞു: ‘ഓ ഇന്ന
വനേ! ഭിന്നത തിന്മയാണ്! ഭിന്നത 
തിന്മയാണ്! ഭിന്നത തിന്മയാണ്!’’ 
(അബൂദാവൂദ്).

ശരിയായ തത്ത്വം അവർ മന
സ്സിലാക്കിയതിനാലാണ് ഇത്. 
അതായത്, ഭിന്നതയെ സ്വീക
രിച്ചവൻ സ്വയം ഫിത്‌നയിൽനി
ന്നും സുരക്ഷിതനല്ല; മറ്റുള്ളവരെ 
അതിൽനിന്നും രക്ഷിക്കുന്നുമില്ല 
എന്ന തത്ത്വം. ഇബ്‌നു മസ്ഊദ് 
(റ) പറഞ്ഞു: ‘ഭിന്നത തിന്മയാണ്!’

അഞ്ചാമത്തെ മാർഗനിർദേശം
രാഷ്ട്രത്തിന്റെ പതാകയായാ

ലും പ്രബ�ോധകന്മാരുടെ പതാക
യായാലും, ഫിത്‌നയുടെ അവസ
രത്തിൽ ഉയർത്തപ്പെടുന്ന എല്ലാ 
പതാകകളും ശരിയായ– അഹ്‌ലു
സ്സുന്നഃ വൽജമാഅഃയുടെ– തുലാ
സുവച്ച് തൂക്കി ന�ോക്കണം. ഈ തു

മിനായിൽവെച്ച് ഉസ്മാൻ(റ) (ക്വസ്ർ ആക്കാതെ) പൂർ
ത്തിയാക്കി നാലുറക്അത്ത് നമസ്‌കരിക്കുമായിരുന്നു. 
മിനായിൽ നാലു റക്അത്തുള്ള നമസ്‌കാരങ്ങൾ രണ്ടു 
റക്അത്ത് ആക്കി ചുരുക്കി നമസ്‌കരിക്കൽ ആണല്ലോ 
നബിചര്യ! എന്നാൽ ഉസ്മാൻ(റ) മനസ്സിലാക്കിയ ശറഈ 
വ്യാഖ്യാനപ്രകാരം അത് നാലുറക്അത്ത്തന്നെയാണ്. 
നാലുറക്അത്തുള്ള നമസ്‌കാരങ്ങൾ രണ്ടു റക്അത്തായി 
നമസ്‌കരിക്കലാണ് പ്രവാചകചര്യയെന്ന് ഇബ്‌നു മസ്ഊദ് 
(റ) പറയാറുണ്ടായിരുന്നു. അങ്ങനെ അദ്ദേഹത്തോട് ച�ോദി
ക്കപ്പെട്ടു: ‘ഓ, അബ്ദുല്ലാഹിബ്‌നു മസ്ഊദ്! നിങ്ങൾ ഇത് 
പറയുന്നു; എന്നാൽ, എന്തുക�ൊണ്ടാണ് ഉസ്മാനുബ്‌നു 
അഫ്ഫാനിന�ോട�ൊപ്പം താങ്കൾ നാലുറക്അത്ത് നമസ്‌ക
രിക്കുന്നത്?’ അദ്ദേഹം പറഞ്ഞു: ‘ഓ ഇന്നവനേ! ഭിന്നത 
തിന്മയാണ്! ഭിന്നത തിന്മയാണ്! ഭിന്നത തിന്മയാണ്!’’ 
(അബൂദാവൂദ്).

ലാസിൽവച്ച് ഇത്തരം പതാകകൾ 
തൂക്കുകയാണെങ്കിൽ, അത് വക്രത
യില്ലാത്തവിധം നീതിപൂർണമായ 
തൂക്കമായിരിക്കും. അതാണ് അല്ലാ
ഹു പറഞ്ഞത്:

“ഉയിർത്തെഴുന്നേൽപിന്റെ 
നാളിൽ നീതിപൂർണമായ തുലാ
സുകൾ നാം സ്ഥാപിക്കുന്നതാ
ണ്. അപ്പോൾ ഒരാള�ോടും ഒട്ടും 
അനീതി കാണിക്കപ്പെടുകയില്ല’’ 
(അൽഅമ്പിയാഅ്: 47).

അഹ്‌ലുസ്സുന്നഃയുടെ പക്കൽ 
നീതിപൂർണമായ തുലാസുകളുണ്ട്. 
അതിലാണ ്അവർ വിവിധവിഷയ
ങ്ങളും അഭിപ്രായങ്ങളും അവസ്ഥ
കളും സാഹചര്യമാറ്റങ്ങളിലുള്ള വ്യ
ത്യസ്ത പതാകകളും തൂക്കുന്നത്. 
അഹ്‌ലുസ്സുന്നഃയുടെ ഇമാമുകൾ 
വിശദീകരിച്ചതുപ�ോലെ, ഈ തു

ലാസുകൾ രണ്ടു തരമാണ്:

1. ഇസ്‌ലാമിനെ തൂക്കുന്ന തുലാസ്: 
അതായത്, ഇസ്‌ലാമിക ദഅ്‌വ
ത്തിലെ കൃത്യതയെയാണ് അതു 
തൂക്കുന്നത്. 

ഇസ്‌ലാമിലേക്ക് ചേർത്തുക�ൊ
ണ്ട് ഉയർന്നുവരുന്ന പതാകകൾ നി
രവധിയുണ്ട്. അതിനാൽ ആ പതാ
കകളെ തൂക്കിന�ോക്കണം. അത് 
ഇസ്‌ലാമിക പതാകയാണെങ്കിൽ, 
അതുമായി ബന്ധപ്പെട്ട ശറഇയ്യായ 
വിധികൾ നിർധരിച്ചെടുക്കണം. 
ശേഷം ഈ വിധികൾ മുറുകെ 
പിടിക്കണം. അല്ലാഹുവും അവ
ന്റെ ദൂതനും അതാണ് കൽപിച്ചത്. 

2. ഇസ്‌ലാമിന്റെ  പൂർണതയും 
(പതാകവാഹകരുടെ) സ്ഥൈര്യ
വും മനസ്സിലാക്കുന്നതിന് വേണ്ടി
യുള്ള തുലാസ്. 

ഒന്നാമത്തെ തുലാസ് കുഫ്‌റി
നെ ഈമാനിൽനിന്നും വേർതിരി
ക്കുന്നു. ആ പതാക മുസ‌്ലിമാണ�ോ 
മുഅ്മിനാണ�ോ അതല്ല, മറ്റുവല്ല
തുമാണ�ോ? 

രണ്ടാമത്തെ തുലാസ്, ആ 
പതാക ഇസ്‌ലാമിക മാർഗദർ
ശനപ്രകാരം അല്ലാഹു ഇഷ്ടപ്പെ
ടുകയും തൃപ്തിപ്പെടുകയും ചെ
യ്യുന്ന രൂപത്തിലാണ�ോ, അതല്ല 
അതിൽ വല്ല ന്യൂനതയുമുണ്ടോ 
എന്നു പരിശ�ോധിക്കുന്നതിനുവേ
ണ്ടിയുള്ളതാണ്. 

ഇത് വ്യക്തമായിക്കഴിഞ്ഞാൽ, 
ആ തുലാസിൻമേൽ ശറഇയ്യായ 
വിധികൾ ക്രമമായിവയ്ക്കും. 

ഈമാനിൽനിന്നും കുഫ്‌റിനെ 
വേർതിരിക്കുന്ന തുലാസിന് മൂന്നു 
തട്ടുകളുണ്ട്:

1.  മറ്റാരെയും പങ്കുചേർക്കാതെ 
അല്ലാഹുവിനെ മാത്രം ആരാധിക്കു
ന്ന അവസ്ഥ അവരിൽ ഉണ്ടോ, 
ഇല്ലേ? എന്തെന്നാൽ, അമ്പിയാ
ക്കളുടെയും മുർസലുകളുടെയും 

മതത്തിന്റെ അടിസ്ഥാനംതന്നെ 
പങ്കുകാരില്ലാത്തവിധം അല്ലാഹു
വിനെ മാത്രം ആരാധിക്കണം എന്ന 
പ്രബ�ോധനമാണ്. കാര്യങ്ങളുടെ 
അടിത്തറ തൗഹീദാണ്. കാര്യങ്ങ
ളുടെ തുടക്കവും ഒടുക്കവുമെല്ലാം 
അതുതന്നെയാണ്.

അതിനാൽ തൗഹീദിന്റെ 
പതാക വഹിക്കുകയും മറ്റാരെ
യും പങ്കുചേർക്കാതെ അല്ലാ
ഹുവിന് മാത്രമുള്ള ആരാധന 
സ്ഥാപിക്കുകയും അല്ലാഹുവിന് 
പുറമെയുള്ളവര�ോടുള്ള ആരാ
ധനയെ നിരാകരിക്കുകയും ചെ
യ്തവനെ മുസ്‌ലിമായും അവന്റെ 
പതാക മുസ്‌ലിം പതാകയായും 
തുലാസ് വിധിക്കും. താഴെ പറയു
ന്ന രണ്ടു തട്ടുകളിൽനിന്നും അനു
കൂലമായ പ്രതികരണമുണ്ടാകണ
മെന്ന് മാത്രം: 

ഈ ഒന്നാമത്തെ തട്ടിൽ, ഈ 
ക�ൊടിക്കീഴിലുള്ളവർ തൗഹീദി
ന്റെ വക്താക്കളാണ�ോ എന്ന് പരീ
ക്ഷിക്കും. അല്ലാഹുവല്ലാത്തവർ

ക്കുള്ള ആരാധനയുണ്ടോ; അതല്ല, 
ആ ക�ൊടിക്കീഴിൽ അല്ലാഹുവല്ലാ
ത്തവരെ ആരാധിക്കാതെ അല്ലാ
ഹുവിലേക്ക് മാത്രമാണ�ോ ഹൃദ
യങ്ങൾ തിരിയുന്നത്?

അല്ലാഹു പറയുന്നു: “തീർച്ച
യായും ഓര�ോ സമുദായത്തിലും 
നാം ദൂതനെ നിയ�ോഗിച്ചിട്ടുണ്ട്. 
നിങ്ങൾ അല്ലാഹുവെ ആരാധി
ക്കുകയും, ദുർമൂർത്തികളെ വെ
ടിയുകയും ചെയ്യണം എന്ന് (പ്ര
ബ�ോധനം ചെയ്യുന്നതിന് വേണ്ടി)’’ 
(അന്നഹ്ൽ: 36).

“ഭൂമിയിൽ നാം സ്വാധീനം 
നൽകിയാൽ നമസ്‌കാരം മുറപ�ോ
ലെ നിർവഹിക്കുകയും സകാത്ത് 
നൽകുകയും സദാചാരം സ്വീക
രിക്കാൻ കൽപിക്കുകയും ദുരാ
ചാരത്തിൽനിന്ന് വിലക്കുകയും 
ചെയ്യുന്നവരത്രെ അവർ (ആ മർ
ദിതർ). കാര്യങ്ങളുടെ പര്യവസാ
നം അല്ലാഹുവിന്നുള്ളതാകുന്നു’’ 
(അൽ ഹജ്ജ്: 41).

ക്വുർആൻ വ്യാഖ്യാതാക്കളിൽ 
ചിലർ പറഞ്ഞു: ‘സദാചാരം സ്വീ
കരിക്കാൻ കൽപിക്കും’ എന്ന
തിനർഥം അവർ തൗഹീദ് സ്വീ
കരിക്കാൻ കൽപിക്കും എന്നും 
‘ദുരാചാരത്തിൽനിന്ന് വിലക്കും’ 
എന്നതിനർഥം അവർ ശിർക്കിൽ
നിന്നും വിലക്കും എന്നുമാണ്.’ 
കാരണം, ഏറ്റവും വലിയ സദാ
ചാരം തൗഹീദും ഏറ്റവും നീച
മായ ദുരാചാരം ശിർക്കുമാണല്ലോ.

ഇതാണ് ഒന്നാമത്തെ തട്ട്. 

“ഭൂമിയിൽ നാം സ്വാധീനം നൽകിയാൽ നമസ്‌കാരം മുറപ�ോലെ നിർ
വഹിക്കുകയും സകാത്ത് നൽകുകയും സദാചാരം സ്വീകരിക്കാൻ 

കൽപിക്കുകയും ദുരാചാരത്തിൽനിന്ന് വിലക്കുകയും ചെയ്യുന്നവര
ത്രെ അവർ (ആ മർദിതർ). കാര്യങ്ങളുടെ പര്യവസാനം അല്ലാഹുവി

ന്നുള്ളതാകുന്നു’’  (അൽ ഹജ്ജ്: 41). ക്വുർആൻ വ്യാഖ്യാതാക്കളിൽ 
ചിലർ പറഞ്ഞു: ‘സദാചാരം സ്വീകരിക്കാൻ കൽപിക്കും’ എന്നതിനർഥം 

അവർ തൗഹീദ് സ്വീകരിക്കാൻ കൽപിക്കും എന്നും ‘ദുരാചാരത്തിൽ
നിന്ന് വിലക്കും’ എന്നതിനർഥം അവർ ശിർക്കിൽനിന്നും വിലക്കും 

എന്നുമാണ്.’ കാരണം, ഏറ്റവും വലിയ സദാചാരം തൗഹീദും ഏറ്റവും 
നീചമായ ദുരാചാരം ശിർക്കുമാണല്ലോ.



2. ‘മുഹമ്മദ്(സ്വ) അല്ലാഹുവി
ന്റെ ദൂതനാണ്’ എന്ന സാക്ഷ്യവ
ചനം എത്രത്തോളം അവർ സാ
ക്ഷാത്കരിക്കുന്നുണ്ട്?

ഇത് സാക്ഷാത്കരിക്കുന്നതി
ന്റെ നിബന്ധന മുഹമ്മദ് നബി
(സ്വ) ക�ൊണ്ടുവന്ന ശരീഅത്ത് 
അനുസരിച്ച് വിധിക്കലാണ്. അല്ലാ
ഹു പറയുന്നു: 

“ഇല്ല, നിന്റെ രക്ഷിതാവിനെ
ത്തന്നെയാണെ സത്യം; അവർ
ക്കിടയിൽ ഭ ിന്നതയുണ്ടായ 

കാര്യത്തിൽ അവർ നിന്നെ വിധി
കർത്താവാക്കുകയും, നീ വിധി
കൽപിച്ചതിനെപ്പറ്റി പിന്നീടവരു
ടെ മനസ്സുകളിൽ ഒരു വിഷമവും 
ത�ോന്നാതിരിക്കുകയും, അത് പൂർ
ണമായി സമ്മതിച്ച് അനുസരിക്കു
കയും ചെയ്യുന്നതുവരെ അവർ 
വിശ്വാസികളാവുകയില്ല’’ (അന്നി
സാഅ്: 65).

“ജാഹിലിയ്യത്തിന്റെ (അനി
സ്‌ലാമികമാർഗത്തിന്റെ) വിധി
യാണ�ോ അവർ തേടുന്നത്? ദൃ
ഢവിശ്വാസികളായ ജനങ്ങൾക്ക് 
അല്ലാഹുവെക്കാൾ നല്ല വിധികർ
ത്താവ് ആരാണുള്ളത്?’’ (അൽമാ
ഇദ: 50).

“അല്ലാഹു അവതരിപ്പിച്ചുതന്ന
തനുസരിച്ച് ആർ വിധിക്കുന്നില്ലയ�ോ 
അവർതന്നെയാകുന്നു അവിശ്വാ
സികൾ’’ (അൽമാഇദ: 44).

ഉയർത്തപ്പെട്ട പതാകയുടെ 
ആളുകൾ അല്ലാഹുവിന്റെ ശരീഅ
ത്തനുസരിച്ച് വിധിക്കുകയും ജന
ങ്ങൾക്കിടയിലുള്ള വിഷയങ്ങളിൽ 
ശരീഅത്തിന് മുൻഗണന ക�ൊടു
ക്കുകയും ചെയ്യുന്നത് നീ കണ്ടാൽ 
അത് മുസ്‌ലിം പതാകയാണെന്ന് 
നീ അറിഞ്ഞുക�ൊള്ളുക. കാരണം 
അവർ അല്ലാഹുവിന്റെ ശരീഅത്തു
പ്രകാരം വിധിക്കുകയും അല്ലാഹു 
അവതരിപ്പിച്ചതനുസരിച്ച് വിധി
ക്കുന്നതിന് ശരീഅഃ ക�ോടതികൾ 
സ്ഥാപിക്കുകയും ചെയ്തിട്ടുണ്ട്. 
അല്ലാഹു അവതരിപ്പിച്ചതനുസരി
ച്ചല്ലാതെ വിധിക്കാന�ോ, ആ വിധി
യിൽ തൃപ്തിപ്പെടാന�ോ ഒരാൾക്കും 
പാടുള്ളതല്ല.  

തങ്ങൾക്കിടയിലുള്ള വിഷയ
ങ്ങളിൽ ജനങ്ങൾ ഭിന്നതയിലാ
യാൽ, അവർക്കിടയിൽ ആരാണ് 
വിധി നടപ്പാക്കുന്നത്? ക്വാദിയാ
ണ് ഭിന്നതയുള്ള വിഷയങ്ങളെ 
സംബന്ധിച്ച് വിധിനടപ്പാക്കുന്നത്. 

3. നിഷിദ്ധമായ (ഹറാം) കാ
ര്യങ്ങളെ അവർ അനുവദനീ
യം (ഹലാൽ) ആക്കുന്നുണ്ടോ? 
അതല്ലെങ്കിൽ, നിഷിദ്ധം പ്രവർ
ത്തിച്ചാൽ അവിടെ ക�ോപവും 
വെറുപ്പും നിഷേധവും ഉണ്ടാകു

ന്നുണ്ടോ? എന്തെന്നാൽ, നിഷിദ്ധ
മായ ഒരു കാര്യം വെളിപ്പെട്ടാൽ, 
രണ്ട് അവസ്ഥകളാണ് (മാത്രമാ
ണ്) സാധാരണ ഉണ്ടാവുക:

1) ഒന്നുകിൽ അത് അനുവദനീ
യമായി കണക്കാക്കപ്പെടും. ഇതാ
കട്ടെ കുഫ്‌റാണ്.–അല്ലാഹുവിൽ 
ശരണം.

2) അതിനെ അനുവദനീയ
മായി കണക്കാക്കുന്നില്ലെങ്കി
ലും അത് സംഭവിച്ചു. പതാകവാ
ഹകർ അതിനെ നിഷിദ്ധമായി 
കണക്കാക്കുകയും അതിനെ നി
രാകരിക്കുകയും ചെയ്തിട്ടുണ്ട്. 
അങ്ങനെയാണെങ്കിൽ, ആ പതാക 
ശറഇയ്യായതും മുസ്‌ലിം പതാക
യുമാണ്.

ഇതാണ ്നമ്മുടെ ഇമാമുകൾ വി
ശദീകരിച്ചുതന്ന മൂന്ന് തട്ടുകൾ. ഇത് 
തുലാസുകളിൽ ഒന്നാമത്തെതാണ.്

രണ്ടാമത്തെ തുലാസാകട്ടെ, 
അതിലൂടെയാണ് ഇസ്‌ലാമിന്റെ 
പൂർണത അറിയുന്നത്. 

അല്ലാഹുവിൽനിന്നും അവതരി
ച്ച ഇസ്‌ലാം ദീനിനെ പ്രവാചകൻ 
പൂർണമായും സ്വീകരിച്ചുൾക്കൊ
ണ്ടു. പിന്തുടരപ്പെടേണ്ട ഒരു മാതൃ
കാപുരുഷനാണ് അദ്ദേഹം. ആ പ്ര
വാചകനിൽനിന്നും ലഭിച്ച മതം 
സച്ചരിതരായ ഖലീഫമാർ പൂർ
ണമായും സ്വീകരിച്ചു. എന്നാൽ, 
അതിനുശേഷം ഇസ്‌ലാമിനെ 
സമ്പൂർണമായി ഉൾക്കൊള്ളുന്ന 
വിഷയത്തിൽ ഒന്നൊന്നായി ച�ോർ
ച്ച സംഭവിച്ചുക�ൊണ്ടേയിരുന്നു. 
അത് നമ്മുടെ ഈ കാലംവരെ 
തുടർന്നുക�ൊണ്ടിരിക്കുന്നു. നബി
(സ്വ) അതാണ് പറഞ്ഞത്: “ശേഷം 
വരുന്ന ഒരു കാലം ആദ്യത്തേതി
നെക്കാൾ മ�ോശമായിട്ടല്ലാതെ ജന
ങ്ങളുടെമേൽ ഒരു കാലവും കഴി
ഞ്ഞുപ�ോകുകയില്ല. നിങ്ങളുടെ 
നാഥനെ നിങ്ങൾ കാണുവ�ോളം 
ഇത് തുടർന്നുക�ൊണ്ടേയിരിക്കും’’ 
(ബുഖാരി)

രണ്ടാമത്തെ ഈ തുലാസ് 
താഴെ പറയുന്ന കാര്യങ്ങൾ പരി
ശ�ോധിക്കും: 

(തുടരും)

അല്ലാഹുവിൽനിന്നും അവതരി
ച്ച ഇസ്‌ലാം ദീനിനെ പ്രവാചകൻ 

പൂർണമായും സ്വീകരിച്ചുൾക്കൊ
ണ്ടു. പിന്തുടരപ്പെടേണ്ട ഒരു മാതൃകാ 
പുരുഷനാണ് അദ്ദേഹം. ആ പ്രവാച
കനിൽനിന്നും ലഭിച്ച മതം സച്ചരിത

രായ ഖലീഫമാർ പൂർണമായും സ്വീ
കരിച്ചു. എന്നാൽ, അതിനുശേഷം 

ഇസ്‌ലാമിനെ സമ്പൂർണമായി 
ഉൾക്കൊള്ളുന്ന വിഷയത്തിൽ 

ഒന്നൊന്നായി ച�ോർച്ച സംഭവിച്ചു
ക�ൊണ്ടേയിരുന്നു. അത് നമ്മുടെ ഈ 
കാലംവരെ തുടർന്നുക�ൊണ്ടിരിക്കു
ന്നു. നബി(സ്വ) അതാണ് പറഞ്ഞത്: 

“ശേഷം വരുന്ന ഒരു കാലം ആദ്യ
ത്തേതിനെക്കാൾ മ�ോശമായിട്ടല്ലാതെ 
ജനങ്ങളുടെമേൽ ഒരു കാലവും കഴി

ഞ്ഞുപ�ോകുകയില്ല. നിങ്ങളുടെ 
നാഥനെ നിങ്ങൾ കാണുവ�ോളം 

ഇത് തുടർന്നു ക�ൊണ്ടേയിരിക്കും’’ 
(ബുഖാരി)

ഒരു ഉപകരണം നിർമിച്ചുക
ഴിഞ്ഞാൽ അതിലെ പ്രോ

ഗ്രാമുകൾ എങ്ങനെ പ്രവർത്തി
ക്കണമെന്ന് ക�ോഡ്‌ചെയ്തവനും 
അതെങ്ങനെ ഉപയ�ോഗിക്കണമെ
ന്ന് ഉപയ�ോഗിക്കുന്നവനും അറി
ഞ്ഞിരിക്കണം. അപ്പോൾ മാത്രമെ 
ആ പ്രൊഡക്ട് ഉപയ�ോഗപ്രദമാവു
കയുള്ളൂ.

ജീവനുള്ള വസ്തുക്കളുടെ കാ
ര്യമാണെങ്കിൽ അവയ്ക്ക് സ്വയം 
എങ്ങനെ മുന്നോട്ട് പ�ോകണമെ
ന്ന അറിവാണ് ഉണ്ടാകേണ്ടത്. 
ദൃശ്യപ്രപഞ്ചത്തിലെ ഏത�ൊരു 
ജീവിയെ പരിശ�ോധിച്ചാലും 
അത്തരമ�ൊരു ക�ോഡിംഗ് മന�ോ
ഹരവും അത്ഭുതകരവുമായി അവ
യിൽ അടങ്ങിയിട്ടുണ്ടെന്ന് കാണാ
നാകും. ആരാണ് അതിസൂക്ഷ്മ 
ജീവിയായ അമീബ മുതൽ നീ
ലത്തിമിംഗലം വരെയുള്ള ജീവി
കൾക്കെല്ലാം ഇത്തരമ�ൊരു മാർ
ഗദർശനം നൽകിയത്? ഇസ്‌ലാം 
നൽകുന്ന ഉത്തരം സ്രഷ്ടാവായ 
അല്ലാഹു എന്നതാണ്.

വെറുതെ പറഞ്ഞുപ�ോവുകയ
ല്ല; ഈച്ച മുതൽ ഒട്ടകം വരെയുള്ള 
വിവിധ ജീവികൾക്ക് നൽകപ്പെട്ടിട്ടു
ള്ള ചില ജീവിത പ്രത്യേകതകളെ 
സൂചിപ്പിച്ചുക�ൊണ്ടാണ് ക്വുർആൻ 
ഈ ദൈവിക മാർഗദർശനത്തെ 
മനസ്സിലാക്കിത്തരാൻ ശ്രമിക്കു
ന്നത്. ഭൂമുഖത്തെ മനുഷ്യന�ൊ
ഴികെയുള്ള സകല ജീവികളും 
ഈ ദൈവിക കൽപനക്ക് കീഴ�ൊ
തുങ്ങി നിൽക്കുന്നവയാണെന്നും 
ക്വുർആൻ പറയുന്നു.

എന്നാൽ മനുഷ്യന് അത്തരമ�ൊരു മാർഗദർശനം ലഭിച്ചിട്ടില്ലേ? 
മനുഷ്യൻ അല്ലാഹു സൃഷ്ടിച്ചതിൽ സവിശേഷമായ ഒരു ജീവിയാ
ണ്. വിശേഷബുദ്ധി നൽകപ്പെട്ടിരിക്കുന്നു എന്നതാണ് മനുഷ്യന്റെ 
ഏറ്റവും വലിയ പ്രത്യേകത. ഭൂമുഖത്തെ മറ്റെല്ലാ വസ്തുക്കളെയും നി
ശ്ചിത അളവിൽ നിയന്ത്രിക്കാനും ഒരുവേള ആധിപത്യം സ്ഥാപിക്കാ
നും സാധ്യമായ സൃഷ്ടി! ഈ മനുഷ്യൻ മറ്റുജീവി വർഗങ്ങളിൽനിന്ന് 
വിഭിന്നമായി; നടക്കാനും സംസാരിക്കാനും പ്രവൃത്തികൾ ചെയ്യാ
നും ഘട്ടംഘട്ടമായി പഠിച്ചെടുക്കുകയാണ് ചെയ്യുന്നത് അതിനാവ
ശ്യമായ ഘടകങ്ങൾ ദൈവം അവന്ന് ചുറ്റും സംവിധാനിച്ചിരിക്കുന്നു.

പിന്നെയും ഒരു ദൈവിക മാർഗദർശനത്തിന്റെ ആവശ്യം മനു
ഷ്യനുണ്ടോ? തീർച്ചയായും ഉണ്ട്! ശാസ്ത്രവും ല�ോകവും എത്ര പു
ര�ോഗമിച്ചാലും ശരിയും തെറ്റും, ധർമവും അധർമവും, സത്യവും 
അസത്യവും, നന്മയും തിന്മയും തിരിച്ചറിയാൻ മനുഷ്യന്റെ നിരീ
ക്ഷണ പരീക്ഷണങ്ങൾക്കോ ഭൗതിക മാപിനികൾക്കോ ആത്യന്തി
കമായി കഴിയില്ല എന്നത് ചരിത്രവും വർത്തമാനകാലവും തെളി
യിച്ച കാര്യമാണ്.

അപ്പോൾ ഒരു വഴിനടത്തൽ മനുഷ്യനാവശ്യമാണ്. അവനെ സൃ
ഷ്ടിച്ച, സംരക്ഷിക്കുന്ന, ജീവിതം മന�ോഹരമാക്കാൻ ഈ ഭൂമുഖത്തെ 
സജ്ജമാക്കിയ, പ്രപഞ്ചനാഥൻ കാലാകാലങ്ങളിൽ പ്രവാചകൻമാരെ 
നിയ�ോഗിച്ച് ആ വഴികളേതെന്ന് മനുഷ്യനെ പഠിപ്പിക്കുന്നു. ഇതാണ് 
മതം. ഇതാണ് ദൈവിക മാർഗദർശനം.

അന്ത്യപ്രവാചകൻ മുഹമ്മദ് നബി(സ്വ) മുമ്പു കടന്നുവന്ന എല്ലാ 
പ്രവാചകന്മാരുടെയും തുടർച്ചയും അവരിലെ അവസാനത്തെ കണ്ണി
യുമാണ്. പുതിയ ഒരു മതമല്ല ഇസ്‌ലാം. എല്ലാ പ്രവാചകൻമാരും 
പഠിപ്പിച്ച മതം തന്നെയാണത്. എന്നാൽ പ്രവാചകന്മാർക്കു ശേഷം 
ജനങ്ങൾ വഴിതെറ്റി. വ്യത്യസ്ത പേരുകളിലുള്ള മതവിഭാഗങ്ങളായി 
മാറി. എല്ലാവരെയും തെറ്റിപ്പോയ വഴികളിൽനിന്ന് തിരികെ വിളി
ച്ച് സ്വർഗ വഴിയിൽ ഒരുമിച്ച് നടത്തുകയാണ് ഇസ്‌ലാം ചെയ്യുന്നത്. 
അതാണ് ഈ പ്രാർഥനയുടെ പ�ൊരുളും.

മധുരം ജീവിതം

ഡ�ോ. സി. മുഹമ്മദ് റാഫി ചെമ്പ്ര
: 99460 42525

മാർഗദർശനം

“

“ഞങ്ങളെ നേരായ 
മാർഗത്തിൽ 
നയിക്കേണമേ’’ 
(ക്വുർആൻ 1:6).

സത്യസന്ധത, വാക്കുപാലനം തുടങ്ങിയ കാര്യങ്ങൾ നല്ല ഗുണ
ങ്ങളായി ആളുകൾ കാണുന്നു. വാക്കിനു വ്യവസ്ഥയുള്ളവരെ 

സമൂഹം അംഗീകരിക്കുകയും ആദരിക്കുകയും ചെയ്യുന്നു. അല്ലാഹു
വിന്റെ വിശേഷണങ്ങളിൽ പെട്ട ഒന്നാണ് ഏറ്റവും നല്ല രൂപത്തിൽ 
സംസാരിക്കുന്നു, ഏറ്റവും നല്ല രൂപത്തിൽ അവൻ വാക്കുകൾ പാലി
ക്കുന്നു എന്നത്. അല്ലാഹു പറയുന്നു: “മനുഷ്യരേ, തീർച്ചയായും 
അല്ലാഹുവിന്റെ വാഗ്ദാനം സത്യമാകുന്നു...’’ (ക്വുർആൻ 35:10).

“അല്ലാഹു-അവനല്ലാതെ യാത�ൊരു ദൈവവുമില്ല. ഉയിർത്തെഴു
ന്നേൽപിന്റെ ദിവസത്തേക്ക് അവൻ നിങ്ങളെയെല്ലാം ഒരുമിച്ചുകൂ
ട്ടുകതന്നെ ചെയ്യും. അതിൽ സംശയമേ ഇല്ല. അല്ലാഹുവെക്കാൾ 
സത്യസന്ധമായി വിവരം നൽകുന്നവൻ ആരുണ്ട്?’’ (ക്വുർആൻ 4:87).

“...അല്ലാഹുവിന്റെ സത്യമായ വാഗ്ദാനമാണത്. അല്ലാഹുവേക്കാൾ 
സത്യസന്ധമായി സംസാരിക്കുന്നവൻ ആരുണ്ട്?’’ (ക്വുർആൻ 4:122).

അല്ലാഹുവിന്റെ ഇത്തരം വാഗ്ദാനങ്ങളിൽ വിശ്വാസമർപ്പിക്കുവാ
നും ആത്മാർഥമായി അതിൽ പ്രതീക്ഷയ�ോടുകൂടി നിലക�ൊള്ളുവാ
നും നമുക്ക് ആവുന്നുണ്ടോ എന്ന് നാം  പരിശ�ോധിക്കേണ്ടതുണ്ട്. 
ആവലാതികളും സങ്കടങ്ങളും ബ�ോധിപ്പിക്കാൻ, നമ്മുടെ ആവശ്യ
ങ്ങൾ പറയാൻ, അല്ലാഹുവല്ലാതെ മറ്റാരുണ്ട്? അല്ലാഹു പറഞ്ഞു:

“നിങ്ങളുടെ രക്ഷിതാവ് പറഞ്ഞിരിക്കുന്നു: നിങ്ങൾ എന്നോട് 
പ്രാർത്ഥിക്കൂ; ഞാൻ നിങ്ങൾക്ക് ഉത്തരം നൽകാം. എന്നെ ആരാധി
ക്കാതെ അഹങ്കാരം നടിക്കുന്നവരാര�ോ അവർ വഴിയെ നിന്ദ്യരായി
ക്കൊണ്ട് നരകത്തിൽ പ്രവേശിക്കുന്നതാണ്; തീർച്ച’’ (40:60).

എന്ത് ആവശ്യങ്ങളും വിഷമ
ങ്ങളും  പ്രയാസങ്ങളുമുണ്ടെങ്കി
ലും പടച്ച റബ്ബിന�ോട് പ്രാർഥിക്കു
വാൻ- പ്രത്യേകിച്ച് പ്രാർഥനക്ക് 
കൂടുതൽ ഉത്തരംകിട്ടുന്ന അവ
സരങ്ങളിൽ- നബി(സ)യും സ്വ
ഹാബത്തും സലഫുസ്സ്വാലിഹു
കളും ശ്രദ്ധിച്ചിരുന്നു. അതിന് 
നമുക്ക് ആകുന്നുണ്ടോ എന്നു 
നമ്മൾ ആല�ോചിക്കണം. 

രാത്രിയുടെ അന്ത്യയാമങ്ങ
ളിൽ തഹജ്ജുദ് നമസ്‌കാരം 
നിർവഹിച്ച് അല്ലാഹുവിന�ോട് 
ആത്മാർഥമായി തേടുവാൻ നമു
ക്ക് സാധിക്കണം. അതിന് ഉത്ത
രം ലഭിക്കുമെന്ന് വാഗ്ദാനം ചെ
യ്യപ്പെട്ടിട്ടുണ്ട്. 

പള്ളിയിലേക്ക് നമസ്‌കാരത്തി
നായി നടന്നു പ�ോകുന്ന ആളു
കൾക്ക് പരല�ോകത്ത് ഇരുട്ടിൽ 
ഒരു പ്രകാശമായി ആ നമസ്‌കാ
രവും ആ പ�ോക്കും മാറും എന്ന് 
നബി(സ) അറിയിച്ചിട്ടുണ്ട്. വിശ്വ
സ്തരും സത്യസന്ധരുമായ കച്ചവ
ടക്കാർക്ക് അല്ലാഹുവിന്റെ അടു
ക്കലുള്ള സ്ഥാനവും മഹത്ത്വവും 
അവർക്ക് പരല�ോകത്ത് കിട്ടാനിരി
ക്കുന്ന വിജയവും പദവിയുമെല്ലാം 
അല്ലാഹുവിന്റെ വാഗ്ദാനങ്ങളിൽ 
പെടുന്നു. അല്ലാഹുവിന്റെയും 
നബി(സ)യുടെയും വിധിവില
ക്കുകൾ അനുസരിച്ച് സൂക്ഷ്മത
യുള്ളവരായി ജീവിച്ചാൽ ജീവി
തത്തിലുണ്ടാകുന്ന ആശ്വാസവും 
നിർവൃതിയും അല്ലാഹു വിശ്വാസി
കൾക്ക് നൽകിയ ഒരു വാഗ് ദാന
മാണ്. “അല്ലാഹുവെ വല്ലവനും 
സൂക്ഷിക്കുന്നപക്ഷം അല്ലാഹു 
അവന്നൊരു പ�ോംവഴി ഉണ്ടാക്കി
ക്കൊടുക്കുകയും അവൻ കണ
ക്കാക്കാത്ത വിധത്തിൽ അവന്ന് 
ഉപജീവനം നൽകുകയും ചെയ്യു
ന്നതാണ്. വല്ലവനും അല്ലാഹു
വിൽ ഭരമേൽപിക്കുന്ന പക്ഷം 
അവന്ന് അല്ലാഹു തന്നെ മതിയാ
കുന്നതാണ്...’’ (65:2,3).

വാഗ്ദാനം ലംഘിക്കാത്തവനാ
ണ് അല്ലാഹു. അതിൽ വിശ്വാസ
മർപ്പിച്ച് ജീവിക്കുവാൻ നമുക്ക് 
സാധിക്കേണ്ടതുണ്ട്.

ശമീർ മദീനി
    : 9048221212

അല്ലാഹുവിന്റെ
വാഗ്ദാനങ്ങൾ

ലേഖനം

ജാലകം

നാവിനെ  സൂക്ഷിക്കുക

അല്ലാഹു മനുഷ്യന് നൽകിയ ചില അനുഗ്രഹങ്ങൾ എടുത്തു പറയ
വെ അല്ലാഹു പറയുന്നു: “ഒരു നാവും രണ്ടു ചുണ്ടുകളും’’ (90:9).

മനുഷ്യശരീരത്തിലെ എല്ലില്ലാത്ത രണ്ട് അവയവങ്ങളിൽ ഒന്നാണ് 
നാവ്. നരകവും സ്വർഗവും നേടിയെടുക്കുന്നതിൽ ഏറ്റവും പ്രധാനമായ 
പങ്ക് വഹിക്കുന്ന ഒരവയവം കൂടിയാണത്. മാനവ ചരിത്രത്തിൽ എത്ര
യോ വർഗീയ കലാപങ്ങൾക്കും കുടുംബ ശൈഥില്യങ്ങൾക്കും വ്യക്തി
ബന്ധങ്ങൾ നശിപ്പിക്കുന്നതിനും മുഖ്യ പങ്ക് വഹിച്ചിട്ടുള്ള ഒന്നാണ് നാവ്. 
അതുക�ൊണ്ട് മനുഷ്യൻ ഏറ്റവും ശ്രദ്ധിച്ച് ഉപയ�ോഗിക്കേണ്ട ഒരവയവ
മാണത്. വല്ലതും പറയും മുമ്പ് ഞാനെന്താണ് പറയുന്നത് എന്നും ഈ 
വർത്തമാനം ക�ൊണ്ട് ല�ോകത്തിന് നന്മയാണ�ോ തിന്മയാണ�ോ ഉണ്ടാ
വുക എന്നും വളരെ ഗൗരവമായി ഒരു വിശ്വാസി ആല�ോചിക്കേണ്ടതുണ്ട്. 

‘ഏ മനുഷ്യാ, ഇരുതല മൂർച്ചയുള്ള കാളസർപ്പത്തെ പ�ോലെയാണ് 
നിന്റെ നാവ്, അതിനാൽ അത് ചലിപ്പിക്കുന്നേടത്ത് നീ സൂക്ഷിക്കണം’ 
എന്ന കവിവാക്യം വളരെ പ്രസക്തമാണ്. 

അല്ലാഹു പറയുന്നു: “നീ എന്റെ ദാസൻമാര�ോട് പറയുക; അവർ പറ
യുന്നത് ഏറ്റവും നല്ല വാക്കായിരിക്കണമെന്ന്. തീർച്ചയായും പിശാച് 
അവർക്കിടയിൽ (കുഴപ്പം) ഇളക്കിവിടുന്നു. തീർച്ചയായും പിശാച് മനു
ഷ്യന്ന് പ്രത്യക്ഷ ശത്രുവാകുന്നു’’ (ക്വുർആൻ 17:53).

‘നബിയേ, വിജയം എന്നു പറഞ്ഞാൽ എന്താണ്’ എന്ന അനുചരന്റെ 
ച�ോദ്യത്തിന്  പ്രവാചകൻ(സ്വ) നാവിൽ പിടിച്ചുക�ൊണ്ട് ഇങ്ങനെ മ�ൊ
ഴിഞ്ഞുവത്രെ:… ‘നാവിനെ കെട്ടിയിടലാണ് വിജയം.’ 

നാവിനെ സൂക്ഷിച്ച് ഉപയ�ോ
ഗിക്കേണ്ടതിന്റെ പ്രാധാന്യം ഈ 
തിരുമ�ൊഴി നമ്മെ ബ�ോധ്യപ്പെടു
ത്തുന്നു.

‘ആരെങ്കിലും അല്ലാഹുവിലും 
അന്ത്യദിനത്തിലും വിശ്വസിക്കു
ന്നുണ്ടെങ്കിൽ അവൻ നല്ലതു പറ
യട്ടെ, അല്ലെങ്കിൽ അവൻ മൗനം 
പാലിക്കട്ടെ’ എന്നും നബി(സ്വ) 
പറഞ്ഞതായി ഹദീസ് ഗ്രന്ഥങ്ങ
ളിൽ കാണാം.  

നമ്മൾ ഒരു ദിവസം ആര�ോ
ട�ൊക്കെയാണ് സംസാരിക്കു
ന്നത്? മാതാപിതാക്കള�ോട്, 
ഇണകള�ോട,് മക്കള�ോട,് കുടുംബ
ക്കാര�ോട,് അയൽക്കാര�ോട,് പണി
ക്കാര�ോട,് സഹപ്രവർത്തകര�ോട.്.. 
ഇങ്ങനെ സമൂഹത്തിന്റെ വിവിധ 
തുറകളിലുള്ളവരുമായി നമുക്ക് 
സംസാരിക്കേണ്ടിവരും. എല്ലാവ
ര�ോടും ഒരുപ�ോലെയല്ല നാം സം
സാരിക്കുക. എന്നാൽ ഇസ്‌ലാ
മികമായ മര്യാദ ആര�ോടു 
സംസാരിക്കുമ്പോഴും പാലി
ക്കേണ്ടതുണ്ട്. 

നമ്മുടെ വാക്കുകൾ അല്ലാ
ഹു ഏർപ്പെടുത്തിയ മലക്കുകൾ 
എഴുതി രേഖപ്പെടുത്തുന്നുണ്ടെ
ന്നും അത് നാളെ മഹ്ശറയിൽ 
നമുക്ക് ഒന്നുകിൽ സ്വർഗമ�ോ 
അല്ലെങ്കിൽ നരകമ�ോ നേടിത്തരു
മെന്നും നമ്മൾ മനസ്സിലാക്കേണ്ട
തുണ്ട്. ഗൗരവമുള്ളതാണ്  ഈ 
വിഷയം. സൂക്ഷിച്ചാൽ ദുഃഖി 
ക്കേണ്ടിവരില്ല.

മുജാഹിദ് ബാലുശ്ശേരി

‘ആരെങ്കിലും അല്ലാഹുവിലും അന്ത്യദിനത്തിലും 
വിശ്വസിക്കുന്നുണ്ടെങ്കിൽ അവൻ നല്ലതു പറയട്ടെ, 
അല്ലെങ്കിൽ അവൻ മൗനം പാലിക്കട്ടെ’ 
-നബി(സ്വ) 



2022 സെപ്തംബർ  24-30 35




